
Autonomi Estatutu 
Nazional bateroko 

proposamena

Nestor Basterretxea: 
«gure belaunaldia 
isolaturik bizi da»

ANGEL RINCON: Euskadi eta 
Aragoiren arteko mugan dagoen Kortes 
herriko alkatea dugu Angel Rincón.
3.000 biztanle dituen Erriberako herri 
honek alkate abertzalea du, «Korteseko 
Ezkerreko Asanbladako»
.  - zerrenda burua alegia. Berarekin 
1 1  mintzatu gara gu.

GASA: Euskai Komunitate 
Autonomora larogeigarren 
hamarkadaren hasieran iritsi zen das 
naturala lehendabizikoz. Oraintsu 
etxebizitzara eta erabilpen 
komertzialerako era zabaltzen hasi da 
_  banaketa sare industriala 
i  1 sostengatuz.

HEZKUNTZA:
Ikasturtea amaitzear 
piztu da Euskal Eskola 
Publikoaren afera 
zaharra. Nola elkartu 
egungo eskolak? Ze 
eskola mota 
ateratzeko? Nola 
jokatu ikastolekin? 
Nafarroako eta 
Iparraldeko ikastolekin 

zer? Euskara? 
Caldera anitz 

24 airean.

O N Z E

1.296. zenbakia

POUTIKA

5 *  Laburrak.
B «  Kronika politikoa. N. a r r a s -

TOA.
8 .  HB: Autonomi estatuto naziona- 

la. B, ARTOLA.
1 1 *  Angel Rincón: «Erriberan, ira- 

bazi baino komentzitu egin nahi 
dugu». X. LEKUONA eta B. ARTO- 
LA.

1 6 .  NAZiOARTEKOA: Liberia: 
Taylor-ek Doe-ri ala Doe-k Tay- 
lor-i moztuko lepoa? p a b l o  s a s 

t r e .

1 8 .  Brendan Hughes: «Sinn Fein 
ahaztu egin da askotan Hego Ir- 
landaz». l u is  Fe r n a n d e z .

ERREPORTAiAK

2 !•  Gas naturalaren iturria zabal
tzen. 1TXAS0 FERNANDEZ eta XA-
BIN MAKAZAGA.

2 4 .  Euskal Eskola Publikoa legea- 
ren alarian. J.J. p e t r ik o r e n a  eta 
M. a r r ie t a .

2 7 -  Nestor Basterretxea: «GAUR 
mugimenduaren porrotaren ondo- 
ren geure belaunaldia isolaturik 
bizi da». A.GOSTIN eta J.J. PETRI
KORENA.

3 9 .  ß id a s o a re n  a id e  b ak o itz a k  ez 

d u  b e rd in  balio , l u is  Fe r n a n 

d e z . '

4 2 «  Faxa: azken inbasio japonia- 
r ra . L. a r is t i .

KULTURA

4 5 .  Kultur ataria.
4 6 .  Patziku Perurena: «Artearen 

helburua artea bera desegitea be- 
har luke». i. c a m in o  eta A. oos- 
TIN.

4 S *  Mikel Mardones: «<Bizi guzian 
komikia egitea gauza tristea da». 
LOREA AGIRRE.

5 0 «  Baldin Bada: «Direktoaren 
osagarriaren beharrak sortarazi 
du disko berri hau», j o x a n  o i z .

5 0 .  Ramon Sanchez irundarrak 
Sarriegiren txapela eskuratu sei 
urteren ostean. m ik e l  a r r i e t a .

5 4 .  Aste giroa.
6 4 .  Kultur kronika.
66. AZKENA.

NESTOR BASTERRETXEA: .

Euskai Herriko eskultura errautsetatik 
maila gorenera jaso duen belaunaldiaren 
hanka batek Nestor Basterretxea du 
izena. Ez du konprenitzen politikoen 
artearekiko jarrera, lotsagarria derizkio 
Van Gogh-en inguruko mugidari... guzti 
^ 1- hauek argitu 
iá  Í  dizkigu orriotan.

LITERATURA:

Obra zabala gertatzen 
ari da pixkaka hasiz 
doan Patziku 
Perurenarena. 
Azkeneko lanean, 
gizakiaren bideez 
dihardu makina bat - 
aurkeztuz eta 
pentsamoldea

berakolokan 
4 0  paratuz.

DANTZA: Sei alditan garaile suertatu 
den Mikel Sarriegi gainditu eta berea 
egin du Ramon Sanchez irundarrak 
Gipuzkoar erako Euskadiko Aurreskulari 
txapelketa. Orriotan, dantza munduaren 
errepaso zabal bat 

bitxapeldun 
d U  hauen eskutik.



IRÀkURLEÀK MlIN TZa
Euskaraúo 

egunkariaren beharraz
Irakurria dut «Euskarazko 

egunkariaren zabaltasuna» ize- 
neko I, Iñurrietaren artikulua 
eta guztiz kezkatua geratu 
naiz. Lehenik eta behin esan 
autorea ez dúdala ezagutzen, 
baina hauxe da gutxiena, da- 
rion édukinak du garrantzia. 
Eta ez zaizkit batere gustatu 
hor jaulki dituenak. Oso erdi- 
minetan berriro amatzera 
doan euskararen azken alabari 
ez dakit beldurra dion, aitata- 
suna ez dagokionaren gorro- 
toa edota emakume bihurtuko 
denean beraz gozatzeko auke- 
rarik espero ez duenaren zelo 
gordezinak... Nik al dakit, ba
da, zer adierazi nahi duen arti- 
kuluak!...

BAT. Ba ornen da proiek- 
tuaz zalantza franko eglten 
duenik. Eske gaur oso dago 
modan jarria egiten ez dute* 
nek zerbait egin dutenak edo
ta egin asmo direnak harrika 
hartzea. Ez litzateke jatorra- 
goa bizkarra arrimatu eta pro- 
jektua elkar-lanean hobetzea? 
Agían ez da posible.

Bl. Zer garantía eskaiñtzen 
zaigu orain proiektu honi la* 
guntzeko? esanez kexu da. 
Hitz horiekin nik ulertzen du- 
dana zera da, Iñurrietak inten-

tatú duela projektuarekin kola- 
boratzea eta ez duela modurik 
aurkitu, Hau hórrela bada, 
«Egunkaria Sortzen» organiza- 
zioak oso gaizki egin duela 
esango nuke, zabaltasunaren 
izenean eta egunkariaren one- 
rako kolaboratzaileak batzen 
edota behintzat biltzen saiatu 
behar bait luke.

HIRU. «Egunkaria sortzen 
denean jabetu «geu» eta Eusko 
Jaurlaritzak eman dezala di- 
rua». Esaldi mingarria irudi- 
tzen zait hauxe. Zergatik ez da 
«geu» horretan bera sartzen? 
Azkar egin du Eusko Jaurlari
tzak diru-laguntza erretiratze- 
ko gonbitea.

LAU. Iñurrietak barrikada 
jartzen du bera eta «Egunkaria 
Sortzen» antolamenduaren ar- 
tean, baina esanez bezala ba
rrikada «besteek» egin dutela. 
Agían afirmazio honek (ustea 
bakarrik?) baduke zer ikusirik 
BI puntuarekin. Kolaborazio 
bila saiatu ez bada, inputazio 
grabea iruditzen zait dagoene* 
ko «barrikada, Hipercor, terro- 
rismoa» eta antzeko aJusioak 
harrotzen hastea.

BOST. «Falta direnak etor- 
tzea zeukaten», hauxe artikulu 
osoan esaldirik zentzuzkoena. 
Projektua mamltzen hasi bes- 
terik egin ez den momentuan, 
berak jadanik erabakla du 
kanpoan geratzea. Ñire uste- 
tan, badu prejuiziorik franko 
projektuaren aurka. Badirudi 
badakiela nolakoa izango den 
egunkaria eta ez déla izango

bere gustokoa. Ez al hago 
oraindik garaian heure aporta- 
zioak bideratzeko?

SEL ARGIA projektuan gehi- 
txo sartuko ote den beldur 
agertzen da. Eta zergatik ez 
orekatzeko lanar! ekin? Asterò 
jasotzen dut eta esan behar 
dut nahikoa irekia iruditzen 
zaidala eta agían irekiagoa ez 
bada, ez «besteen» aportazioak 
ukatzen dltuztelako, hauek fal
ta direlako baizik. Dena déla, 
lanerako fundamentua ikusten 
zaie, behintzat, eta segurki 
merezi duten hainbat diru-la
guntza jaso gabe subentzioen 
kontzeptuan.

ZAZPl. Konpetitiboa, profe
sional, miiitantismoa. Profe
sional onei behar bezala paga- 
tuko ez ote zaien beldur ager
tzen da. Eta okerrago dena: 
«ateak ixteko modu bat beza
la» ikusten du zirkunstantziek 
inposatutako egoera larri hau. 
Gauza bat dago argi: euskaraz- 
ko egunkaria ezin daiteke izan 
«ekonomikoki» errentagarria, 
«sozialkii* bakarrik baizik. Be
raz, zer ulertzen du soldata 
konpetitiboak ordaindu behar 
direla horrekin? Aurrez dakigu 
ezinezkoa izango déla, suben- 
tziorik ez balitz. Ondorioa: mi
iitantismoa ERE nahitaezkoa 
izango da hein batean. Nork 
du errua profesional «on» ba- 
tek ez badu nahi errentagarria 
ez den projektu batekin kola- 
boratu? Projektuaren bultza- 
tzaileek? Soldata onak posible 
lirateke legozkiokeen suben-

tzioak jasoz gero. Hauek uka- 
tuz gero, ordea, eta badirudi 
hauxe litzatekeela Iñurrieta
ren desloa, soldata konpetiti
boak ordaindu ahal izatea, mi- 
rarigintzan sinistea iruditzen 
zait.

Azkenik esan bere artikulua 
irakurrita nik atera ditudan on- 
dorioak guztiz negatiboak iru- 
ditzen zaizkidala. Badirudi 
«Egunkaria Sortzen» eta mun- 
du instituzionala erabat aurka 
ikusi nahi lituzkeela. Honela, 
egunkaria, itolarrian desager 
dadin. Ez da denbora asko Ma
ri Karmen Garmendiak esan 
zuela euskarazko egunkaria 
sortzeko baldintza objetiborik 
ez zegoela oraindik, Noiz arte 
baldintza horien zain? «Irtenbi- 
deak asmatzen saiatu beharra 
dago» dio, baina ez du aporta- 
ziorik egiten, «linea editorial 
definitu bakarra» ez edukitzea 
kontseilatzea besterik.

Euskararen gaurko egoerak 
Iñurrietaren postura eta ple- 
gua baino jatorragorik behar 
eta merezi duela iruditzen zait. 
Baina, jakina, euskara bakoi- 
tzarentzat zer den dago kon- 
tuan hartu beharra. Ez dut ar- 
tikulugilea ezagutzen, baina 
artikulua erabat negatiboa iru- 
ditu zait, agian esne txarrare- 
kin idatzia. Agian oker nago 
eta honela izan bedi.

JON URRUJULEGÍ

Jabea: Zeruko ARGIA S.A.L.
ARGIA eg iten  dugu:
D enostian: Mikel Antza, Gorka Arrese, Mikel 
Arrieta, Luis Fernández, Josu Landa, Xabier Le- 
kuona, Imanol Munia, Joxan Oiz, Juan José Petri- 
korena, Pablo Sastre, Iñaki Uria, Pello Zubiria.
Bllben: Lorea Agirre, José Luis Aizpuru, Joseba 
Azpeitia, Joxe Mari Egaña, Xabier Letona. Sabino 
Madariaga, Iñigo Makazaga, Xabin Makazaga eta 
Jon Olaízola.
G asteizen: Bagare taldekoak.
Iparraldean: Isabel Etxeberría, Tala.
Iruftaan: Iñaki Camino. Marta Diez, Joxe Martin 
Gogortza, imanol Haranburu, Itziar Mendibe.

Kolaboratzaileak: Xabier Agirre. Natxo Allende, 
Enrike Amonarriz, Jon Mikel Arano, Ladix Arrosa- 
garai, Antton Azkargorta, Joxe Azurmendi, Joxe 
Felix Azurniendi, Nerea Azurmendi. Balere Bakai- 
koa, M.J. Barandiaran, Bola Punttuba, Amaia Elo- 
segi, Enbido, Xarlo Etxezaharreta. Martin Canta
no, Andres Gostin, Mielanjel Harana, Iñaki Iraza- 
balbeitia, Mikel Iribarren. Gure Irratikoak. Iruiegi 
irratikoak, Xiberoko Boza Irratikoak, Koldo Izagi- 
rre, Kanko Izpizua, Edorta Jimenez. Karmelo Lan
da. Amaia Lasa, Emilio Lopez Adán ‘Beitza', Ermi* 
ñe Madariaga, Fermin Muguruza, Rosa Martin Sa- 
baris, Edu Mintegi, Laura Mintegi, Bego Montorio, 
Morau eta Mattin, Joxe Mari Ostolaza, Martxelo 
Otamendi, Jon Sarasua, Allande Sokarros, Joan 
Mari Torrealdai. J.L. Alvarez Txillardegi', Asisko 
Urmeneta, Mikel Zabaleta. Jesus Mari Zalakain, Pa- 
txi Zarautz eta Joxemi Zumalabe.
DIseinu e ta  m ontajea: Eneko Abrego, Leire Al- 
bisu, Jon Barandiaran, Patxi Puertas eta Garbine 
Ubeda.
Fotom ekanlka: Agus Barandiaran.
Azala: Garbine Ubeda.

Publlzitatea: Lema 7 (Tlfnoa: 426996). 
Prom oziea: Josu Esnal.
A dm inistrazloa: Txumai Iturria.
A rdura telotikoa: Simeón Barroso. J.Jose De 
Marcos, Xdjier Agirre.
D.L: 80-1963.
Helbtdeak: ARGL^, Mundaiz bidea z/g.
20012 Donostia./ Tenderia kalea 33 - 3. ezk.
48005 Bilbo.
Telefonoak: (943)283399. (94)4166936,4166500. 
Telefaxa: (943)293613.
Inprlm ategia: ANTZA inprimategia.
1989. u rterako  h arp idetza  sariak:
(BEZ barne)
Hego Euskal Herria............................7.000 pezeta.
Ipar Euskal Herria...................................465 libera.
Estatu Espainola................................. 7.000 pezela.
Beste atzerriak....................................9.300 pezeta.
Airez.................................................. 14.000 pezeta.

Hitzez hitz

«GALek jaäanik ez du 
hiltzen eta, beraz, ez da 
kezkagarria egun. 
Horregatik, badirudi, 
erakunde terrorista 
hofien hüketa guztiak 
argitzeke geratuko 
direla».

Joseba Azkatraga 
(DV, 90-VI-7)

xKomunitate 
autonomoak erabaki 
politikoak hartzen diren 
guneetan ez dauden 
artean Estatu 
autonomikoa ez da 
projektua izatetik 
ezertan gauzatuko».

J.R. Guevara 
(Deia, 90‘VI-8)

«Presoek espetxeetan 
bizitza gal ez dezaten, 
gu denok kale 
mobilizapenetan esku 
hartze handiagoa izan 
behar dugu».

JM . Olano 
(Egin, 90-VI-9)

«Amedo eta Domínguez 
ez ditut ezagutzen, eta 
îeporatzen didatena 
jakin nahi baduzue 
Martinez Torres 
komisarioaren liburua 
irakur ezazue, bertan 
beregain hartzen bait 
dituhainbat ardura».

Francisco Paesa 
(Tiempo, 424. zenbakia)

Gordetzekoak

ERTZAIN PROMOZIO BERRIAN  
IBARREZKERRALDEKO ESKAERA UGARI

J T  R0M0Z10 berri baterako deialdia zabaldu be- 
rri du Herrizaingo Sailak, bertan 700 lanpostu berri 
betetzeko aukera iragartzen delarik. Hala ere, La- 
kuan eta Administrazio eta Plangintzarako Sailean 
bereziki, eskaeren murrizketak eta hauen fokaliza- 
zioak kezkak sortu ditu, ertzain bihurtzeko eskaera 
gehienak langabezia zorrotz sentitzen den Ibarrez- 
kerraldekoak bait dira. Hau honela, egunkarietan 
argitaratzen ari diren iragarkietan garrantzi berezia 
ematen ari zaie euskarari.

«ARABA EUSKARAZ 90»EAN  
STAND-AK DEBEKATURIK

URTENGO «Araba Euskaraz»eko antolatzai- 
leek, Ibilaldiaren ondoren EA J aiderdiaren erantzu- 
na ikusirik, Abetxukoko antolaketa taldeak ipinita- 
ko txozna eta stand-ez gain beste edonolako txozna 
edota stand-ak ipintzeko debekua luzatu die gaine- 
rako berri nahiz kultur taldeei. B i irakurketa egin 
daitezke: EAJren aurrean amore eman dutela anto- 
latzaileek edota ikastolen esparruan EA Jk  bila leza- 
keen —horren usaina badago— zatitzeko aitzakirik 
eman nahi ez izatea.

Ezpa lak

ARARTEKOAK  
ARKAUTEKO AKADEMIA  

BISITATU DU

#  ÄRARTEKO ardura duen Juan 
San Martinek asteazkenean Ertzan- 
tzaren Arkauteko polizi akademia 
bisitatu zuen, bertan Juan Lasa Bar
ne kontseiiariarekin elkar hizketatu 
zela. Komunitate autonomoko Arar- 
tekoaren ekimen honek hasiera ba
tean Barne Kontseilaritzaren kez
kak sortu bazituen, bisitaldiaren 
unean ez uiertze guztiak konpondu 
eta ontzat jo zuten bi parteek.

LEGRAND EPAILEAREN  
AURKAKO SALAKETA

•  CHRISTIANE Fando eta Mirei
lle Glaymann abokatuek «agiri admi- 
nistratiboen faltsifikapena» egiteaga- 
tik Michel Legrand epailearen aur- 
kako salaketa ezarri dute epaite- 
gian. Bi abokatuok adierazi dute- 
nez, Santiago Arrospide errehixia- 
tua ûtxilotzeko egin ziren telefono 
entzuketak legez kanpo egin zirela 
frogatzen dituzten agiriak lortu di- 
tuzte.

ADIERAZPEN  
KONTRAESANKORRAK  

JOKUAREN AFERAN

®  JOKUAREN aíera argitze as- 
moz epaileak astearterako deitu zi- 
tuen iruzur honetan ustez nahastu- 
rik dauden entrepresari eta aboka- 
tuak. Hauetako entrepresari batek, 
Olga Ldpez-ek hain zuzen, lehen 
adierazi bezala, Portuondo eta Goi- 
rirekin birritan bildu zela eta bilera 
hauetan atzeraturik zeuden diru ko- 
purua ordaintzeaz gain, ehun mila 
pezeta PNVrentzat eta beste hain
beste «banatzeko» ordaindu behar 
zirela esan ziotela baieztatu du epai
learen aurrean. Diru hau Suizan 
Portuondoren izenean zegoen kon- 
tu korronte batean sartu behar 
omen zen. Beste entrepresari batek, 
Arseli Garciak, guztia ukatu du.



K RONIKA POLITIKO
A -

Corcuera-ren salerosketak
O LiTIK A N negoziagai ez  d e n  e z e r  ez o m en  da

P
esistitzen. Horixe erakutsi eta frogatu nahi di- 
gu José Luis Corcuera ministrar! espainolak, 
Madriieko Parlamentuan berari eginiko galde- 
ren ostean kezkati baino haserreago eman di

tuen erantzunekin. «Frantziak ez badu Mamarru eta bere egoe- 
ran dauden beste hainbat etakide entregatu, zergatik entrega- 
tu behar du Espainiak Mendailie aginte judizial frantsesek epai- 
tu dezaten?» Hauxe da Corcueraren argudioa, nahiz Monbar 
tabernan lau errefuxiatu hil zituzten mertzenarioek George 
Mendaillek kontratu zituela leporatzen dioten.

Dirudienez, Isidro Garalde ondarrutarra George Mendaille-z 
trukatu nahi du Barne Ministeritzak. Madrilgo kazetariek iren- 
tsi ez dutena irentsi nahi izan digu Barrionuevoren jarraitzai- 
leak, azken finean, Garalde mertzenario frantses batekin erka- 
tu bait du. Ministran espainolak argitu behar lukeena Mendai-

Isidro Garalde.

'llek pezeta espainolez kobratzen zuen gisa, Garalderi zenbat li
bera ematen zion gobernu frantsesak. Agian, eta orduan, erka- 
ketak zentzurik ez zukeen. Hala ere, horiek kontu txikiak izan- 
go dira ministrariarentzat, zeregin honetan guztiak balio bait 
dio: erabakia hartzeko informazio gehiago behar omen du, 
Justiziaren zereginean ez omen da sartzen. Ministran Kontsei- 
luan gaia ez omen da ukitu...

Guztia, antza denez, erabakia atzeratzeko, hots, Mitterrand 
gobernua noia presionatu asmatzeko beta irabazi asmoz. Pre- 
soen salerosketa iragarri du Corcuera sindikalista ohiak, beraz, 
zer ordaindu dio Madrilek Mitterrand-i Martinez de la Fuente 
gasteiztarraren estradizioarengatik? Zer emango Hoke Madri
lek Mujika Garmendiaren estradizioarengatik? Astelehenean 
hastekoa zen Santiago Arrospideren aurkako epaiketa. Madri
ieko merkader berriek behar adina diruz negozia ahal dezake- 
te, lehen ere hórrela ordaindu dutela ez dezala inork ahaztu.

¿0 E  GAL taldea dela bidè presionatzen ari di-

P ren neurrian —nahiz Amedo eta Domínguez 
espetxeratuak eta isilik jarraitu— eta ikerketa 
hariak zuzenbide onez abiatzen direla soma- 
tzen denean —noia ulertu bestela Paesa eta 

Corcueraren lekuz kanpoko jokabide eta adierazpenak?— ez 
du inork taide hiltzaile honen ardurarik beregain hartu nahi. 
Amedok behin eta birritan esateko asko daukala adierazi du, 
Paesak orain Martínez Torres komisarioaren liburna irakurtze- 
ko —kontutan izan komisario hau Amedoren arduradun izan 
zela Bilbon—, eta Alfonso Guerra-ren babesa eskatu du. Bestal- 
de, izenak argitara eman ohi ditu prentsak, azken zerrendan' 
ertzaingai izan zen Jose Manuel Olarte agertzen da, Eduardo 
Berioso poliziaren informazio iturri izan daitekeena, Paesaren 
anai bat... Mataza askatuz doa ala hari solteok nahaspilatzea 
besterik ez dute xedetzat?

Ilun jarraitzen duen gaia —aspaldidanik gainera— Jokuaren 
afera da. Aurreko astean Olga López, Arseli García, Antón 
Fontán abokatua eta Bizkaiko Ogasun zuzendari den Iñaki 
Goiri epaiieak deitu ditu, Olga López entrepresariaren Goiriren 
aurkako salaketak oso larriak direla. Honek adierazi duenez 
«Iñaki Goirik inposatu zuen Fontán bitartekari gisa joku baime- 
nak lortu ahal izateko». Eta ez da horretan geratzen, «Fonta- 
nek, Goiri beraren aurrean esan zigun, Ogasunari eta EAJri or
daindu eta gero, joku baimenak eskuratu ahal izateko gizon 
klabea bere koinatua zela». Hau honela, EAJri dirua ordaintze- 
ko Suizan irekirik eta Joku zuzendari den Portuondoren ize-



George Mendailie.
nean zegoen kontu korrontean sartu behar zela ere adierazi 
du. EAJk esateko zerbait izan beharko luke.

Sk, PPren ildo beretik, Gernikako Eslatutuaren defentsa egin 
behar deia defendatu zuen baina alarmismorik gabe.

G AIEN errepikapena da Hego Euskal Herriko 
politikagintzaren egungo ardatz nagusia. Jo- 
kua, estradizioen afera. Juan Ramón Gueva- 
rak salatzen duen Gernikako estatutuarekiko 
erasoa, Irurtuzn-Andoain autobidea... Guztiak 

hauteskunde besperazn eginak eta batzu elektoralistatzak 
joak.

Horrelaxe jo du Eusko Alkartasuna alderdiak J.R. Guevarak 
Pariamentuko Batzordean eginiko Estatutuaren aldeko defen
tsa. Honek alderdi guztiek onespena lortu nahi zuen, oposi- 
zioak aldeko jarrera agertu badu ere, EAJtik urrun gelditzea 
nahi izan du. EAk, araudi etikoa aurkeztu zuenean EAJk 
emandako erantzuna itzuli die jeltzaleei, EAJk Estatutuaren ai
de agertu duen jarrera elektoralistatzat jo du, alderdi honek 
adierazi duenez, defentsa hau EAk betidanik egin duena izan 
bait da.

PSE/PSOEk apal erantzun du, Epaitegi Konstituzionalarekin 
egon daitekeen arazoa ez dela Estatutu osora zabaldu behar 
adieraziz. EEk, Martin Auzmendiren bitartez, 79ko izpiritura 
itzuli behar dela eta, azken finean, egoera honen ardura Gas- 
teizko gobernuak egin duen gestio txarraren ondorioa dela az- 
pimarratu zuen. PP eskuindarrek EAJrekin bat egin du, Estatu- 
tua arriskuan dagoela baina honen defentsa EAJk egiten due
na baina moderatuagoa behar omen du izan. Eta azkenik, CD-

G ASTEIZKO gobernuari oposizioak bere eritzia 
—oposizioak edukinean baino azalean sakon- 
du du— aurkeztu arren, publikoki lehengo 
egoera berean geratu da gaia, Arzalluzen hu- 
rrengo mugimenduak zein nolakoak izango 

diren iragartzen direlarik. Azkoitiarra PSE/PSOE gutxiesten 
hasi da bederen, nazionalisten arteko gobernu batekin meha- 
txuka dela. Hauteskunde giroa.

Bestalde, Herri Batasuna alderdia Autonomi Estatutu Nazio- 
nalaren projektua aurkezten eta hainbat alorretan egin diren 
ekarpen prozesuarekin aurrera darrai. Projektu honek, Gerni
kako estatutuak hamar urteetan eman duen esperientziaz ba- 
liatuz, eztabaida estatutista berriro piztu nahi du, HBren hitze- 
tan indarrean dagoen Estatutuak hainbat oinarrizko akats 
agertu bait du, horien artean Instituzioen praktika politikoa eta 
herritarrean arteko zubia galdu dela, herritarrak berak ilusioa 
galdu duela eta benetako Estatutu Nazional baten oinarria 
izango litzatekeen testu baten proposamenean diharduela dio 
HBk. Proposamen honen herritaratzea hilaren azkenean amai- 
tuko da, jasotako ekarpen guztiak landu eta proposamen osa- 
tua gauzatuko dela. HBren asmoa gainerako alderdi politikoei 
testua aurkeztea eta aipatu eztabaida piztea izanik, Ajuria 
Enea hitzameneko alderdien ekarpena nolakoa den ikusiko da.

N. ARRASTO A



E R R E P O R T A I A

Tasio Erkizia, autonomi estatutu berrirako proposamena
antzen ari den HBko bozeramaie

(( Proposamen honekin
eztabaida estatutista sortu nahi da»

Herri Batasunak Hego Euskal Herrirako Autonomi Estatutu Na
zional berri baten proposamena kaleratu du. Apiriletik hona per- 
tsona eta talde ezberdin askok hartu du parte projektu honetan. 
Ekainaren 30ean emango zaio amaiera lanaren lehen zatiari, gero 
azken bilduma egin eta proposamen orokorra azaltzeko.

AUTONOMI ESTATUTU 
NAZIONALA___

Tasio Erkizia buru belarri murgiidu da estatuto berri honen gauzatzean.

Gernikako Estatutuak hamar urte beta 
dituenean, Herri Batasunak estatutu berri 
bat egiteko proposamena agertu du. Tasio 
Erkiziaren ustetan, hamar urteren ostean, 
une honetan egiteak, badu bere arrazoia. 
<Uendeak pentsa dezake estatutuaren unea 
pasa zela eta atzean goazela, baina gure 
ustez, inoiz baino une egokiagoan plazara- 
tu dugu iniziatiba haû . Dena den garbi 
adierazten du HBko bozeramaileak, lan 
hau proposamen bat dela eta Autonomi Es
tatuto Nazionalaz mintza den bakoitzean 
bori eduki behar deia kontutan. «Gainera 
begibistan geratu da herri sektore zabal 
batek egonezin handia duela, ilusio falta, 
eta abertzaletasuna kinka larrian dagoen 
susmoa antzeman da azken urteotam.

Egun ditugun instituzioen ezina, Madri- 
lekiko menpekotasuna eta hartutako bi- 
dearen porrota agerian geratu dira eta Ar- 
zaliuz berak aitortu duela pentsatzen du 
koalizio abertzaleak. Arzalluzek autonomi 
estatutuak lege seguroak ez direla esan du. 
Estatutu honek abertzaletasuna garatu eta 
naziotasuna finkatzeko tresna izan nahi 
duela diosku Tasio erkiziak.

Bi estatutuen 
ezberdintasuna

Estatutu bat indarrean egotean eta beste 
bat proposatzeak, bien artean dauden ez- 
berdintasunak eta asmo ezberdinak uler- 
tzeko balio duela pentsatzen du Herri Ba
tasunak, 1979an kaleratu eta indarrean de
na, egoera espanolizatzailea mantendu eta 
independentzia egarria itotzeko tresna



uHerríaren i/usio berpiztu nahi duela dio Tasio Erl(izial(.

omen da eta berria aldiz, «aurrerapausu 
nabarmena. «Hala ere ez da honekin gure 
egarri guztia aseko, baina bai bideratuko 
duela. Cure asmoa nolabait esateko, men- 
di gailurrera iristea da, askatasun osoa, 
baina badakigu askotan gora iristeko bide 
egokiena ez dela zuzen joatea. Baina gora 
noski igoko garela». Bozeramaile abertza- 
leak dioenez, egungo Estatutua bera blla- 
katu dute helburu eta estatutu berriak hel* 
buru batera iristeko bidea izan nahi du.

Nahi ez duten, baina beharrezkoa den 
tresnatzat jotzen du Tasio Erkiziak estatu
tua. Bi estatutuen arteko ezberdintasun 
funtsezkoa, oinarrian bertan omen dago. 
«Indarrean denak Madrilekiko harrema- 
nak menpekotasun egoeran gauzatzen di
tu eta gure proposamena, berdintasun 
egoeran egitea da, ez Madrid izatea zen- 
bait konpetentzia ematen dituena, alderan- 
tziz, Euskal Herria izatea epe batez konpe
tentzia batzuk onartzen dizkiona MadrilL 
Horregatik gure komunitatea ez da egun 
bezala deituko, 'EuskalEstatu Autonomoa' 
baizik».

Hogeì arlotako lana
Autonomi Estatutu berriaren proposa

mena Herri Batasunak bultza du baina 
koalizioak argitzen duenez, ez da HBren 
programa politikoa edo estratejia. «Inde- 
pendentzia, giza klaseen gainditzea... pro- 
posatzen dugu, baina estatutua ez da fiori 
eta horregatik ez gara programa estrateji- 
ko batetaz an». Proiektoaren gauzatzean, 
mota askotako eta ideoloji ezberdinetako 
jendeak hartu du parte. Duela urtebete 
pentsatu zuen HBk urrats hau emateko ga- 
raia iritsi zela. Hausnarketa sakon baten

.erri sektore 
zabal batek egonezina, 
ilusio falla eta 
abertzaletasuna kinka 
¡arrian dagoela ikusi du '  '

ondoren, lehen pausua iazko urriaren zaz- 
pian Iruñean egin zen estatutu berrirako 
proposamenerako oinarri politikoen aur- 
kezpena izan zen. Ondoren hogei lan talde 
jarri ziren martxan, gai ezberdinak lotuz.

Hemeretzi arlo landu dira eta hogeiga- 
rrena, ekainaren hogeitamarrean Donos- 
tian egingo den festa erraldoi batean kale- 
ratuko den proposamen orokorra izango 
da, lan guztiaren bilduma. Modu honetan 
herri eztabaida bultza nahi izan dela argi
tzen du Tasio Erkiziak. ^Autonomi berria
ren helburu nagusietariko bat herritarra 
'~itea da, bere nahi. amets eta helburuak 

, sotzea, berak parte hartuz zuzenki». He- 
¿0 Euskal Herriko herri guztietan landu da 
estatutu proposamen hau. Ahalik eta per- 
tsona gehienek parte hartzea izan da hel- 
burua, Herri Batasunaren ustetan. *Bakoi- 
tzari dagokion alorreko lana eskaini eta 
beraien proposamen eta aldaketen zain ge- 
ratu gara. Esan behar gainera, PNV eta 
EAko zenbait militantek ere lan egin dute
la, nahiz eta gero kasu batzutan beraien 
izena kaleratu izan nahi ez duten».



Autonomi Estatutu Nazionale eginaz, herriz herri
• Herri Batasunak proposamen hau iantze- 
ko batzorde nazional bat osatu zuen, honek 
bere aldetik Batzorde Dinamizatzailea era- 
tzeko erizpideak jarriz. Talde honetara bil- 
du zirenei ian egitaraua azaiduz hasi zen 
prozesoa apirilean.

• Lana bi mailatan banatu da. Batzorde Di- 
namizatzaileetan parte hartzen dutenek in
guruko jende guztiari lanaren berri eman 
eta zirriborroak banatu dizkie. Bestalde es
tatutu berrirako arloetariko bat edo batzu 
lantzeko konpromezua hartu du herri ba
koitzak. Kasu batzutan, zenbait arlo errepi- 
katzen zirelako herri askotan, aukeratu be-

harrean ezarri egin da landu beharreko ar
io hau.

• Behin aukeraketa egin eta gero, arloare- 
kin zerikusirik duten jende eta taldeengana 
jo da, aurkeztu eta beraien proposamenak 
jasotzeko. Honela, eta arloaren arabera, he
rriko txirrindulari taldearengana edo ema* 
kumeengana edo sindikatuengana... jo da. 
Bitartean, Batzorde Dinamizatzaileko ki- 
deek, herrian orokorrean landu beharreko 
arloaz aparte, beste guztiak landu dituzte,

• Aurkezpenak egin ondoren, proposame
nak eta ekarpenak jaso dira. Hauek Herrial-

deko arduradunari bidali zaizkio, aztertu 
eta azalpenik edo gehiago sakontzerik be
har ote duten ikusteko. Hemendik Batzorde 
Dinamizatzaile Nazionalera pasa dira, argi- 
tua izan den ekarpena jasotzeko. Batzorde 
honek argitasun gehiagorik behar deia uste 
balu, ekarpena egin duen pertsona edo tal
dearengana joko luke zuzenean.

• Ekarpen guztiak borobiidu eta gero, 
aipaturiko batzorde nazional horrek, bildu- 
ma bat osatuko du, Autonomi Estatutu Na- 
zionalerako azken proposamena. Hau ekai- 
naren hogeitamarrean aurkeztuko da Do- 
nostian egingo den jaialdian.

«EA eta PNVko zenbait militantek ere parte hartu du lanetan».

Ilusioa eta 
eztabaida politikoa

Tasio Erkiziak azaltzen duenez, proposa- 
menarekin herri eztabaida piztu nahi izan 
da, hesi asko gainditzea. HBk egin du pro
posamena, baina herri osoaren emaitza 
izan dadila nahi du. Koalizio abertzaleak 
egiten duen irakurketaren arabera, herriak 
protagonismoa galdu du eta eztabaida poli
tikoa itzali egin da beregan. Aldiz, istitu- 
zioengan geratu da soilik eztabaida eta ilu
sioa galdu du herriak. Honela, estatutu be-

rri hau izango omen litzateke egoera ez- 
berdin batean izaera berri bateko istituzio 
eta herriaren arteko lotura, ilusioaren ber- 
piztea.

Autonomi estatutu berriarekin zer egin 
daitekeen azaltzean, Madrilek ezer errega- 
latuko ez duela badakigu esan du HBk, eta 
horregatik ez omen da ahaztu behar herri 
borrokak ere tinko jarraitu behar duela. 
«Benetan projektua gauzatzeko, jendeak 
parte hartzen jarraitu beharko du, mobili- 
zazioak bultzatzen eta protagonismoa es- 
kuratzen berriz».

'G ure asmoa 
mendi galurrera iristea da, 
independentzia lortzea, 
baina badakigu asotan 
zuzeneko bidea ez dela 
egokiena

Herri Batasunak badaki jende guztia ez 
datorrela berak planteatzen duen estrate- 
jiarekin bat, baina hala ere koalizioaren es- 
tratejiatik at baina HBren barrutik atera 
den projektuarekin jendea ados egon dai- 
tekeela pentsatzen du. «Hemen kontua ez 
da gure aide dauden ala ez, estatutu be
rriarekin bat diren ala ez, eta hala ez bada 
esan dezala jendeak zerekin ez dagoen 
ados. Gure ustez benetako bakerako tres
na baliotsua da, irtenbidea aurkitzeko eta 
Estatu espainola—Hego Euskal Herriaren 
arteko berdintasun baldintzan emango 
den errespetu egoerarako tresna». Autono
mi Estatuto proposamen berriak herri bo- 
rrokaren islada izan behar duelakoan dago 
bozeramaile abertzalea.

Lau zutabe ditu Autonomi Estatuto Na- 
zionalerako proposamenak. Lehenik, 
Autodeterminazio eskubidea. Euskara Hiz- 
kuntza Nazionala, eta ez koofizialtasuna. 
Lurraldetasuna, Hego Euskadi guztira za- 
balduko diren istituzioak eta azkenik, bote- 
re politikoa.

B. ARTO LA



Angel Rincón, Korteseko alkate abertzalea

«Erriberan. irabazi baino 
Icomentzitu egin nalii dugu»

Euskadi eta Aragoiren arteko mugan dago Kortes, Tuteratik behera. 
3.000 biztanle dituen Erriberako herri honek alkate abertzalea du, «Kor
teseko Ezkerreko Asanblada»ko zerrenda burua alegia. Angel Rincón 
delineantea da eta zonalde honetako bizitza erritmoa errespetatuz, es- 
kuin nahiz ezkerreko botuak eskuratzea erdietsi du eta Herri Batasuna- 
koa izan arren biztanlegoaren gehiengoaren begirunea ere bai.

«Eskuinak eta PSOEk azken sei edo zazpi urteetan ez dute 3 mozio baino gehiago 

aurkeztu».

ARGIA.— Zu Korteseko alkate gisa, 
zein arazo ikusten duzu nabarmen 
Erriberan?

Angel Rincón.— Arazo handiak baino 
gabezia zenbaiten arazoa dauzkate Erribe- 
rak eta Kortesek; zorionez konpontzen ari 
direnak gainera. Gestio aldetik, udal auto
nomia arazoak ditugu egungo legearekin 
Diputazioak «dirijismoa» egiteko aukera 
guztiak bait ditu eta Korteseko arazoak ere 
horixek dira, langabezia eta liiritargo po- 
breenak bizibaldintza hobeago batzu ez 
edukitzea ere gaineratuz.

Langabeziaz mintzatzerakoan nekazari- 
tzaz hitz egin behar dugu, hau bait da erri- 
beratarren lanbide nagusia. Gaur egun 
PSOEk aurrera daraman poiitika oso kas- 
karra da, burutzen ari den nekazal errefor- 
ma, industrialak partxeoren bat izan ba- 
zuen, hau da, lan alternatiboren bat esku- 
ratzeko erraztasuna edo soldataren bat ko
bratu ahal izateko aukerarik eman bazuen, 
guri aplikatzen ari zaigunak ez du aukera 
txikienarik ere ematen, derrigorrez langa- 
bezira garamatza.

A.— Eman al du Erriberak bere bai
ta» duen guztia?

A.R.— Erriberak batzuk uste duten bai
no garapen ahalamen handiagoa dauka. 
Bertako nekazaritzari laguntza handia- 
goak eta ekoizpenei egun duten baino ir- 
teera hobeagoa eskaintzen bazaie Erribe
rak aldaketa sakona jasan dezake, ahalme-



na baino ahalmen galtasuna izugarria due
la esango nizueke.

A.— Naíarroako Instítuzioek Erríbe- 
ra baztertua, ahaztua al dute?

A.R.— Nahiz eta politiicariek zerbaitetaz 
gogoratu, probetxuziio zerbait egingo lu- 
keten ñire zalantzak ditut. Ahaztua baino 
Erribera ez dago promozionatua eta hau 
denon lana da.

A.— Zeín harreman duzue Instituzio 
horíekin?

A.R.— Guztiz normalak. Hitz egitera 
joan behar dugunean joaten gara, eskatu 
behar dugunean eskatzen dugu.

A.— Baina Erríberako herri batekc 
udal batek alkate abertzalea izateak ez 
du eraginik?

A.R.— Zerbait eskatzen dugunenean 
ederki begiratzen digute, baina ez gaituzte 
bazterreratu, batez ere aukerarik eman ez 
diegulako. Edozein eskazikuzun egitera- 
koan baldintza guztiak zorrotz betetzen di
tugu ezusterik egon ez dadin.

A.— Zergatik aurkeztu zinen Korte
seko ezker aldeko zerrenda batean?

irriberak 
aldakeía sakona jasari 
dezake, ahalmena baino 
ahalmen gaitasuna 
izugarria duela esango 
nizueke ’ '

A.R.— Gu zergatik aurkeztu ginen garbi 
dago: gure helburua udaletxea herriaren 
zerbitzuan ipintzea da, eta honekin esan 
nahi dut herri borondatearen islada izan 
behar duela, gehiengoaren borondateak 
zuzendü behar duela, eta ez dut esan dene
na, ezin bait da denen gustorako gestioa 
egin. Udaletxe hau herritarren gehiagoa- 
ren erizpideek zuzentzen dute.

A.— Zuek udaletxeko beste alderdie- 
kin hitzarmenik sinatu al duzue, edo 
hauen beharrik izan al duzue?

A.R.— Legealdi honetan 6 zinegotzi ditu- 
gunez, eskuinak 3 eta PSOEk bakarra due- 
nez, ez dugu honelakoen beharrik izan. 
Aurreko legealdian 4 zinegotzi genituenez,

«Errespetoa adieraztea lortu dugu, Iruñeko parlamenturako botua emango ez ligukeen 

askok udal hauteskundeetan botua eman

hitzarmen bat egin genuen baina herri*ho- 
netan bestelako esanahi dauka honek. 
Kontsentsuak agintzen du, adibide gisa, 
kultur etxeari Joxe Migel Barandiaran ize- 
na ematen badiogu, kultur batzordeak pro- 
posaturik izan da eta honetan, herriko tal
de guztiek esku hartzen dute: Ikasleen Cu
rase Elkarteak, «peñak», dantzariak, ikas- 
leak... hitzarmen beharrik ez dago. Egia 
esan, jendeak ez du gehiegi esku hartzen 
baina proposamenak egiten dituztenean 
kontutan hartzen dira eta gehienetan, zu- 
zenak izan ohi direlako, onartuak.

A.— Eta arazo ideologikoak?

A.R.— Pentsa, iaz geroztik eskuina ez da 
udal batzarretara agertzen, kontutan ez di* 
tugula hartzen aitzakiaz. Atentatu, «Pacto 
por la paz» eta honelako mozioak alde ha
tera utziz, eskuinak eta PSOEk azken sei 
edo zazpi urteetan ez dute 3 mozio baino 
gehiago aurkeztu. Atera kontuak. Eta guk 
aurkeztu ditugunean gure alde agertu dira, 
ez gureak zirelako hoberenak zirelako bai
zik.

Nafarroa-Euskadi, «Tolerantzia edo into- 
lerantzia hitzarmena»... Gaur egun konpo- 
nezina alor ideologikora eraman nahi du
te.

A.— Hiritargoak ñola erantzuten du 
alkate abertzale baten aurrean?

A.R.— Gu errealitate batetik abiatzez ga
ra, hauteskundeetan 1.100 botu lortu geni- 
tuen —herriak 3.000 biztanle pasatxo ditu, 
zentsoa 2.000koa déla— eta Herri Batasu- 
naren botu emaleak 140 dira, PNV eta al- 
derdi moeta hauekin 200en bat botu esku- 
ratzen dugula, beste guztiak «nahiz eta» 
ematen digu botua, nahiz eta gu abertza
leak izan botua ematen digute, HBk gestio 
on bat egin dezakeela ikusi dutelako, 
errespetoa adieraztea lortu dugu, Iruñeko 
parlamenturako botua emango ez ligukeen 
askok udal hauteskundeetan botua eman 
ohi digu.

A.— Zein eritzi duzu Herri Batasu-
naz?

A.R.— Ni Korteseko Ezkerreko Asanbla- 
da zerrendan aurkeztu nintzen baina ñire 
burua Herri Batasunan baitan kokatzen 
dut eta ez dut hori herrian ezkutatzen. Ñi
re eritziz, zintzotasunez jokatzen duen mu- 
gimendu politiko bakarra da, eta ez zintzo- 
tasun handienez jokatzen duen alderdia, 
herrian ikusten bait da zer egiten duten 
besteek.



Angel fíincónen ustez eta zorìtzarrez, Bardeetako politgonoa kenduko dute, baina 
sarraski bat gertatu ostean, ez lehenago.

A.— Lehen ere eskuinaz mintzatu za
ra, baina Erribera sozialismoaren eta 
PSOEren gotorleku izan da.

A.R.— Eskuina diodanean PSOE barne 
sartzen dut. Eskuinaren artean ñabardurak 
egin daitezke baina...

A.— PSOEk hemen poIitika eskuin- 
darra egiten al du?

A.R.— Hemen eta leku guztietan. Lang!* 
leriak zertan aurreratu duen ez dut ikusten 
nik, eta era berean, ez dut ikusten tieiburu 
hau eta gizartearen egitura pobreenak la- 
guntzeko helbururik duen politikorik. Esan 
esango dute baina ez dute betetzen. HBk, 
ordea, planteamendu horiek dituela irudi- 
tzen zait eta hementxe nago.

A.— Orduan, norantz doa Erribera?

A.R.— Eskuinak Irabazten badu, ez moti*

N4 4

eta Erriberan bereziki, 
euskalduntasuna 
adierazten duen ikurraren 
mimetismoa egin nahi izan 
da, eta akats historikoa 
d a * ’

batutako gizarte baterantz joango gara, 
noizbehika eta fede gutxiagoz botua eman
go duena eta langileriaren egoerak txarre- 
ra joko du. Honek krisi ideologiko eta nor- 
tasunezko krisi batera eraman gaitu jada- 
nik, eta gure mezua jendearengan murgil- 
duko dela uste dut, jendeak «nahikoa da» 
esango du. Ekialdeko herrietan zer gertatu 
den ez dute ongi irakurri, azalezko irakur- 
keta okerra egin dute, «sistema apurtu da» 
esan dute eta kontua ez da sistema txarra 
edo ona den, kontua gehiegizko aplikape- 
na egin dutela izan da eta hemen gauza 
bera gertatzen ari da. Egiptoko piramidee- 
tako esklabuaren bizitzan eta gaurko langi- 
le batenaren artean ez dago hainbeste des- 
berdintasunik. Jendea konturatuko da, eta 
eman zaigun askatasunak zertarako balio 
eta non duen muga begibistakoa da.

A.— Kortesen kokatuz, euskal norta- 
sunik ba al dago?

A.R.— Eskasa, baina geroz eta handiago 
da. Akats historiko bat somatzen dut: Erri
beran eta Nafarroa osoan, euskalduntasu
na adierazten duen ikurraren mimetismoa 
egin nahi izan da, idi pare baten irudia es- 
kegita izan behar da, etxean, traineruez 
ulertu behar da, herri kirolez, hau da, aiz- 
kolari eta harri-jasotzaileez... Noia jakingo 
dugu zuhaitz bat mozten azken 300 urtez 
geroztik ez badago arbol tenterik hemen? 
Horiek ez dira euskal nortasunaren ikur 
bakarrak, eta gu ere Euskadi gara eta ho-

rrelakorik ez dugu eta kopiatzeko asmorik 
ere ez.

Folklorismoa ez da txarra baina Euskal 
Herria zabala da eta hemen herri kirolik ez 
dago: baina tomatearen bilketaz gu baino 
gehiago dakien jenderik ez ez duzue gora- 
go ezagutuko. Okerra da adibidez, Euskadi 
Oiartzun eta bere inguruanearekin ordez- 
katzea. Honelako tabuak galtzen ari dira 
zorionez.

A.— Zer egiten du Korteseko udaiak 
euskalduntasuna bultzatzeko?

A.R.— Udaletxean gehiengoa dugunez 
«dirijismo» antzeko bat egin genezake, hau 
da, balkoiean ikurriña jarri, pertsonalkl de- 
fendatzen duguna, eta honelakoak, baina 
horretarako giza babesik ez dagoela jabe 
gara eta honen aurrean euskalduntasuna 
bultzatzeko guztiari erraztasunak ematen 
dizkiogu eta herriko inor aztoratu gabe 
ekimen honetan dihardugu. Irabazi baino 
komentzitu nahi dugu,

A.— Zer pentsatzen du herritarrak 
Bardeei buruz?

A.R.— Denok aurka gaude. Inposaketa 
hau gure artean edukitzea lotsagarria dela 
pentsatzen du edonork baina aurka egite- 
rakoan betikoak biltzen gara. Nik badakit 
poligonoa zoritxarrez kendu egingo dute
la, eta zoritxarrez diot, sarraskiren bat ger
tatzen denean bakarrik kenduko dutelako, 
ez lehenago. Guk eginiko gestio guztiek, 
Nafarroako parlamentuak onartutako 
akordioak ez dute ezertarako balio, egin 
egin behar dira, baina ez dute ezertarako 
balio. Hegazkin baten istripuaren ondorioz 
eskolako haurrak edo hiritarren artean sa
rraskiren bat gertatzen denean, orain aur
ka mugitzen garenok eta beste guztiek go- 
gor ekinez poligonoa kenduko dute, ez 
bestela.

A.— Norantz begiratzen du erribera- 
tarrak: Euskadirantz ala Aragoirantz. 
Ala «navarrista» da.

A.R.— Zonalde honetan bilakaera han- 
dia jazo da eta mugan gaudenez, garai ba
tean jendeak ez zekien aragoitarra ala na- 
farra zen, «navarrismoak» indar handirik 
ez zuela. Egun, jendeak argi du aragoitarra 
ez deia eta ez da eritzia errealitatea baizik. 
Eta geroz eta jende gehiagok Nafarroa 
Euskaditzat jotzen duela Kortesen bertan 
dakusagu.

X A B IER  LEKUO NA
B. ARTO LA

IRUÑEA: uztailak 16-28
Matrikula-epea ekaínak 1-29

INFORMAZlOA ETA MATRIKULA
Baiona:
Z A B A L  L IB U R U D EN D A , Pannecau, 25;
Tel. 5 9 2 5 4 3 9 0

Bilbo:
DEU, General Concha, 25-6; Tel. 4 3 1 7 1 4 5  

Donostia:
ELH U YAR, Urbieta 7, 3; Tel. 4 2 9 9 4 5  

Gasteiz:

X A L B A D O R  L IB U R U D EN D A , Comedias, 14 

Antzerkigintza, M usika

GIZA ETA GIZARTE ZIENTZIAK
Ekonomia, Filosofía, Historia, Kazetaritza, 
Pedagogia, Psikologia, Soziologia, Zuzenbídea.

HIZKUNTZALARITZA
Glotodidaktíka, Linguistika, Literatura, 
Itzulpengintza

NATUR ZIENTZIAK
Osasuna, Natur Zientziak

ZIENTZIA ETA TEKNIKA
Flslka, Informatika, Kimika, Laneko Euskara, 
Matematika.

B A B E SL E  N A G U S IA K : Eusko Jaurlaritzako Kultura eta Turism o Saila, Nafárroako Gobernuako 
Lehendakaritza eta Barne-Departamentua

Zure etxeko kafea.
Zaporea, lurrina,..* bereziena... 
kolombiarra ehunetik ehun. 
Kolombiako kafearen agiría duen 
Euskal Herríko etxe bakarra.

Ele-mele

«Ekidin behar da, 
multipartidismoa zatiketa 
etniko eta erlijiosoak 
indartzera etorri dadin».

Jacques Booth 
(Kamerungo Kanpo ministroa)

«Munduko pentsakeraren 
bilakaerak azken hileotan 
[muitipartidismoaren] gai 
horri buruz nazio debate 
bat bultzatzera eraman 
gaitu».

Pedro Pires
(Cabo Verdeko lehen ministroa)

«Erdi età Ehi Europako 
asmo nazionatistak ìtzalean 
zeuden askatasun falta zela 
eta [...] Espainiak 
autonomien Estatua 
eraikitzen hartu duen 
esperientzia zabal dezake. 
Gutxiengo nazionalen 
arazoak marko politiko 
demokratikoan konpon 
daitezke bakarrik».

Fernandez Ordóñez
(Espainiako Kanpo Ministroa)

«Multipartidismoa da, 
Afrikan, zatiketa eta 
liskarren iturri».

Omar Bongo
(Gabongo presidentea)

K IR G IZT A N -U ZBEK IST A N : 
G ER R A  Z IB IL A R E N  A R R IS K U A

AROGEITÍK goiti pertsona hil zen pasa zen 
astean Kirgiztan sovietar errepublikako enfren- 
tamentu «etniko»etan. Kirgiztan barruko gehien- 
go uzbekiarra duen eskualde bateko lur arazo 
batzuk zirela eta piztu ziren kalapita odoltsu 
hauek «nekez bukatu ahalko dira —adierazi du 
Kirgiztango barne ministroak— modu baketsu 
batean». SESBeko barne ministrariak, beretik, bi 
errepubliken arteko gerra zibilaren arri^ku bere- 
lialakoaz abisatu zuen Moskuko Parlamentuan.

H A U T ESK U D E  B E Z P E R E T A N  
K O L P E  BO R T IT Z A  JA S O  D U  SEN D ER O K

H AUTESKUNDEEN bigarren itzulirako sei 
egun falta zirelarik, Limako gobernuak ustez 
orain arte Sendero Lummoso erakunde armatua- 
ri jo dion kolperik gogorrenetakoa ematea erreu- 
situ du. Elvia Zanabria, Peruko Partidu Komunis- 
tako idazkari orokorra dago atxilotuen artean, 
orobat Sybila Arredondo, Jose Maria Arguedas, 
espainolez eta ketxueraz idazten zuen poeta fa- 
matuaren alarguntsa bera.

«SA LB U ESP EN  EG O ER A »
A LT X A T U  D E  K LER K - EK

E j  KAiNAK 8 zituela iragarri zuen De Klerk, 
hegoafrikar presidenteak, 1986tik indarrean ze
goen «salbuespen» (?) egoera altxaturik gelditzen 
zela. Altxatze bori ez dagokio Natal probintziari, 
bertan ANCko jendearen eta Inkatha-ko zulu 
kontserbazaleen arteko enfrentamentuak ez bait 
dira suabeagotu. Neurri horretaz «berriaren ga- 
raipen bat» dela, esan du Nelson Mandela buru- 
zagi beltzak, «baina ez du arrazakeriaren arazoa- 
ren muina konpontzen inondik ere».

Le r roan

BUTHELEZI-RENBAZA 
X  ✓  PRETORIAK
^  9  Buthelezi buruzagi zu- 

luak tentsioa igo araziko du, 
ANC-NP [gobernuan, azken hori] 
soluzioan toki on bat lortu arte. 
Bere mugimendua, Inkhata-k, 
Natal probintzian lasaitasuna 
itzul dadin preao bat ordain ara
ziko du.

David Dansoko (Le nouvel 
Afrique-Asie, 90-VI)

BAU17ETABALU 
✓  ✓  GOSEAKJAN
9  9  Xaloarena ote da ima- 

jmatzea, [Moskuk] 70 urte haue
tan tradizio musulmanak gutxie- 
tsi eta erreprimitu ordez babestu 
eta erraztu izan balitu, parte har
tu nahi ez zuten emakume gaz- 
teen eskubideak zaindu izan bali
tu, egoera egun oso bestelakoa 
Izango litzatekeela?

Robin Hahnel &  Michael 
Albert (Z,90-IV)

a

MUSUMEN 
INDARRA

' 1990eko «prima- 
rio»etan «Islamgo Nazio»aren bu
ruzagi den Luis Farrakhan-«n 
apoioa izan zuen Jesse Jack- 
son-ek. Black Muslims-en liderra- 
ren deklarapen antisemiten on
doren trabagarri zitzaion apoio 
hori Jacksoni, eta —zuhurki— 
bere distantziak hartu behar izan 
zituen. «Islamgo Nazio»aren era- 
gina maldan behera zegoela uste 
genuen orduan, baina errealita- 
teak kontrakoa dio, ghetto beltz 
ezberdinetan ikusten ari denez.

Barbara Malley (Le nouvel 
Afrique-Asie, 90-VI)

m - .



Kostaldean Estatu Batuek 2,000 marine, noiznahi interbenitzeko prest

Liberia: Tavlor-ek Doe-ri ala 
Doe-i(TavioH niozlui(0 iepoa?
Abenduaren 24ean 120 gizon ziren, Liblatik abiatuta, Nimba 

mendietan ofentsiba hasi zutenak. Orain, 3.000 izan daitezke, eta 
Gbanga, bigarren hiria, eta Buchanan, itsasaidean, hartu dituzte.

Atzerritar gehienek, eta Doe-tar anitzek ere, utzi du dagoeneko Monrovia.

Sei hilabete urriotan, gutxienez milaren 
bat pertsona hil, 150.000k aldegin dute, Gi- 
nea edo Bolikostara. Doe eta Taylor dira 
buruz buru aipatzen diren izenak. Bata 
orain arteko presidentea, bestea gerrilaren 
buru. Kru etniakoa bata, sortzez ameri- 
kar-liberiar komunitatekoa bestea.

Liberiako ipar-ekialdean mano eta gio 
etniak bizi dira, eta horiexek erasotzen di
tu armadak. Samuel Kaneyon Doe, gober- 
nuburuak, populazioari «ehiza fusil, gezi, 
lantza eta labanez» borrokatzeko dei egin 
dio. Goizero, Monrovia, hiriburuko kalee* 
tan, manoak eta gioak agertzen dira mutil- 
duta, hilik.

Charles Taylor, «Nazio Fronte Abertza- 
le»koa bera, ez da samurrago horretan. Di
rela kru, direla «mandingo» (hala deitzen 
diete bertakoek Gineatik inmigratu duten 
malinke, fula eta sussu etnietakoei, nlerka- 
tari musulmanak gehienbat, Doe-ren aliatu 
matxinatuen ustetan], antzeko sarraskiak 
burutzen ditu: iritsi herri batera, eta meski- 
ta errautsi, eta imamà hil ohi dute. Hala 
egin zuten Sanokole-n Suleyman Cama- 
ra-rekin eta halaxe Kakata-n Mohammed 
Sow-rekin: beren jarraitzaileen aurrean le- 
pamoztuta biak,

1980: kongoen ordez kruak

Estatu Batuei «kooperazio militar»rari 
buruzko akordio batez lotuta —mendebal- 
deko Afrikan, Maroko aide bat, horrelako- 
rik duten bakarrak— 50-55 urteko bizitza



N A Z I O A R T E A

1980ko koipe ondoko argazkia. Ohizko irudia, pasa hamar urtetan.

esperantzaz, %63ko analfabetismoaz, 
I965etik 1985era behera jo duen Barne 
Produklu Nazionaiaz, ez dira liberiarrak, 
horratik, Afrikaren pobrezia zerrendetan 
azkeneko postuetan agertzen direnetari* 
koak.

Historia aski berezia du Liberiak. Mun- 
duko bigarren gerrara hitarte, Afrikako Es
tatu independiente bakarra zen bera. 
1847ko uztailaren 26an sortu zen, izan ere, 
Estatu hau, Iparramerikatik sasoi haietan 
bertaratu ziren abolizionista talde batzuren 
eraginez.

Horiek 1980ra arte iraun zuten gober- 
nuan, orduan jo bait zuen Doe, artean sar- 
jento zenak, Estatu kolpea. William Tol
bert presidente-ohia tripa-hustu zuten, ha
rén familia afusilatu zuten Monroviako 
hondartzan. «Kongo»en ordez —hala dei- 
tzen bait zaie amerikar esklabu haien on- 
dorengoei—, kru etniako jendea ipini zuen 
aide guztietan botere berriak -«Doemo- 
kraziamn ezaugarrietako bat izan zen ho
rixe.

Etnia puzzle bat izanik Liberia! [2.2 mi- 
lioi bizilagun dira. %42a hirietan da bizi. 
1950 eta 1980 bitartean doblatu egin zen 
populazioa. Orain, %3,2an emendatzen da 
urterò. Kostaldean bizi dira gehienak).
25.000 «kongo»ez eta siriar eta iibanotar ja- 
torrizko multzo batzuez aparte, popula- 
zioaren gehiengoa niger-kongo familiakoa- 
ri dagokio, mande eta kwa taldeei batez 
ere. Mandeak (bandi, loma, gio, mano, 
kpele), sinple esanda, oihanean bizi dira, 
Sierra Leona, Bolikosta, Gineako mugeta- 
tik hurbil. Kwaak berriz (bassa, kru, bak- 
we, grebo, sikone), hegoaldera, itsasoari 
begira. Hizkuntza ofiziala den ingelesez 
jendearen %15ak daki soilik.

Ekonomiaren ahulezia

Ekainaren 9rako Taylor-en ofentsibak 
geragaitza dirudi. Munduko kautxo sororik 
zabalena (Firestone-rena, 90,000 hektarea) 
hartu dute gerrilariek. Robertsfield-eko 
aireportua ere erori dela ematen du. Airez 
inkomunikatuta dago, behintzat, Monrovia

hiriburua. Doe-ren armada (5.700 soldadu, 
ofizialki) desegiten ari dela dira zurrumu- 
rruak. Negoziatzeko prest dagoela ere 
esan omen du Doe-k, Michael Francis, 
Monroviako artzapezpikuren bitartez.

Washingtonen jarrera izango da erabaki- 
kor. Militarki eskaintzen dizkion abantailez 
gain, Liberia da EEBBek Afrikan duten ko- 
munikazio diplomatikoen zentroa.

Baina, makal ikusten da Liberia. Kautxo 
eta burdinaren prezioak erortzen ziren be
lala, krisia nozitu zuen. Ezin zezakeen be
re konpromezurik bete. Horren ondorioz, 
FMIk eta Munduko Bankuak Monrovian zi
tuzten ordezkaritzak itxi zituzten, Garape- 
nerako Afrikar Bankuak ere bere malie- 
guak eten zituen eta EEBBek, orain arte 
eta urterò urterò 500 milioi dolar hartara- 
tzen zituztenak, aurten 20 milioi bideratu 
dituzte soilik, eta Liberiatiko inportaketen 
pribilegioak ezabatu dituzte.

Altxatutakoentzat, aldeko puntu psikolo- 
giko bat bada behinik behin berorri: EEB- 
Bak neutral dirateke. Haraxe bidali dituz
te, Mediterraneotik, sei bat gerra ontzi,
2.000 marine. Interbentzioa ezin da bazter- 
tu, baina seguru aski, gerra nornahik ira
bazten duelarik ere, ez dio «potentzia la- 
gun»ari mutur beltzik erakutsiko.

Inguru txikian berriz, Burkina Fasoko 
Blaise Compaoré izan bide da Charles Tay
lor-en hornitzaile nagusia. Ouadougou-n 
bizi zen, izan ere, Taylor, abendua baino 
lehen, eta Compaorék Libian daukan in- 
fluentzia erabili zuen nonbait, lehenbiziko

Charles Taylor, amerikarren mende.

gerrilari samalda han entrena zedin. Gero 
Bolikostan barrena sartuko ziren Liberiara, 
Abidjan-ek Taylor-i edozein laguntzarik es
kuratu dionik ukatzen du baina,

PABLO SASTRE



Dublin eta Londres arteko akordioek ez dute inolako konponbiderik suposatu

Brendan Hughes: «Sinn Fein ahaztu 
egin da asl(Otan Hego Irlanda:»

brendan Hughes-ek 13 urte pasa ditu gartzelan IRAko militante 
izanagatik. Giltzaperatu zuten lehenengoan ihes egin zuen baina 
bigarrenean 15 urteko zigorra ezarri zioten. 1986tik kalean da be
rriro eta Sinn Fein-eko partaide bezala heidu du Euskal Herrira 
Amnistiaren Aldeko Batzordeen eskutik.

Brendan Hughes-ek hamairu urte pasa zituen gartzelan, 86an askatu zuten arte.

ARGIA.— Bergizarleratze edo damu* 
tuen poiitika erabili al dute britainia- 
rrek IRAko presoekin?.

Brendan Hughes — Neurri batean izan 
dugu halakorik. Ez diete esaten preso erre- 
publikarrei «sina ezazu hau eta zoaz, libre 
zaude», hori ez. Esaten dizutena zera da, 
preso talde errepublikarra uzten baduzu 
kaleratzeko aukera gehiago duzu, baina 
arren eskatu behar duzu hori, arren esate- 
ra behartzen zaituzte. Egon da bide horta- 
tik ekin duen jendea, gutxiengo batek 
aukeratu du hori. Horen indarra ezabatze- 
ko geure jendea sartu dugu bide horreta- 
tik, kaleratzeko beharrean aurkitzen zen 
jendea, 50-60-70 urteko presoa bait dauz- 
kagu gartzelan. Horiei estrukturetatik pasa 
dezaten utzi diegu eta kaleratu dira batzu 
hórrela, eta berriro ere borrokan inplikatu 
dira,

A.—Irlandako Errepublikatik egon 
al dira IRAkoen estradizioak?.

E.H.— Egon dira bai estradizioak, baina 
ez Inglaterrara, baizik eta Ipar Irlandara 
soilik. Aurten dena dela ez da batere izan, 
eta aldiz, sei preso libre utzi dituzte [rian
dar Errepublikako tribunalek. Horretarako 
arrazoi bat azken bi urteetan gertatu diren 
pare bat kasu izan direlakoan nago. Gar- 
tzela britaniarretan 12 urte pasa dituzte 
lau irlandarrek, Guilford-eko lauak, guztiz 
inozenteak zirenak. Leporatzen zizkieten 
ekintzak atxilotutako IRAko komando ba- 
lek aitortu zuen burutu zituztela, eta hala 
ere gartzelan mantendu zituzten. Orain as
katu egin dituzte urte luzetako kanpaina



baten ondoren eta argi geratu da jendea- 
rentzat, bai Irlandan eta kanpoan, britai- 
niar tribunaletan ez dugula iriandarrek 
epai zuzenik izango. Guzti honengatik, Ir- 
landako Iribunalak egoskor agertu dira 
oraingoan estradlzioak emateko, justizia 
britainiarrak bere korrupzioa eta zuzenta- 
sun eza demostratu eta gero. Guilford-eko 
lauez gain, badira oraindik inozente asko 
Ingalaterrako gartzeietan.

Dena deia, iaz egon ziren pare bat estra- 
dizio. Ipar Irlandatik ihes egindako IRAko 
partaide bi muga pasa ta gero atxiiotu egin 
zituzten hegoaldean eta Dublinek estradi- 
tatù egin zituen iparraldera.

A.— Zein da borroka armatuaren 
egoera orain momentuan?.

B.H.— IRAk inoiz izan dituen baino ar
ma höbe eta modernoagoak dauzka gaur. 
Lehenago ekintzek arrisku gehiago zuten 
eta boluntarioak ere galtzen genituen era- 
soetan baina orain hori aldatzen ari da. 
Bestaide, Europara eta Ingaiaterrara heda- 
tu du borroka IRAk. Hughes-ek dioenez, tropa britainiarrak Irlandan direla ez da su  etenik izango.

uH» biokeko gose grebaiariak, ezkerretik eskumara: Bobby Sands (81ko Maiatzaren Sean hila, IRAkoa}, Francis Hugues 
(Maiatzaren 12, IRA), Ray McCreesh (Maiatzaren 21, IRA), Patsy O’Hara (Maiatzaren 22, INLA), Joe McDonell (Uztailaren 8, 
IRA), Martin Hurson (Uztailaren 13, IRA), Tom McElwee (Abuztuaren 1, IRA), Kevin Lynch (Abuztuaren 2, INLA), Kieran 
Doherty (Abuztuaren 8, IRA) eta Mickey Devine (Abuztuaren 20, INLA).

H biokeko gosegfeba gogoan beti
Duela bederatzi urte, 81eko Maiatza

ren 5etik Abuztuaren 20a arte, hamar 
preso ¡riandar hil ziren banan banan go
se greban. Long Kesh gartzelako H blo- 
kean. Lehen hildakoa izan zen Bobby 
Sands-en ondoko zeldan zegoen Brendan 
Hughes.

70.etako hamarkada hasieran zuten es
tatus politikoa kendu egin zien britainiar 
gobernuak preso iriandarreri, beste pre* 
soekin nahasiz taldearen batasuna desegin

zedin. Hasieratik egin zioten uko honi pre
soek eta zenbait protesta bilakatu zituzten 
Long Kesh-en. Agintariek bakarkako zei- 
detan sartu zituzten eta protestak segitu 
egin zuten. 1980an Sands eta Hughes par
taide zirela, zazpi presok gose greba hasi 
zuten. Grebaren 4 Ì egunean, tratamendu 
politikoa jasoko zutela agindu zieten britai- 
niarrek eta eten egin zuten protesta.

Britainiarrek ez zuten hitza bete eta 
Sands-ek berriro ekin zion grebari 1981ko 
Martxoaren lean. Maitzaren 5ean hil zi-

ren, eta bere ondoren IRA eta INLAko bes
te bederatzi militante. Azkenik, britainia
rrek atzera egin zuten eta gaur egun izae- 
ra politikoa onartzen zaie errepubllkarrei. 
Greba hura hurblletik ezagutu zuen Bren
dan Hughes-entzat, «iriandarrek etorkizu- 
nean beti gogoratuko dute Sleko greba hu
ra, mende honetako historian 1916ko bri- 
tainiarren aurkako iraultzaren garrantzia 
du guretzat hamar gizon haien heriotzak»

Gobernuak bakarrik hiru hilez izaten di
tu soldaduak Belfast edo Derry-n. Denbora 
horretan presio izugarriaren pean izaten 
dira eta segituan daude handik atera edo 
trasladatu eske. Haur eta andrek kaletik 
doazela baztertzen dituztela ikusten dute 
eta horregatik izaten dituzte hiru hil baka
rrik Ipar Irlandan. Handik Ingalaterra, Ale
mania edo Holandako *relax* inguruetara 
bidaltzen dituzte soldaduak. Horregatik he- 
datu du borroka hara IRAk, jakin dezaten 
presio pean egongo direla edonon, ez ba
karrik Irlandan, harik eta joaten diren arte. 
Tira, erru handia gertatu da Holandan bi 
australiar inozente hil bait dituzte duela 
gutxi. Erru larria da eta ondorioak geuk 
pairatzen ditugu gehlen.

Uister-en egoera beti bezala dago gutxi 
gora behera. Urruneko kontroleko bonba 
bidezko ekintzak egiten dira eta hori dela 
eta lurretik mugitzeko larri ikusten dira 
soldaduak. Praktikan South Armagh beza- 
lako inguruetan sartu ere ezin dira egin, 
kasik alde «liberatuak» dira, eta helikopte- 
roz bakarrik hurbiltzen dira hara. Orain 
hórrela ere nekez, iaz helikoptero bat lu- 
rreratzea lortu bait zuen IRAk. Britainia- 
rrek ez zuten onartu hala izan zenik guk 
helikopteroaren argazkiak erakutsi behar 
Izan genituen onartu zezaten.

A.— Su etenerako zein aukera ikus- 
ten dituzu?.

B.H.— Ez dut nik horrétarako aukera 
garbirik ikusten. Azken 20 urteetan bi su 
eten egin ditugu eta ez dugu horien bidez 
ezer lortu. Osterà, aurrerapausuak egin zi
tuzten britainiarrek. Errua izan ziren su 
etenak, desastrea IRArentzat. Lehenak bi 
aste iraun zuen eta bi hil bigarrenak, 
1975ean, eta borroka errepubllkarrean 
izandako une ilunena izan ziren. Su etenen 
ondoren zera esan genien britainiarrei: se- 
kula gehiago ez dugu gerra etengo.

Baina, tira, bakea ere nahi dugu jakina, 
eta uste dut bidea zabaldu dugula. Britai
niarrei eskatzen dieguna zera da, gure he- 
rritik aldegingo duten erabakia azalduz 
adierazpen publlkoa egin dezatela. Hori 
publikoki sinatzen badute borroka gelditu- 
ko dugu, nahiz eta armak entregatu ez. 
Hori sinatu dezatela soilik, ez gaur bertan 
edo bihar joan daitezela, adierazpena egin 
dezatela. Ondoren, Irlanda osoko batzar 
bat osatuko da hlzketaldiak demokratikoki 
mantentzeko britalniarrekin, baina ez da 
negoziaziorik izango tropak Irlandan dire
la.

A.—Ipar Irlandako oraingo koadro 
politikoa deskribatuko bazenigu...

B.H.—Azken bost urteetan Sinn Fein-ek 
bere indarra mantendu du. Belfast edo

Derry-n oinarria tinkoa du eta inguru guz- 
tian ageri da. Baina nazionalisten artean 
gehiengoa SDLPak —Social Democrat La
bour Party— dauka. Duela bost urte izan
dako Dublin eta Londres arteko akordio 
anglo-iriandarraren ondorioz da hori; hura 
izan zenean SDLPak egoera aidatu egingo 
zela esan zion jendeari, justizia izango ge- 
nuela, joku garbia, eta indarra irabazi zuen 
horrekin. Baina ez da ezer gertatu, ez da 
ezer aidatu. ÜDRak (britainiar tropak), RU- 
Cak (ipar irlandar polizia, ia erabat protes- 
tantea) eta indar lealistak lehen balno kon- 
trol handlago dute eguneroko bizitzan. 
RUC eta UDR talde sektarioak dira eta go- 
rrotatzen gaituzte, ez bakarrik errepublika- 
rrak, katolikoak oro har. Ni bezalako edo
zein bizilagun talde hauen edo indar para- 
militar lealisten ikusmiran dago.

A.— Eta Irlandar Errepublikan, Sinn 
Fein-ak parlamentura joatea erabaki 
zuenetik aidatu al da egoera?.

B.H,— Egia esan, ez dugu han aurrera jo 
azken aldi honetan. Eta, onartu behar du
gu, saiatu ez garelako izan da neurri handi 
batean, ez dugu hegoaldean ekimen sako- 
nik egin. Gure erakundean lan ia guztia 
iparraldean burutzen dugu, Sinn Fein asko- 
tan ahaztu egiten da Irlanda hegoaldeaz.

Sinn Fein-en ahultasunaren beste fakto- 
re garrantzitsua jendearen ezjakintasuna 
da. Jendeak ez daki iparraldean gertatzen 
denaz ia ezer ere. Zentsurarengatik da ho-

ri, Sinn Fein-ek debekua du Irlandaren te- 
lebistan. Ameriketan izan nintzen iaz, New 
York-en, eta 26 konterrietako —hala esa
ten diote Sinn Fein-ekoek Irlandar Errepu- 
blikari— gazte irlandarrak aurkitu nituen 
eta Ipar Irlandaz gehiago ikasi zuten Ame
riketan beren sorterrian baino. Dublineko 
Gobernuak irakatsi bikaina eman diezaio- 
ke britainiarrei zentsuraren gaian.

A.— Eki Europako zurrunbiloak eta 
nazio zapalduen gaiaren berpizteak 
izan al du isladarik Irlandan?.

B.H.— Harritzekoa bada ere, ez du izan 
eraginik Irlandan, ez dakit zergatik. Egin 
duena kontraesanak agerian jartzea izan 
da, ikusi bait dugu noia Eki Europan hesiak 
behera doazen, duela gutxi ezinezkotzat jo 
genitzakeen gauzak gertatzen direla. Pasa 
den hilean EEEko gobernuburuen biltzarra 
izan genuen Dublinen, Alemaniako egoera 
eta bateratzea eztabaidatu zituzten, pen
tsa, zatitutako nazio batean!. Harrigarria 
da noia hitzegin dezakeen Charles Haug- 
hey-k eta bere Gobernuak Alemaniaren 
batuketaz, handik mila apur batzutara bes
te hesi bat daukate eta. Eki Europan zabal- 
tzen ari den euforia ez da iritsi Irlandara, 
baina uste dut, espero dut, kontraesanak 
azaieratuko direla eta jendea jabetuko dela 
egoeraz.

LUIS FERNANDEZ

iuskal Herrian duela bi urte hasi zen 
etxebizitza eta merkataritza mailan banatzen

GAS NATURALAREN ITURRIA 
ZABALTZEN

Euskal Komunitate Autonomora 80. hamarkadaren 
hasieran iritsi zen gas naturala lehendabizikoz, età 
industriagune garrantzitsu gehientsuenetan goraka 
egin zuen energia moeta honen kontsumoak.
Oraintsu etxebizitzetara età erabilpen 
komertzialerako ere zabaltzen hasi da banaketa sare 
industrialean sostengatuz.

G urutzetako O spita lera heitzen den gas na tu ra la ren  hodia.

Energiaren Euskal Erakundearen 
menpe dagoen Naturgas entre- 
presa arduratzen da gas natura
laren banaketaz Komunitate 

Autonomoan, Bermeoko «La Gaviota» itsas 
plataformatik hornituz ia erabat. Nafa- 
rroan aldiz Gas Navarraren esku dago ho
nen komertzializaziea, Enagas entrepresa 
estatalak Nafarroaren hegoaldean duen ga- 
seoduktotik hartzen duela erregaia, gero 
iruñea aldean banatzeko. Enagasek Bar- 
tzelonan duen biltegitik hartzen du gasa, 
eta Catalunyara Aljeriatik likuatuta ekar- 
tzen dute, itsas-ontzi metanerotan, ez bait 
dago biak elkartuko dituen gaseoduktorik.

Animalia età landareen 
hondakinetatik sortua
Gas naturala iurrazalaren harnean dau

den gas erregarrien nahasketa da, anima
lia eta landareen hondakinetatik sortua mi- 
lioika urtetan zehar, itsaso eta iakuen hon- 
doan pilatu direnak, kerogenoa sortuz. Ho- 
netatik sortzen dira bai petrolioa eta baita 
gas naturala ere, zeina 80 %tik gora meta- 
noz eta honezaz gain etanoa, propanoa. 
butanoa eta beste gasez osatua dagoen. 
Airea baino arinagoa denez, ihesaldiren 
bat gertatzekotan errez kanporatuko litza
teke. Karbono monoxidorik ez duenez ez 
da toxikoa, eta erregai garbitzat hartzen 
da, ez bait du apenas azufrerik. Jatorrian

ez du usainik ez kolorerik, eta lurrazpiko 
gasbildutik ateratzean usaina itsasten zaio, 
ihesaldirik egonez gero nabari ahal dadin. 
Abantaila handia da gainera kontsumora- 
ko egoera primarioan erabiltzen dela. Ja- 
sotzen denetik etxeetara zein industriara 
banatzeko tratamendu fisiko oso sinpleak 
pairatzen ditu, partikula solidoen iragazke- 
ta e.a., beste errekinek behar dituzten eral- 
daketen aldean huskeria.

Etxebizitza 
eta merkataritzan

Areeta-Getxon du egoitza nagusia Natur
gas entrepresa publikoak. Elkarte Anoni- 
moa izan arren, Energiaren Euskal Era
kundearen menpe dago, eta honek du ak- 
zioen 90 %koa; beste 10 %koa Enagas es- 
tatalaren esku dago. Naturgaseko Zuzen
dari Komertziala den Feo. Jabier Escabe* 
lek argitu digunez, 88ko Otsailean hasi zi
ren gas naturala banatzen etxebizitza eta 
komertzioetan erabiltzeko, eta honez gero
2.000 instalazio eginak dituzte. »Gainera 
beste 10.000 eskaera ditugu gauzatzeko 
zain dozena bat udaletan. Kontua da insto- 
latzaileak ezin direla eskaera guztiak bete- 
tzera iritsi berehalai.

Santurtzitik Irun bitartean berrogeita- 
zazpi udaletan iortu dute baimena gas na
turala banatzeko. Honetarako, herritar ko- 
munitateek lehenik eskaerak luzatu behar 
dituzte Udaletxera, eta bertan egoki ikus
ten badute Naturgasen esku uzten dute gas 
naturalaren banaketa, industriak hornitze-- 
ko aurretiaz eraikitako gaseoduktoetan 
sostengatuz. Izan ere, etxebizitzetara gasa 
iristeko banaketa sare industrialetik jaso- 
tzen dute gas naturala. *Presio baxuko ba- 
naketa sareak eraikitzen ditugu, industrial 
banaketarako erabiltzen diren erdi presio- 
ko banaketa sareei konektatuta. Eragozpe- 
na zera da, azken sare hauek gune kon- 
kretuetan soilik daudela, industriagunetan 
alegia, eta honek halabeharrez baldintza- 
tzen gaitu banaketaren zabalkundean».

Merkatuaren 
sakabanalceta

Industriagune inguruetara mugatzeaz 
gain, merkatuaren sakabanaketa geografi- 
koa litzateke hasi berria den energia hau 
merkaturatzeko eragozpenik larriena. 
Etxebizitzetara eta erabilpen komertziale
rako banaketa oso gune konkretuetan egin

Etxeb iz itako zerb itzuak betetzeko ba ld in tza  egok iak d itu  gas natura lak.

KO. JAVIER ESCABEL

«Gas naturala etorkízuneko energía da»

ARGIA.— Petroleoa eskas, energía 
nuklearra krisian... ze etorkízun ikus
ten diozu gas naturalari?

Feo. Jabier Escabel.— Petroleoaren 
erreserbak 35 urtetan amaituko direla 
aurreikusten da, eta gas naturalak aldiz, 
oraingoz lokalizatuta dagoenak, 65 urte in
guru iraungo du kontsumoaren garapenak 
berdin jarraitzen badu. Gainera erregai 
garbia da, azufrerik ez bait du eta atmosfe
ra gehien kutsatzen duen anhídrido sulfu- 
rosorik ez du sortzen. Gasteizko Unibertsal 
Eskolan egindako ikerketen arabera, garbi 
ikusten da energia iturri hau erabiliz gero 
atmosferako S02ak behera egiten duela.

A.— Ze eragozpen dituzue honen ko- 
mertzializatzerako?

F.J.E .— Hodi sare industrialaren menpe 
dagoela erabat. Baina bestela abantaila 
handiak ditu merkaturatzeko, lurrazpitik 
jaso bezala erabiltzen bait da etxeetan. 
Tratamendu fisiko arinez iragazten da, 
partikula solidoak bereziz, eta usaina ema
ten zaio ihesaldiak nabarmentzeko. Beste 
erregaiek aldiz destilazio eta beste hainbat

eraldaketa jasan behar izaten dituzte erabi
li ahal izateko. Garbi dago azken urteotan 
hasi duen kontsumo tendentziak iraun 
egingo duela. Gas naturala etorkizuneko 
energia da; nik behintzat hórrela daraku- 
sat. Oso erosoa da gainera, ez da metatu 
behar, aidiero etxeko beharrak asetzeko 
adina lor- daiteke, eta ez da energia gares- 
tia. Aipagarria da Aretxabaletako kasua, 
non erabat onartua izan den, eta dagoene* 
ko bertan 600 erabiltzaile ditugu.



da oraindik ere. Gipuzkoan Aretxabaieta, 
Arrasate, Bergara, Oñati, Lasarte eta Ore- 
retan; Araban Laudion; Bizkaian Durango, 
Galdakao, Santurtzl, Portugalele, Barakal- 
do eta Zornotzan; azkenik, Gas de Nava- 
rrak Iruñea ingurua hornitzen du soilik gas 
naturalez. Hegoaldeko beste hainbat uda- 
letan eraikitzen ari dira banaketa sareak, 
betiere sare industriala dagoen gunetan. 
Erizpidea dagoeneko eraikitako sareak sa- 
turatzea litzateke. Iaz 150 km. hodi eraiki 
zituzten gas naturalaren banaketarako, eta 
aurten beste 50 km. egiteko asmoa dute. 
«Geuk aurrekontuekin egiten dugu Ian, eta 
erizpidea lehenik egindako sarea errenta- 
bilizatzea da, saturatzea. Sare hau zabal- 
tzen jarraituko dugu, jakina, baina eskaki- 
zunei erantzunez. Ez da lan xamurra, gas 
naturala ezezaguna bait da oso Euskol He- 
rrian, baina ezagutzera emanez gero eta 
«gasaren kultura» sortzen denean, jendeak 
harrera ona eskaintzen dio, eta ondorioz 
eskakizunak gehitzen ari zaizkigu«.

Erabiltzaileentzat 
erreztasunak

Elektrizitatea baino 2,5 aldiz merkeagoa 
(tarifak kuadroan zehazten ditugu), Eusko 
Jaurlaritzak dirulaguntza bereziak luza- 
tzen ditu instalakuntza egiteko, familiako 
diru-sarreren arabera. Bestaide, erabiltzai- 
leei erreztasunak ematearren instalazioa- 
ren promozio prezioa hitzarmendu dute 
Naturgas entrepresak eta sarea eraikita da
goen guneetako instalatzaiieek, salneu- 
rriak bateratuz. Guzti honen berri emateko 
zein edozein informazio eskariri erantzute- 
ko entrepresa honek telefono urdina ere

G /\5  NATURALAREN PREZIOAK
ERABILERA OINARRIZKO GASTU

NEURRIA TARIFA TARIFA
m. kubikoak urteko hilekoa m. kubikokoa

Etxeko tarifa 500 281 53,92
Kontsumo txikia arte • pta. pta.

Etxeko tarifa SOOetik 629 45,57
Kontsumo ertaina gora pta. pta.

Etxeko tarifa S.OOOtik 6.833 30,68
Kontsumo hondia gora pta. pta.

Merkatal tarifa 4.000 562 53,92
Kontsumo txikia arte pta. pta.

Merkatal tarifa 4.000tik 3.346 45,57
Kontsumo eríaina gora pta. pta.

Merkatal tarifa 25.000tik 18.236 30,68
Kontsumo handia gora pta. pta.

jarri du martxan: 11 11 21 Gipuzkoarako
eta 464 94 93 Bizkaiarako.

Mundu osoan gasbiidu 
ugari

Mundu osoan ugariak dira gas naturala
ren lurrazpiko bilguneak, eta aipagarrie* 
nak SESB eta Aijeriakoak badira ere, Euro
pa hainbat eta hainbat gaseoduktok zehar- 
katzen dute; Lac-ekoa Frantzian, Gronin- 
guen-ekoa Holandan, Noruegan topatu be
rri duten beste garrantzitsu bat... Oraingo 
garapenak jarraitzekotan ezagutzen diren

Banaketa sare industrialak baldintzatzen du etxeetaraka ga s banaketa.

lurrazpiko gasbilduek hirurogeitabost urte- 
tarako hornidura ziurtatzen dute. Bermeo- 
ko La Gaviotari dagokionez, 20.000 milioi 
metro kubiko gas ditu, eta iaz EKAn 600 
milioi metro kubiko kontsumitu ziren. Ho
gei urtetarako gasa behintzat badugula di- 
rudi.

Euskal Herrian zein estatu espainolean 
atzerakada nabarmena da Europako beste 
herriekiko gas naturalaren merkatura- 
tzean. Hemendik kanpo 20. hamarkadan 
hasi baziren gas naturala industria, etxebi- 
zitza zein erabilpen komertzialerako bana- 
tzen, Bartzelonan duela hamabost urte ha
si ziren gasa banatzen, eta Euskal Herrian 
garai berean hodiak eraikitzen; historia la- 
burra beraz. Euskal Komunitate Autono
moan 2.000 erabiltzaile besterik ez badira 
ere, «Catalana de Gas>*ek 1.140.000 usuario 
ditu, eta «Gas Madrid»ek 400.000. Euskal 
Herrian gas naturalaren kontsumoa oroko
rra bilakatzeko biderik ikusten du Naturga- 
seko Zuzendari Komertzialak, «baina ez 
berehalakoan, hodi sarearen menpe bait 
dago». Izan ere, gas naturala botilatan ba- 
natzeko izugarrizko presiopean egon be- 
harko luke, edo bestela tenperatura oso 
hotzean, eta honetarako ontziarena arazo 
latza da.

ITXASO FERNANDEZ 
XABIN MAKAZAGA



Legealdi honen amaierako ituna sinatu nahi PNV-PSOEk

EUSKAL ESKOLA PUBIIKOA 
lEGEAREN ATARIAN

Ikasturtea amaitzear píztu da Euskal Eskola 
Publíkooren afera zaharra. PNV-PSOEren 
Jaurlaritzak, Recalde hezkuntz kontsellarí duelarik, 
Euskal Eskola Publikoari buruzko akordioa kasík 
lofrurik dutela eman du aditzera. Ñola elkartu egungo 
eskolak? Ze eskola mota ateratzeko? Nolo jokatu 
Ikastolekin? Eta Nafarroa eta Iparraldeko Ikastolekin 
zer? Euskara? Caldera anitz airean.

Euskal Eskola P ub likoari buruzko eztabaidan ga ldera  asko dago o ra in d ik  erantzuteke.

Hezkuntz kontseilaria den Jo
se Ramon Recaldek joan den 
astean komunikabidetara 
aditzera eman zuen «PNV eta 

PSOEren akordioa berehala izango den es- 
perantza*, legealdi honen amaitzeko gera- 
tzen diren bost hilabeetan burutua Izango 
delakoan. Luis Maria Bandresek, PNVko 
Gipuzkoa Buru Batzarreko parlaideak, 
zenbait puntutan jarrerak hurbildu egin di
rela dio ARGIAri, baina, oraindik desber- 
dintasunak egon badaudela. »Aldez aurre- 
tik esan behar dugu, ez dugula inongo 
akordiorik izan PSOErekin. Egia da, bes- 
talde, Gobernu hitzarmenean eta hezkun- 
tzari dagokionez, besteak beste, hiru atal 
daude betetzeko: Orain Euskadin ezagu
tzen dugun egoera berezia, hots, hiru hez
kuntz sareak egokitu behar direla (publi- 
koa, pribatua eta ikastolak) eta mundu 
guztian dauden bi sareetara eraman. Ira- 
kaslego gorputza sortzea da bestea, eta az- 
kena, dohantasunaren moduloak eta egu- 
tegia jartzea».

Prozesu korapilotsua

1987ko abenduan, hitzarmen politiko 
bat sinatu zuten Gasteizko Jaurlaritzak eta 
Ikastolen Konfederakundeak (EHIK), zeina- 
ren bidez Jaurlaritzak eta ikastolek kome- 
nioak egiteko konpromezua hartu zuten 
hauen arazo ekonomikoak konpondu, eta 
bestalde, Euskal Eskola Publikoari buruzko 
debatea aurrera eramateko. 1988an Legea



onartu zuen Gasteizko Parlamentuak, eta 
ikastolen Integrazióraka behin behineko 
legea martxan jarri zen. Ikastetxe gehie
nek onartutako akordio honetan ezadosta- 
sun hitzarmena ere agertzen zen. Urte eta 
erdiz iraun zuen prozesuan gorabehera 
anitz gertatu zen, azkenez, Euskal Eskola 
Publikoaren lehen kongresuarekin batera 
—lazko maiatzean ospatu zena— sinatu zu- 
telarik Hezkuntza Sailak eta Komunitate 
Autonomoko ikastolek (8k ezik), patrimo- 
nioa Jaurlaritzaren esku uztearen truke 
1.800 miiioi jasoz. Aurten, kontzertutik 
aparte 3.500 milioi jaso dituzte.

Modu honetan Euskal Eskola Publikoa
ren diseinu eta Legeari heldu zitzaion. Eus
kal Eskola Publikoaren Kongresuaren mar- 
koak egoeraren islada zuzena erakutsi 
zuen: Zalantzan jarri zuten Jaurlaritzak ez 
beste guztiek. Ikastolek ez zuten parte har
tu. Sindikatuak eta alderdi politikoak kon
tra edota kritiko agertu ziren. Apenas egon 
zen Kongresuaren aurretik eztabaida so- 
zialik, eta Recaldek bestalde, ez zuen Eus
kal Eskola Publikoari buruzko oinarrizko 
testurik ere aurkeztu. Airean galdera anitz 
geratzen zen, oinarrizko galdera anitz: No
la elkartu sareak? Ze eskola mota lortze- 
ko? Nola jokatu ikastolekin? Eta Nafarroa 
eta Iparraldeko ikastolekin zer? Euskarare- 
kin?... Interesak ere desberdinak: Sindika
tuak, Konfederazioa eta Jaurlaritza indar 
eta Ínteres politiko ezberdinen defentsa 
egiten ari ziren eta dira.

PNV-PSOEren ituna
Kongresua eta uriebete beranduago, le- 

gealdia amaitzeko bost hilabete geratzen 
direnean. Recalde Hezkuntz Kontseilariak, 
PNV-PSOEren akordioa kasik prest dagoe- 
la aitortu duelarik Euskal Eskola Publikoa
ren auzi zaharra plazaratu da beste behin. 
Koalizio gobernuak legealdi honen har
nean aurkeztu nahi du Legea Gasteizko Le- 
gebiltzarrean. Dagoeneko jeltzaileek Ma- 
drilgo Hezkuntz Ministeritzarekin LOGSEri 
buruzko akordioa lotu dute, pentsatuak zi
tuzten emendakinak luzatu ez eta Baskon- 
detako «hezkuntz ituna» ziurtatu nahian. 
Beraz, datu orok diotenez, esan daiteke 
kontsentsua mantenduko dela azkeneraino 
Gasteizko sozioen artean.

Hala ere, ez da deusik esan sinatu nahi 
denari buruz. Ze akordio klase? PSOEren 
helburua izan daiteke LOGSE legearen bi
dez eta Eskola Publikoarena eginez homo- 
geinizazio bat lortzea. Bestalde, dohanta-

MIRARI BEREZIARTUA

«Legearena baino arazo handiagoa da 
hezkuntzarena»

H auteskunde b ezp era tan  euskal eskola publikoaren  legea b erriro  ere  
eztabaidagai b ihurtu  denean , Mirari B ereziartuaren  hitzetan , Euskal 
H erriko ikastolen K onfederakundeko iritzia jaso nahi izan dugu guk.

ARGIA.— EAJ eta PSEk euskal esko
la publikorako bidean, legealdi bone' 
tan bertan akordioa lortuko duteta 
azaldu dute berrìki. Zer dakizue horre-
taz?

MIRARl BEREZIARTUA.- Akordioa 
egin duten edo egin nahi duten ez da gau
za bera. Hori da jakin behar duguna, balo- 
razioak arras ezberdinak bait dira. Akor
dioa guztiok nahi dugu.

A.— Badirudi legealdi honetan ber
tan lortu nahi dutela?

M.B.— Akordioa egin nahi dutela beste
rik ez dakigu, baina egutegia ikusita, ez du* 
gu uste legealdi honetan bertan egin nahi 
dutela esan dezaketenik. Datorren legeal- 
diari begira bakoitza bere planteamenduak 
egiten ari dela beste gauza bat da.

A.— Zein baldintzatan sinatu daiteke 
akordio hori?

M.B.— Ez dela denbora asko ARGlAn 
adierazi nuen bezala ikastolen elkarteak 
betidanik azaldu du akordioaren interesa, 
irakaskuntzaren munduan denbora batean 
estabilitatea lortzea interesgarritzat jotzen 
delako. Ikuspegi horretatik akordioak na- 
hiko zabala izan beharko luke, konsensu 
handikoa, erakunde sozialek merezi duten 
protagonismoa izango duten akordioa. Ho- 
riek dira guk azken kongresua burutu ge- 
nuenetik azaldu ditugun baldintzak.

A.— Zein da alderdi politikoen jarre
ra?

M.B.— Ez da erraza hori jakitea, hez- 
kuntzaren gaia ez bait dago gainontzeko 
arazoetatik ate, dana nahiko lotuta joaten 
da. Erabaki malia alderdi polltikoei dago- 
kie. Oso argi daukagu bakoitzak gure pa-

perak ditugula, eta guk geurea bete behar 
dugu.

A.— Paktu honen bitartez ez al dute 
indar sozial honen potentzialitatea mu
gatu nahi?

M.B.— Arrisku hori beti eman daitekeen 
arriskua da, bal gestioa egiten ari diren al
derdi politiko batzuen aldetik, eta bai opo- 
saketa egiten duten aldetik. Indar handia 
duenak potentziak Indartsuak manipulatu 
nahiko ditu. Dena den lehen esan dudana- 
rekin lotzen da, alderdi politikoek azken 
erabakla izan arren, indar sozialak badute 
zer esanik.

A.-> Nola dago egun arazoa eta 
aurrerantzean zein pauso eman behar 
dira?

M.B.— Hezkuntzan dagoen arazoa le
gearena baino askoz potoloagoa da. Hez- 
kuntzaren osotasunean apostu egin beha
rra dago, arazo asko daude konpontzeko, 
eta horiei erantzun behar zaie. Akordioa 
hor kokatu behar da, Legearena baino ara* 
zo handiagoa da hezkuntzarena.



suna lortzen dela (3tik 18 urterà bitarte* 
koaz hitzegin da), azken batean finantzia- 
ketarena gerta daiteke puntu nagusieneta* 
ko bat itun honetan, hots, eskola pribatuak 
eta eskola publikoak finantziaketa berdina 
izatearena. Isilean mantendu diren nego- 
ziazio hauetako beste puntua euskararena 
da. PSOEk lau perfil egiten ditu irakasleen* 
tzat: zero perfila, euskara gutxieneko mai
la, bitarteko beste maila eta EGA tituluare- 
na. Honen aurrean, PNVk onartzen du hlru 
perfil izatea baina zero, erdalduna, ken- 
tzen bada.

Ikastolen bidea
*Inoiz hezkuntz lege egitasmo bat egite- 

ko gai izango bagina txosten horrek bere 
zabalpena izango du maila guztietan, hau 
da,. beste alderdi politikoak, sindikatoak, 
patronalak, guraso elkarteak, etab, izango 
dira kontuan hartuta, eta horien artean, 
noia ez, Ikastolen Konfederakundea, bai
na, ez dira bakarrik beraiek izango dei- 
tuah aitatu digu Luis Maria Bandresek, Fe- 
derazioko Iñaki Etxezarretak, joan den as-

Ikastolen projektua 
nazionala izanik Legearen 
3idez eskaintzen zaien 
irtenbidea Komunitate 
Autonomora muaatzen ditu

tean. baztertuak izan direla esanez egin 
deklarazioei erantzunez.

HBk eta EAk aitortu diguten bezala, 
—EEk nahiago izan du akordioa sinatu ar
te isilik geratzea, eta PSOErekin eginiko 
saioak alferrikakoak izan dira—, *ez dugu 
aukerarik izan, PNV-PSOE taldeek Euskal 
Eskolaren diseinuari buruz izan dituzten 
eztabaidetan parte hartzeko».

Hain zuzen, orain bitarteko prozesuan 
garrantzia berezia izan duen Ikastolen Fe- 
derazioak gogorki salatu berri du Iñaki 
Etxezarreta ordezkariaren bitartez itunki- 
deen jarrera: t<badaramagu ez Recaldere- 
kin ez sailburuordearekin hamabi hilabete 
inongo bilerarik egin gabe. Ez dago inongo 
harremanik, ezta negoziaketarako edo dia-

Evskarari zer begirune eskain iko za io  PNV-

logorako posibilitaterik». Are gehiago esan 
du: «Baliteke ikastolak behartu nahi izatea 
edonolako akordio politiko edo eskola 
pakto onartzera, eta guk ez dugu eskola 
pakturik onartuko eguneroko bizitza nor- 
malean zankadilak edo oztopoak jartzen 
aritzen bazaizkigu».

Ikastolen Konfederazioak apostu egin 
du, eta hori publikoa da, berak tartean 
egon nahi duela irakaskuntzarako paktoa 
egiten denean. Hala ere, Iruñean onartuta
ko projektua aurrera eramatekotan —Es
kola publiko euskaldun eta nazionalaren 
aldekoa—, bai PNV bai PSOEren projek- 
tuak gastu politiko handia eskatu diezaio* 
ke, hots, zaila dirudi ikastolek hartu duten 
bidea ikusita, PNV eta PSOEren bidearekin 
tòpo egitea. Koste nagusienetako bat, ikas
tolen projektua nazionala izanik eskain
tzen zaien irtenbidea Komunitate Autono
mora mugatzearena litzateke.

Sintomak badaude bestalde, administral- 
goa posizionatu dela ikastolen zenbait era- 
bakiren kontra. Esate baterako, erreforma- 
ren ondorengo hamabi eta hamasei arteko 
zikloa eskatzen dute —LOGSEn esaten da 
ziklo hori orain maila ertaina dutenak 
emango dutela—, eta ikastola askok hama- 
lau urterà arte bakarrik ari dira, eta ondo
rioz, automatikoki, kanpoan geratzen dira.

Ze eskola mota?
Guzti honen aurrean Antxon Izagirre 

HBko partaideak esan digunez éesteak 
beste, sinatu nahi den lege akordioak ikas
tolen zatikatzea suposatuko luke, nahiz 
eta denek Iruñean projektu bakar bat

'-PSOEk sinatu nah i duten itunean?

onartu duten ezinezkoa bait litzateke esko
la guztientzat eskaintzea. Bakar batzuk 
sartuko lirateke, ze Jaurlaritzaren propo
samenak suposatzen du egungo eskola 
transferituen bidea ikastolei zabaltzea, bai
na besterik gabe. Nahi duenarentzat sare 
publikoa egongo litzateke, eta bestetik sare 
pribatu dohaina. Hartu edo utzi izango da 
planteatuko zaiena. Finean, kontraesan 
handiak sortuko ditu ere: Jaiotza tasak 
jaisten ari diren neurrian herri txiki asko
tan bi eskola ezin izango dira mantendu«.

Oinarrian dagoen arazoari bestalde dife
rente erantzuten diote alderdiek, hots, sare 
biak mantendu behar dira edo sare batean 
elkartu behar da? EAren proposamena, Es
kola Publiko Nazionala eta euskalduna al- 
darrikatuz dator, «garopen erritmoak nahi- 
ta nahi ez fase desberdinetan emanez, ho
rretarako beharrezkoa ikusten dugularik 
prozesuari hasiera Elkarte Autonomoan 
ematea». EEk bere aldetik, sare bakar bat 
eskatzen du nahiz eta titularitatea diferen- 
tea izan. Orain artean ikastolak eskola 
transferituan integratzearen aide egindako 
apostua atzean uzten du beraz. PNVren 
eritzia haserako lerroetan isladatu dugu. 
HBk ere Eskola Publikoa Nazionala eta 
euskalduna du helburutzat. Hiru jarrera di
tugu beraz mahai gainean: publikotasuna- 
ren barruan bi status mantentzea, eskola 
publikoak eta euskal eskola publikoak. Bi 
sareak bereizi da bestea. Euskal Eskola Na
zional berri bat egitea hirugarrena.

Hauteskunde bezperatan gaude. Ezta
baida berótzeko garaia da.

J.J.PETR1K0RENA
M.ARRIETA



NESTOR BASTERRETXEA

«GAUR mugiraenduaren porrotaren ondoren
geure De aunaidia isoiaturik Dizi da»• •

Euskal Herriko 
eskultura errautsetatik 
maila gorenera jaso duen 
belaunaldiak lau hanka 
ditu: Oteiza, Txillida, 
Wendiburu eta Nestor 
Basterretxea. 
Hondarrlbiatik aparte 
samar bizi da Nestor. 
Baserriaren pakean. 
Gogoratzen du, hurrengo 
beiaunaidientzat ekintza 
eredugarria gerta 
zitekeen Gaur 
mugimenduaren porrota. 
Ez du konprenitzen, 
politikoen artearekiko 
jarrera. Lotsagarria 
derizkio, Van Gogh-en 
inguruko mugida. 
Publikoa hitzak ez du 
zentzurik bere 
belarrietan.



Remigio Mendíburu gogoratuz has gaìtezke.
Irakurle porrokatua zen. Nik uste batzutan ez zue- 

la den-dena asimilatzen, eta ondorioz nahastea an- 
tzematen zitzaion. Asmatzen zuenean zoragarria 
zen, baina derrepentean japoniar arteaz maitemin- 
tzen zen eta obra txundigarriak egiten zituen. Inpor- 
tanteena hemendik aurrerantzean egin zezakeena 
gerta zitekeen.

Honekin lotuz, nik politikoak akusatu nituen ez 
dagoelako eskubiderik artista bat noiz hiiko den 
itxoitea bere obrak erosteko. Ez dute ikusten... Insti- 
tuzioetatik artearekiko ezagupena baino gehiago bo- 
rondatea dago. Esan ohi dut askotan oso zalla dela 
arteaz sakontasun plska batez hitzegingo dizun poli- 
tikorik aurkltzea, ez daukagu zorterik malia hone
tan, euskal politikoa artearekiko erabat ukatua da, 
eta errealitate hau jasaten dugu. Ezagupenik ez dute- 
nez akatsak berehala somatzen zaizkie.

Protestak politikoekiko, eta protestak prentsareki- 
ko ere; «£/ Pais-eko korrespontsalak Conchako eskul- 
turez hitzegin zuen lehengo batean kronikan, eta 
aipatu ere ez zuen egin nerea! Pakearen Usoa bortxe 
daukat¡arria ba! Hogei metro eta zuri-zuria! Eskultu
ra prozesu batean egongo dena, Haize Orraziarekin 
hasi, Fleming, nere usoa, Oteiza... Honelako gauzek 
izorratu egken naute, gaizki emandako informazioa 
delako».

Zer eritzi duzu Donostiako Conchan zehar an- 
tolatu nahi den eskultura sailari buruz?

Istorio bat kontatuko dizut: Orain dela denbora de
zente Albizturrek deitu ninduen Donostian arte obra 
zenbait kokatzeko, batipat eskulturak. Nik projektu 
bat aurkeztu nuen, kanpoko jende baten obrak eia 
jende gazteareriak ere kontutan hartuz. Asmoa zen 
bilduma antzeko zerbait egitea. Kezka bat sortarazi 
zuen nere projektuak alkatearengan, baina ez daku- 
sat lan hura aurrera eramateko borondaterik egon 
denlk. Ni behin eta berriro jardun natzaio, nazkatu 
naiz deltzeaz, eta ez du jarraitzen... Finean, herri ho
netan egiten den guztia buitzaka bezala egìten da.

Zein oinarritan funtsatzen zenuen aurkeztuta- 
ko projektu hura?

Donostia osoa hartzen nuen kontuan, baina pro
jektu hark jarraipenik izan ez zuenez ez nuen leku 
egokirik aurkitzerik izan. Leku bakoitzaren berezko 
ezaugarriei egokitzen zitzalzkien obra motak zehaz- 
tea nuen helburu, gero obra hori egingo zuena aurki- 
tzeko. Guztl hau udaletxeko kaxoi batean gorderik 
geratu da. Diru neurketa bat ere egin nuen, artistak 
ondo ordainduak izan zitezen begiratuz, hamaika-ha- 
mabi bildu nituen, eta horretan geratu zen dena.

Badirudi Conchako arte mogida hau izeneko 
artisten inguruan antolatu dela.

Horri logikoa deritzot. Nik 25 urte nituenean ez

« O s o  zaila da 

arteaz sakontasun 

piska batez 

hitzegingo dizun 

politikorik aurkltzea, 

ez daukagu zorterik 

maila honetan, 

euskal politikoa 

artearekiko erabat 

ukatua da, eta 

errealitate hau 

jasaten dugu»

nintzen inor, bai adinak bai egindako lanek maila 
bat eman didate. Baina lehen esan dizudan bezala, 
nere kezka bazen projektuan jende gaztea sartzeare- 
na, arrisku bat onartzen nuen, eta poztasunez gaine
ra, are gehiago, nik buruan nituen prezioetan ezin 
genuen Oteiza bezalakoekin kontatu.

Nola ikusten duzu eskultore gazteen maila?
Nik gaztearengan konfidantza osoa daukat, beti 

aurkitzen ditut ustekabe arras atseginak. Eskultoreei 
dagokienez, badira batzuk guk egin lanaren jarrai- 
tzaile direnak, estetikoki diozut. Ez dakit gure lana 
eskertu ala gaitzesten duten, denetarik dagoela uste 
dut, batzuk eskerrak ematen dizkigutenak, eta hes- 
teak, gu bizirik gauden bitarten ez direla deusik izan
go diotenak. Badago beste talde bat, errebeldiaz, 
egin dugunaren aurkakoa egiten ari direna, gure ar
tearekiko sinismenarekin —eskultura sendoa, katea- 
tua, geldoa, kasik erlijiosoa, euskaldun bezala senti
tzen duguna, arkaikoa eta modernoa era berean—, 
puskatu dutenak.

Euskal Herrian arte mailako mugimendurik 
ba al dago?

Ez dakil, orohar ez dago giro handirik. Derrepen- 
tean, Zarauzko mogida bezalakoak sorlzen dira, he
rria eskulturez beteaz. Ez dakit pasatu ere ez garen 
egiten... Honelakoak gara herri honetan, Baina ez 
dago halako mugimendu bat, ez.

Zuen garaian sortu zen ordea mugimendurik, 
Gaur taldea, Ez dok Hamairu. Noia gogoratzen 
dituzu urte haiek?

Badakizu zer gertatu den? Bata bestearengandik 
isolatuta bizi garela. Oteizak sortu zuen Gaur, giro 
hartan geunden guztiak bildu zituena eta mugimen
du hark porrot egin zuen. Gerora ez gara gai izan or- 
duko hura, tertulia, komentario giro hura, berresku- 
ratzeko. Zatiketa eta ezinikusi latza sortu zen Txilli- 
da eta Oteizaren artean. Zatiketa hark artista dezen
te ikutu gintuen, aide batera edo besterako jarrera 
medio, eta gerora istera jo dugu, bakoitza berera, 
orain isolaturik bizi gara. Hurrengo belaunaldientzat 
ekintza eredugarria gerta zitekeenak beraz ez zuen 
fruiturik eman.

Oteiza eta Txiilidaren arteko ezinikusia gainera

« E s a n  beharra 

dago maisua Oteiza 

dela, eta hori 

ukatzea gezurretan 

aritzea da. Berak 

zentratu gaitu, 

koordenadak ezarri 

ditu, baina dibismo 

jarrera batzuk sortu 

dira hor, ni zu baino 

hobea naiz eta 

holakoak, umekeriak 

baino izan ez 

direnak»

urteen poderioz areagotu egin da erabat, erabat. 
Biak hemengoak dira, bata Oriokoa eta bestea Do- 
nostiakoa, bataren eta bestearen formazioa, ideia po
litikoak hurrunduz joan dira, eta beno, aztertu beha- 
rreko gaia bada dudarik gabe, ze hor egon den «txa- 
keteoa»...

Txillida eta Oteiza kontsideratu izan dira mai- 
su handiak, eta zuek haien atzekoak. Ez al zaitu 
horrek mintzen?

Ez, ni Oteiza zalea izan naiz, hamaika urte bizitu 
nintzen berarekin, eta nik dakidanaren parte handi 
bat berari zor diot. Ez dut inoiz dudarik izan Oteiza 
ni baino artista handiagoa dela onartzerakoan. Or
dea ni dibismoek mintzen naute, zeren eta dibismo 
orok bestearenganako mespretxua erakusten bait 
du. Diboa hintsean pertsonalista, sektarioa da, eta 
bera edo bere klanekoa ez denarekiko mespretxua 
erakusten du, giroa bortxatuz.

Argi hitzeginda esan beharra dago maisua Oteiza 
dela, eta hori ukatzea gezurretan aritzea da. Berak 
zentratu gaitu, koordenadak ezarri ditu, baina dibis
mo jarrera batzuk sortu dira hor, ni zu baino hobea 
naiz eta holakoak. eta horiek umekeria baino ez dira 
izan.

Ekidin al zitekeen zuen artean gertatu zen za
tiketa hura?

Bai, ekidin zitekeen Oteiza eta Txillidaren arteko 
haustura hura eman izan ez bazen. Besteek ez ge
nuen haien planteamendu mikatz eta pertsonalista- 
rik. Nik uste dut Oteiza, Txillida, Mendiburu eta nere 
arteko jarreretan adostasun bat egon zela, aldez 
aurretik pentsatu gabea, euskaldun bezala bermatu 
nahiaren borondatetik sortu zena. Bakoitzak soluziö 
diferentea eman zion borondate horri, eta nerea eus
kal kosmogonia berreskuratzetik etorri zen, Baran- 
diaranen ikerketek lagunduta.

Nere artea gauzatzeko orduan mitologia baliagarri 
suertatu zait. Gure kulturan ez genuela imaginik he- 
redatu eriden nuenean nere buruari proposatu nion 
imaginak sortzea. Oteizaren kasua intelektualagoa 
izan zen, espazioen analisi sakon batetik etorri zena, 
konkrezio biblikoa kasik berea, arras inportantea 
pentsamenduari buruz Oteizak egin duen obra. Men
diburu beste erresorte batzuez, lurra, basoa. Txillida 
berearekin... lauok euskaldun bezala bermatu na- 
hiean aritu gmen, eta gara. Oso zaila da egin lan hori 
uhin berriaz ardezkatzea, gure 500 eskultura haiek!

»Frankismotik ateratzen ari ginela bazegoen ber- 
matzeko bebarra, euskaldunak ginela aldarrikatzeko 
beharra. Nik argi dakusat euskalduna izan nahi dú
dala. euskaldunon sustraietatik edan nahi dúdala, 
euskal izaera honek nere bizitza betetzen duela. He
rri honen mitologiari atxeki natzaio guzti honen gau
zatzeko, mitologia dramatikoa dena funtsean, herri 
txiro. erasotiiaren adierazgarri. Honela esplika dai
tezke herri honetako hainbat jarrera bestaide, edo
zein gertaeren aurrean berehala erantzuteko daukan 
kapazitate hori, ñabartzeko batzutan erakusten duen 
gaitasun falta ere, bortxa heredatutako zerbait beza
la agertzen da, mitologia bera da hala, eta gaur 
egungo bortxa arrazoi mitologioetan funtsatzen ez 
den arren, hala ere, iraganaren semeak gara, eta or
duan, gauzek beste zentzu bat hartzen dute...».

Gaur mugimendua historiaren orrietan geratu 
da. Gaur egun antzekorik sortu daitekeenik 
ikusten al duzu?

Ez da gorputz berri bat sortu, koerentzia batez, 
projektu bateratuez. Ideen aldeko borroka, bizitza- 
ren aldekoa, pertsonal maiiako borroka batetara al- 
datu da. Hau da gure patua. Begira, Mendiburu lau 
kilometrotara bizi zelarik urtean hirutan ikusten ge
nuen elkarri. Ikaragarria da gertatu zaiguna, ikaraga- 
rria... beharrezkoa izan da hori? Ze denontzat berdin 
gertatu da, denak uzkurtu gara. Nor ateratzen da 
guzti honekin irabazten? Ez dakit...

Gaiaz aldatuz zer diozu Van Gogh-ren ingu
ruan antolatu den muntaiarl buruz?

Lotsagarria deritzot, ikusita gainera bere bizitza 
nolakoa izan zen eta noia bukatu zuen. Eta halako

« P u b l i k o a k  gure 

keinua onartzen du 

baina ez du obra 

ulertzen. Ez 

dezakezu 

publikoarengan 

pentsatu obra 

osatzerakoan. Lan 

egiten dugunean 

beste artistetan 

pentsatzen dugu, 

maisutzat ditugun 

artistetan»

xifrak ordaintzea? Ez dut ulertzen. Gero banku bate- 
tako sotoan gordetzeko! Zein krudela den!

Artea nolabait merkatuaren sareetan erori da. 
Asaldatuta nago prezioekin. Ez da posible artista ba
ten eta besteren arteko diferentzia hori, ez da posi
ble batzuk hain gainetik egotea.

Publikoak ulertzen al du arteaz?
Publikoa hitza bera erabiltzea ez dakit zuzena 

den. Publikoak gure keinuak onartzen ditu baina ez 
du obra ulertzen. Ez dezakezu publikoarengan pen
tsatu obra osatzeko orduan. Zein publikotan pentsa
tu dezakezu? Zeinek osatzen du publikoa? Nik esaten 
dizut: lan egiten dugunean beste artistetan pentsa
tzen dugu, maisutzat ditugun artistetan, eta beraie- 
kin elkar hizketa imaginarioak sortzen ditugu. Neri 
kasu, Oteizaren kriterioa oso baliagarria zait.

Ze eman dizu eskulturak eta zer eman diozu 
zuk?

Nere bizitzari zentzu oso bat, hezitu nau, sentibe- 
ratu nau, bide argiago batetik eraman nau. Nik ar- 
teari ezer gutxi ordea, kosmogeniaz egindako saila 
ez bada.

Heriotzari buruz egin dizkigu azken gogoetak Nes
tor Basterretxeak: *Asko sufritu dut heriotza dela 
medio. Txikitan gerra, gero beste gerra, bi urte eta 
erdi Ameriketara iritesko... nere bizitza pellkula bat 
da, kontatuko banizu! Gai dramatikoak margotzen 
hasi nintzen, figura beltzak, gorriak, grisak, nere ba
rruko sufrimendu guztiak kanporatu nahian edo. 
Konturatu gäbe sufritu nuen, urteak eta urteak sufrí-
tzen pasa nituen...»._____________________________

A.GOSTIN
J.J.PETRIKORENA

L E T R A  B A T U K E T A E Z E T Z  A S M A
Batuketa honetako letra bakoitzari zenbaki bat da

gokio. Zein da bakoitzaren balioa? Zergatik? Ondoko 
kuadro honetan duzun zenbaki bakoitzaren azpian 
ipin ezazu bakoitzari dagokion letra. Zenbaki batí le- 
trarik ez dagokionean • ikurra ipini. Koadroko zenba
ki baten azpian letra bat azaltzen bada, har ezazu 
aurrez ematen dizugun laguntza bezala.

1.- HONAKO HAUETATIK ZEIN UDAL^K tZENDATU 
DUEN BERE BURUA ELEBAKAR?

a) Zizurkilek
b) Alkizak
c) Etxalarrek
d) Barakaldok

2.- ARABAN JAIO BERRI DEN ALDERDIAREN IZE
NA?

a) Unidad por Alava
b) Unidad Alavesa
c) Unidad Popular Alavesa
d) Alava UQida

3.- NORK IRABAZI DUEN AURTEN ESKOLARTEKO 
BERTSOLARIEN TXAPELKETA?

a) Maiak
b) Agirrek

c) Munduatek
d) Mañukortak

4.- ZEIN IZEN JARRI DIOTEN EUSKAL EGUNKARIA- 
Rl?

a) Sortzen
b) Egunkaria

c) Gurea
d) Zeruko Itzala



I R R I  F A R R E Z A Z E F L A S H A!

EZKONTZARAKO 
GONBIDAPENAK
— Agian ixilik egon beharko nu

ke, baina konfidantza dagoen le- 
kuan badakizu zer gertatzen den...

— Zer duzu ba?
— Ez zaidala batere ondo iruditu 

Etxeberriatarrak zuen alabaren ez- 
kontzara gonbidatzea eta gu ordea 
ez. Haiek baino gutxiago a! gara 
edo?

— Hortxe dago ba koxka... gehia
go zaretela!

ZIKINAK -
Sekula garbitzen ez diren horieta- 

ko bi:
— Zer dugu Imanol? Baina nondik 

zatoz pilula horiekin?
— Sendagilearengana joan naiz 

eta zera esan dit: pilula horiek har- 
tzeko, urdaila zikinduta dúdala.

— Urdaila zikinduta daukazula eta 
pilulak eman? Eskerrak ez dlzkizun 
hankak ikusi, bestela dagoeneko 
operatu zizkizun eta.

DENDAN
Mutil gazte bat supermerkatura 

sartu da. Frutategira joan eta marru- 
biak probatzen hasi da. Mordoska 
bat jan ondoren zera galdetu dio 
dendariari:

— Zenbat balio dute marrubiek?
— 150 pezeta.
— Ez, orain arte jan dituzunek.

EHIZTARI 
GEZURTIAK

Ehiztari gezurtia etxean sartu da 
egun guztia mendian pasa ondoren:

— Hara Maritxu! Bi erbi, bi eper 
eta lau galeper bota ditut.

— Baina hori ezin liteke! Hogei 
durokin atera zara etxetik eta!

S0 LU2 I 0 AK

EZETZ A SM A : 1 -A; 2-B: 3-C; 4-B

LETRA KENKETA:

I = 1........... Eramana delako.
Z = Zero........... H + Eramana = Z. Eraman hau, nahiz batekoa
edo btkoa izan, Z = Zero izango da zeren eta 1 zenbakia hartua 
dago lehendik.
H = 9 ........... H + Eramana = Z edo 9 + 1 = 10. Ez dago beste
aukerarik. Eramana batekoa izango da, zeren bestela, Z  = 11 
litzateke eta bat zenbakia hartua dago lehendik.
N = 8 ........... Z + A  + R = N edo Zero + 2 + 6 = 8.
E = 5, 0  = 4 eta 0  = 3 ........... E + D + 0  = A  edo
5 + 4 + 3 = 12-Gelditzen diren zenbakiekin ez dago beste 
aukerarik, laguntzak dionez.

0 1 2 3 4 5 6 7 8 9

0 I A 0 D E R N H

Iparraldea Hegoaldea baino garestiago izanik, 
premiazko gauza batzutan alderantziz gertatzen da

BIDASOAREN AIDE BAKOITZAK 
EZ DU BERDIN BALIO

Euskal Herria zatitzen duen estatu mugaren aide 
batera edo bestera, diruak ez du balio bera. Oro hor, 
Estatu Frantsesean Espainolean baino diru gehiago 
behar da, baino bodiro bigorrenean nahiko 

'  garestiago diren gauzak. Merkeagoaren bila, muga 
bi norabideetan gurutzoten dugu euskaldunok 
erosketetaroko.

M uga aide batera zein bestera igaraten da

B
idasoa eta Pirinioen aide bate
ra edo bestera bizimodua zer 
kostatzen den jakiteko, 35 gai- 
ren salneurriak edo ba- 

lioak gonbaratu ditugu. Liberak hogei pe
zeta balioko balitu bezala egin ditugu kal- 
kuluak, baina trukea aldakorra da eta une 
honetan zuzenagoa litzateke hemeretzi pe
zeta liberako kalkulatzea. Produktu bakoi- 
tzerako prezio gorabehera handiak egon 
daitezke toki batetik bestera eskualde be-

erosl(etataral(o.

rean, baina neurri ertainak finkatzen saia- 
tu gara. Aparailuen kasuan, modelotik mo* 
delora ere gorabeherak egon daitezke.

Zalantza horiek kontutan hartuta ere, 
osatu ditugun koadroek egoeraren islada 
xumea emateko balio dezaketelakoan gau
de. Guztira, produktuz produktu, nabaria 
da Iparraldean garestiago dela bizimodua, 
nahiz eta zenbait puntu oso konkretutan 
aldea Hegoaldearen kontrakoa den.

Iparraldean merkeago diren gai horieta-

ko batzu, gainera, premia premiazkoak di
ra, etxebizitza bezala. Espekulazioaren on- 
dotik, etxeak patrika arruntarentzat ezi- 
nezkoak suertatzen diren salneurrietan ha
si dira ipintzen Hegoaldean, Donostia ingu- 
ruan eta kostaldean batez ere. Aide hone- 
tatik Iparraldea merkeagoa da baina espe- 
kulazioak gainditu du Bidasoa eta Hegoal- 
deko erosleak Lapurdiko kostaldeko hain- 
bat etxebizitzataz jabetzen ari dira.

Estatu Frantsesean merkeago den beste 
puntu bat ahoaren osasunarena dugu. He- 
goaldeko hainbat bezero dauzkate Iparral- 
deko dentistek, EàtàtU Espalnolareklll gOT!- 
baratuz gero zinez merezi bait du bidaia 
ordaintzeak. Hagina ateratzetik (5.000 pe
zeta Hegoaldean, 78 libera Iparraldean) 
konponketa sakonagoetara, %60a edo 70a 
aurreratu daiteke Bidasoatik iparraldera.

Elektronika arloan ere gauzak merke- 
xeago dira Iparraldean, baina aide hone
tan parekatzeko joera azkarra dago. Duela 
gutxi arte, dena dela, musika aparailuak 
edo beste elektragailuak erosteko sarritan 
egiten zen bidaia Iparraldera. Mugan 
40.000 pezetako materialea ezin zenez pa- 
satu arantzelik ordaindu gabe, izaten ziren 
lagun taldeak bi edo hiru automobil erabil
tzen zituztenak «hi*fi» ekipo zatika bat Bi
dasoatik pasatzeko.

Jotera Hegoaldera
Gauza gehienetarako, pezetetara ohituta 

dagoen poltsikoari garesti samarra suerta
tzen zaio Iparraldea. Janari kontutan, adi
bidez, aldea nabarmena da benetan. Etxe
ko produktuetarako osatu dugun koadroan 
argi ikusten da sukaldeko artikuluak gares* 
tiagoak direna Estatu Frantsesean. Etxeko



G A R R A IO A

HEGOALDEAN IPARRALDEAN

Txirrinda 65.000 pta. 2.000 lib.
(«mountain bike» bat) 2.250 lib. 40.000 pta.

Motorra 185.000 pta. 11.000 lib.
(50z.k.-ko scooter-o) 9.250 lib. 220.000 pta.

Autoa 1.039.000 pta. 53.00011b.
(Fiat Uno bat) 51.950 lib. 1.060.000 pta.

Gasolina 78 pta. 5,19 lib.
(super litroa) 3,90 lib. 104 pta.

Aparkalekua 60 pta. 3 lib.
(ordubete) 3 lib. ' 60 pta.

Gidatzeko karneta 90.000’pta. 
4.500 lib.

5.000 lib. 
100.000 pta.

H
Kamiseta
(arrunta)

Aikandora 
¡Locoste niki-a)

Jeans parea 
(Levis-ak)

Ilea moztea 
(emakumezkoak)

T EK N O LO G IA

HEGOALDEAN IPARRALDEAN

Argazki kamara 64.000 pta. 2.480 lib.
(Pentax reflex-a| 3.200 lib. 49.600 pta.

Walkman-a 6.000 pta. 159 lib.
300 lib. 3.180 pta.

Bideo magnetoskopioa 55.000 pta. 4.990 lib.
(merked) 2.750 lib. 99.800 pta.

( j á
G A ST U  T X IK IA K

HEGOALDEAN IPARRALDEAN

Fotokopia 7 pta. 1,50 lib.
0,35 lib. 30 pta.

Telefonea 15 pta. 0,50 lib.
(gubiieneko dela) 0,75 lib. 10 pta.

Posta seilua 20 pta. 3,20 lib.
(Estatu bornean) lib. 1 64 pta.

artikulu horientzat, liberatali gastatzen de- 
naren erdia behar da pezetatan. Aide zabal 
hau are nabariagoa zen duela urte gutxi, 
eta ez da harritzekoa hortaz barazki eta 
beste janari batzu erosteko Iparraldetik 
Hegoaldera joan Izatea.

Mantentzen den usadioa, agian heda- 
tzen ari dena, erronda egiteko Hegoaldera 
jotzearena da. Ostato edo tabernak biziki 
garestiagoak dira Iparraldean, eta sos ge
hiago behar da gaua kaiean pasatzeko. 
Irun bezalako herri batetan mugaz bestal- 
deko jende ugari izaten da asteburuetan, 
agian martxa bila doana, edo beharbada 
moskor merkearen atzetlk hurbiltzen de
na.

Aztertu ditugun beste produktu gehiene- 
tan, liberatan ordaintzea pezetatan baino 
garestixeagoa da. «llustratzeko» koadroan 
azaltzen denez, astialdiak diru gehiago es- 
katzen du Iparraldean. Zinema sarreraren 
kasuan aldea oso nabaria da, egunkariak 
berdin balio du kasik eta musika pixkat 
merkeago entzun daitekeela Hegoaldean 
dirudi.

Liburuaren kasuan, Umberto Eco-ren 
«Foucault-en péndulo» famatua hartu dugu



DOTORlETZEKO
'ESOALDEAN
r

IPARRALDEAN

L200 pta. 159 lib.
60 lib. 3.180 pta.

^500 pta. 360 lib.
325 lib. 7.200 pta.

9.650 pta. 36511b.
j 483 lib. 7.300 pta.

2.000 pta. 110 lib.
i 100 lib. 2200 pta.

ILUSTRATZEKO
■GOALDEAN IPARRALDEAN

^ 0  pta. 3,60 lib.
3,50 lib. 72 pta.

t_400 pta. 35 lib.
^Olib. 700 pta.

1.500 pta. 80 lib.
75 lib. 1.600 pta.

3.500 pta. 135 lib.
175 lib. 2.700 pta.

salneurriak gonbaratzeko eta %23 merkea- 
go da edizio frantsesa. Liburugintzaren ar- 
joan, Frantzian prezioak finkatzen duen le
ge bat dago eta ez dago beste produktu ia 
guztientzat esistitzen den merkatu librea. 
Arropa edo janarietan ez bezala, Estatu 
Frantseseko dendariek ezin dute nahi du
ten prezioan saldu libururik. Gobernuak 
ezarritako neurria %5a merketu edo gares- 
titu dezakete, ez besterik.

Arrope! dagokionez, badirudi garesti- 
xeagoa dela Iparraldea. Hala ere, Levis 
galtza ezagunak oraindik merkeago erosi 
daitezke bertan.

Garraioaren atalean, txirrinda merkea- 
goa aurkitu dugu Iparraldean, baina kontu
tan hartu behar da modelo batetik bestera 
aide nabarmenak izaten direla. Motor eta 
automobilak pixkat merkeago daude He
goaldean, eta gasolinaren kasuan aldea na- 
bariagoa da. Gidatzeko baimena eskura
tzea, bai aide batean eta bestean oso gares- 
tia da, eta lehenbiziko azterketan lortzea 
komeni da.

LUIS FERNANDEZ 
IXABEL ETXEBERRIA

|G  n  G "

ETXEAN
HEGOALDEAN IPARRALDEAN

Butanoa 710 pta. 
35,50 Hb.

7611b. 
L520 pta.

Marrubiak
(kiloa)

180 pta. 
911b.

27,90 lib. 
558 pta.

Oilaskoa
{kiloa)

220 pta. 
lllib .

22,70 lib. 
454 pta.

Arraultzak
(dozena)

150 pta. 
7,50 lib.

16 lib. 
320 pta.

Esnea
{iitroaj

90 pta. 
4,50 lib.

4,95 lib. 
99 pta.

Ardoa 
jliiroa, merkea)

125 pta. 
6,25 lib.

9,40 lib. 
188 pta.

Ogia 
¡barreta txikia)

55 pta. 
2,75 lib.

3 lib. 
60 pta.

OSTAWAN!•! HEGOALDEAN IPARRALDEAN

Tabakoa 225 pta. 10,30 lib.
(Winston-o) 11,25 lib. 206 pta.

Coca-Cola 125 pta. 7 lib.
¡Tabernon) 6,25 lib. 140 pta.

Kafesnea 80 pta. lllib .
4 lib. 220 pta.

Eguneko menua 600 pta. 75 lib.
(merkea) 30 lib. 1.500 pta.

Joku elektronikoa 25 pta. 2 lib.
«martzianoak» 1,25 Hb. 40 pta.

Garagardoa 100 pta. 10 lib.
5 lib. 200 pta.

• ••
BESTERIK

HEGOALDEAN IPARRALDEAN

Hagina ateratzea 5.000 pta. 78 lib.
25011b. 1.560 pta.

Pisua (60 metro) 12.000.000 pta. 380.000 lib.
(Hondorribi-Hendaion) 600.000 lib. 7.600.000 pta,



I
Urrutidazkiñen» eraginez ohiturak aldatuko dira datozen urteetan

FAXA:
I AZKEN INBASIO JAPONIARRA

Konturatu baino lehenago, ezinbesteko oparailua 
bilakatu do telefaxa hainbat tokitan. Bulegoak 
inbaditu ondoren, etxebizitza portikularren txanda 
izango da laister. Batzuk diotenez, urte gutxi borru 
telefonoz baino gehiago komunikatuko gara faxoren 
bitartez.

Fax deia telefonolcoa bezain merkea da, baina papera garesti samarra da.

Faxa telefonoaren bidez fotoko 
piak leku batetik bestera bidal- 
tzeko balio duen aparailua da. 
Orri bat sartzen dugu fax batean 

Elorrion, telefonoz dei egiten dugu Los An- 
geles-era, eta minutu erdi barru gure orria-

ren fotokopia dute Californian. Etimologis
ta «sabindarrek» nolabait izendatzekotan, 
«urrutidazkiña» esango liokete telefaxari. 
Momentuz, faxa da aparailuaren izen uni- 
bertsala, bai aparatuarena eta bere bidez 
bidalitako kopiarena. Gauza ez dago bate-

re argi bada, faxez faxak faxatzen ditugu. 
Ahozkatzeko ere aukera zabalak dauzka- 
gu: faksa, fasfia, fasa, paksa, paxa, pasa.

Txisteak aide batera utziz, mundu mai
lan milaka milioi mugitzen dituen negozioa 
da faxa. Sanyo, Canon, Fujitsu, Ricoh edo 
Panasonic, marka japoniarrak denak, dira 
gure artean telefax aparailu gehien instala- 
tzen dituzten etxeak. Elektronika entrepre
sa japoniarrek faxaren mundu merkatua
ren %97a menderatzen dute.

Panasonic eta Ricoh etxeek munduko 
salmenten %20a eskuratzen du bakoitzak. 
Canon eta Toshiba daude gero, bakoitzak 
merkatuaren %13a duelarik. Europa al
dean, Philips etxea hasi da faxak fabrika- 
tzen baina aukera gutxi du Ekiaideko en- 
trepresekin lehian.

Hazkunde azkarra
Gure artean, zabalkunde oso azkarra 

ezagutu duen aparailua da. Duela hiru bat 
urte gutxiren eskutan zegoen faxa, baina 
88an hasita eta 89an zehar izugarri ugaldu 
dira instalazioak. 1989 urtean, 110.000 fax 
aparailu erosi ziren Estatu Espainolean; gu- 
txiago beharbada Frantsesean honetan le
henago zabaldutako tramankulua bait da. 
Hazkunde aurreikuspenak ezin baikorra- 
goak dira fax entrepresentzat, dioetenez 
%40a igongo dituzte salmentak urtetik ur
terà 1993a arte Estatu Espainolean.

93rako estatuko telefono konexioen 
%2,2a fax konexioak izango dira. Japo- 
nian, aldiz, honezkero konexioen %7,7a 
dira faxezkoak eta telefonozko dei guztien



Japoniarrek kontrolatzen dute faxaren merkatuaren %  97a.

artean portzentaia are handiagoa lortzen 
dute, asko eta asko erabiltzen direlako.

Prezioei dagokienez, jeisten ari dira 
ablada demasaz. Hurrengo urteetan orain
dik urteko %25a jeitsi daitezke Europan. 
1983an, Telefonica-k Estatu Espainolean 
ipini zituen lehen faxak milioi bat pezeta 
balio zuten. Gaur egun, bulegorako fax 
arrunt bat 200.000 pezeta ingurutan aurki- 
tu dezakegu eta makina profesional aurre- 
ratuenak ere 500.000 inguruan dabiltza. 
Fax pertsonalak oraindik merkeagoak di
ra, 110.000 pezeta inguran erosi daiteke 
bat.

Fax deiari dagokionez, telefonozkoak 
beste balio du, eta faxa igortzen ematen 
dugun denbora bakarrik kargatzen da kon- 
tura. Zazpi foliotako txostena minutu pa
rean pasa genezake munduko bazter bate
tik bestera, eta diru aurrerapena nabaria 
da. Paradoxa zera da, gastua faxa jasotzen 
duenak daukala, paper berezia erabili ohi 
dutelako aparailu hauek eta ez da batere 
merkea paper hori, folio luzerako atalak 
zazpi pezeta balio ditu eta asko erabiliz ge
ro faxa metroak eta metroak papera segi- 
tuan jaten ditu makinak.

Zabor-faxa
Paperaren garestitasuna arazoak sor

tzen hasi da. Japonian eta EEBBetan za- 
bor-faxa («trash-fax») deritzon publizitate 
teknika sortu da. Entrepresek, iragarkiak 
aldizkerietan edo postaz bidali beharrean, 
bezero aukeratuen faxak «harrapatzen» di- 
tuzte eta metro eta metrotako propaganda 
bidaltzen diete .tetefonoz, Faxa hartzen 
duenak ezin du hori inolaz ekidin aparai- 
lua konektatuta badauka eta okupatuta

izan dezake hórrela faxa denbora luzez, 
kriston paper piloa gastatuz. Agintariak za- 
bor-faxaren aurkako legeak ezartzekotan 
daude, kasua kezkagarria bihurtu bait da; 
Hong Kong-en, adibidcz, fax papera iragar
tzen duten zabor-fax entrepresak daude.

Teknologia, dena dela. <<zabor-faxatzai- 
leei» aurre hartzekotan dago eta laiste»" 
izango dira merkatuan paper arrunta era
bili dezaketen telefaxak. Beste aurrerapau- 
su bat kolorez transmititu dezakeen faxa 
izango da. Momentuz, lehia nagusia trans- 
misio kalitatean dago. Fax arrunt gehienek 
ezin dituzte gris tonoak igorri eta argaz- 
kiak beraz oso gaizki transmititzen dituzte.

Bulegoak inbaditu ondoren, laister fax 

pertsonafen txanda helduko da.

Aparailu garestiek aldiz, zuribeltzezko ar- 
gazkiak perfekzio handiz igortzea lortzen 
dute.

Bulego eta entrepresetarako fax aurre- 
ratuek aurretiaz programaturiko orduetan 
bidali ditzateke mezuak. Badira ehun do- 
kumentu desberdin hainbat tokitara auto- 
makikoki bidali dezaketen aparailuak, bai
na merkatuaren hazkunde joera ez doa il- 
do horretatik, fax merkeen esparrutik bai- 
zik. Merkatuan japoniarrak jango duten 
hurrengo atala etxeena izango da. Momen
tuz, «profesionalak» etxetik lanarekin lotu- 
ta egoteko bidea omen da hau, baina ha
markada hasi berri honen bukaera egune- 
roko bizitzan telefono arrunta bezain era- 
bilia izango dela faxa susmatzen dute ba
tzuk.

Mezuak bidaltzeko badu hortaz abantai- 
larik. Telefonoz esandakoan hanka sartu 
genezake, baina faxez, idatzita doanez 
aurretik zuzendu genezake mezua. Etxean 
ez badago laguna, edozela ere jaso egingo 
du faxa, automatikoan jarriz gero gau eta

Z a b o r -T Q x a ,  «taxaturiKo» 
Dublizitatea, arazo  
cezkagarria bihurtzen ari da

egun martxan egon bait daitezke. Barra- 
baskeriak esateko ere aproposa da; badaki
gu hariaren bestekaldean jasoko dituztela 
guk esandakoak, eta aldiz ez dugu entzun 
beharrik izango bestearen erantzuna. Era- 
bilera bitxien artean, adibidez, David 
Hockney margolari britainiarrak bezeroei 
bere lan grafikoa etxera zuzenean bidal
tzen die faxez, eta fax bera —kopia bera— 
da kasu honetan arte lana.

Postaren heriotza suposa dezake behar
bada faxak, baina aldi berean idatzizko gu- 
tun erromantikoen berpizkundea ere izan 
daiteke. Ikerketek argitzen dutenez, eran- 
tzungaiiu automatikoen aurrean mezurik 
utzi gabe haria mozten dutenak, mezua 
grabatzen dutenak baino gehiago dira; or
dea, faxaz jendea ez omen da lotsatzen eta 
komunikatzeko baliogarriagoa da beraz. 
Erantzungailuen tiraniatik aske, maitasun 
epistolarraren garaia heldu daiteke berri
ro.

LOREN ARISTI

Ka itatezko egunkari 

nazional, zaba l eta 

independiente bat 

egitera goaz. Desafio honek zure 

aguntza ere behar du. Egun hauetan aurrera eramongo 

dugun kanpainan parte hartzea eskaintzen dizugu.

Zu ere egunkaria sortzen!

KOMUNIKAZIO EGOERA 
ILOGIKOA

Jure artean, zoritxa- 
rrez, komunikazio oso gutxi da
go. Nik zer nahiago nuke, nire 
azken nobelari buruz, idatzi du
dan nobelarik onena, Carlari bu
ruz, alderdi onak azpimarratu 
edo txarrak jipoitu izan balira. 
Baina inork ez du ezertxo ere 
esan eta erabat desapertzibituta 
pasa da. Hau izango da gure 
egoera, baina ez dut uste batere 
iogikoa denik

Andu Lertxundi.
{«Arrasate Press», 65. zenb.)

EUSKARA MANOPOLIZATU 
^  ̂  NORK?
V  ^ P N V ri buruz) Zuek bai 

monopolizatzen duzuela euskara 
zuen harrokeria instituzionalista 
horren talaiatik herri mugimen
du euskaltzale gehienak mespre- 
txatuz, gure hizkuntza naziona- 
laren berreskurapena pare bat 
legetxo ahul bideraezin eta pare 
bat aurrekontu partidatxori es- 
ker bermaturik legokeela sine- 
tsarazi nahian.

Joxe Austin Arrieta.
(«Egin», 90-6-7)

EUSKARAK BATZEN GAITU; 
£  £  KORTESIALELOA
^  ^ B a in a  denok herria, he
rri euskalduna, herri euskaldun 
abertzalea, herri euskaldun aber
tzale bateratua garenonaren le- 
loa hitzegiteko modu bat beste
rik ez da, lagunarteko kortesia 
alegia.

Amatiño.
(«Eguna», 90-6-7)

25.000.000 PEZETAKO AURREKONTUAZ

JAURLARITZAK AURTEN ERE 
BIDEOAK EUSKARATZEARI EKIN

Ikusentzunezko ez didaktikoetan euskararen presentzia areagoa- 
raztea helburutzat hartuta, Eusko Jaurlaritzako Kultura sailak, Euska
raren Sustapenerako Zuzendaritzaren bitartez, bideo komertzialen 
itzultzeari ekin zion aspaldi. Emaitzak ordea, ez dira espero bezain 
oparo izan «bideogintza munduan diharduten hainbat elementuk eus- 
kararekiko axolagabekeria agertu dutelako» edota merkatuaren era- 
kargarritasun kontuak zirela medio. Denetara 1987tik hona 
36.000.000 pzta inbertitu dira bideo itzulpengintza honetan, 28 peliku- 
la plazaratu zirela.

Enpeinu berari eutsiz eta 25 miloiko aurekontuez, aurten ere lan 
honi lotu zaio hainbat zinta dagoeneko eskura daitezkeela, «J.C.Pro- 
ducciones y Distribuciones» Bilboko etxeak zintok banatzeko eskubi- 
dea erdietsiz. Hona hemen, besteak beste, Jaurlaritzak pantailaratze- 
ko gai eritzi dituen hainbat izenburu: «Polizi Akademia Eroa ijl eta 
111», «Rocky IV», «Kobra, legearen beso indartsua», «Mad max», «Grem
lins* edota «Purpura Kolorea». ETB, eta bideo enterpresei ez beste, az
kenik, Kultur Sailak eskaintza honen zabaltzearekin batera, eskerro- 
nak luzatu dizkio euskal eroslegoari, «espero dugun bere harrera posi- 
tiboaz ahalbideratuko bait du euskarazko bideogintzaren normaitze 
prozesua.

UZTAILAREN 3TIK 8RA ARTE PLAZAN

GETXOKO JAZZALDIA 
MARTXAN HASTEKO PREST

Errenkada hauen bitartez ere, aurreko astetan Euskal Herriari da- 
torkion Jazz oidarraz mintzo baginen ere (Bendala, Gasteiz eta Do- 
nostiako jazzaidiak aipatuz}, berriro eutsi behar gaiari Getxoko jazzal- 
dia prest eta egitarauatuta bait dago, Oraingo aipatzeko hau, Urretxu- 
koa pil-pilean dagoela ere bai, XIV. Nazioarteko Jazzaldia genuke 
hain zuzen. Bertan, eta uztallaren 3tik 8ra, ohizko lehiaketez beste, 
Poloniatik etorri beharreko «String Connection» taldea edota «Stepha
ne Grapelli Trio» omenduak izan dira, «Zubipeko Swing» euskaldunek 
tartean ihardungo dutela.

GORORDOK BARBERA 
ZEUKAN GOGOKO

□ Eusko Alderdi Jeltzaleak 
EHU-UPVrako errektore hau
teskundeetan J.M.Barandia- 
ran-en kandidatura lagundu ba
zuen ere, alderdi horretako zen
bait kidek bere aurkakoari eman 
zion laguntza. Bilboko alkate 
J.M.Gorordo izan da Barbera 
apoiatu duenetariko bat hain zu
zen. Ez da Gorordo EAJren kon- 
signei lotzen ez zaion lehenengo 
aidia, ez da azkena ere. Izan ere, 
Egunkaria Sortzen-eko ordezka- 
riarekin egin zuen bileran, egun- 
karirako proiektuarekiko bere 
atxekimendua azaldu bait zien, 
eta egunkari instituzionalaren 
ideiak «Boletín Oficial del Esta
do» gogora zekarkiola nonbait.

EGUNKARIAZ SOILIK 
ORTUONDOREN BAIMENAZ
□ Euskal egunkariaren promo- 
zio kanpainako prentsa ardura- 
dunak «Iñigo en Directo» saioko 
Santiago Marcilla zuzendari or- 
deari Egunkaria Sortzen—eko 
ordezkariren bat elkar hizketa- 
tzeko proposatu zion, duela zen
bait aste. Gaia ontzat eman zute- 
nean «goiko instanstzietara» pasa 
omen zuten, eta goitik behera, 
J.R. Beloki eta J. Arregi elkar 
hizketatzeko «proposamena» hel
du zitzaien. Gai hau tratatzeko- 
tan Egunkaria Sortzen-eko orde- 
zakariren bati ere hitza eman be
harko litzaiokeela esan zitzaio- 
nean, ordea, «horretarako Josu 
Ortuondoren agindua beharko 
lukeela» erantzun zuen Marci- 
llak.

JOXAN OIZ

1 Thk /OH.R.17



«HARRIPILATAN EZKUTATZEN ZENEKO APO TIPIAREN BURUTAZIOAK» KRITIKAREN HARIAN, 
GIZARTEAREN PENTSAMOLDEAK ZAFRALDIED ERRIK HARTZEN DU

^atziku Perurena: «Artearen helbunia 
artea bera desegitea behar luke»

Obra zabala gertatzen ari da pixkaka hasiz doan 
Patziku Perurenarena, beraren helburua artea 
bera bukatzea baldin bada ere. Azkeneko lan 

honetan gizakiaren bideez dihardu makina bat 
gogoeta aurkeztuz eta pentsamoldea bera

kolokan paratuz.

P atziku Pewrenak bi 
obro berri argitaratuko 
ditu laister. Es- 

trainekoz, «Harripilatan ezku- 
tatzen zeneko apo tipiaren bu- 
rutazioak» kaleratuko du, eta 
liburuaren izenburuak argitzen

Humanismos, erruliia. feminismoa edo Ixrdintasuna gaitzesten dira lästeren artean.

duen bezalaxe, apoa da berta- 
ko protagonista. Eta autoreak 
atariko horripilan aitortzen 
duen legez, xapoa txarkeria gu- 
zien sinbolo konbentzionala 
eta unibertsola da, edozein 
idiotak, apoa hagitz animalia 
otzan, gozoa eta kaltegabea 
dela ikusten duen arrem.

ARGIA.-Zein da liburu hau 
ídaztera zaramatzan gíroa? 
PATZIKU PERURENA.- Libu
ru honen serrera izan huen 
pixka bat noia esango nikelc 
ba, bolada hartan bizi nian ze
ra bat oso kritikoa ez? Ikusten 
nian jendea ez zegoela ohitua 
estilo horretako artikuluetara, 
ez zegoela bakoitzak nahi zue* 
na esaterik. Lan honetan bada 
apo bat gizarteaz kritika egiten 
duena. Liburu horrekin nenbi- 
lela Nietzsche aurkitu nian eta 
ohartu ninduan nik esan nahi 
nuena esanda dagoela, baina li- 
burua bukatu nian.

A.- Hik heuk aípatzen duk li- 
buruan eritzi propiorik ez 
dagoela.
P.P.-Oroimena zer da? Croi- 
tzen erakutsr egiten digute gu
rí, kultura batek erakusten du 
hori. Orduan ideak zer dira, 
hik botatzen duk, hik molda-



NaturaUswo armoniazkoa agerí da Patzikuren ¡anean nabarmen.

Kontradizioak milakatzen duk eta hik josten duk, 
baina hireak ez dituk inorenak, 
hitzak ez dituk inorenak, beti 
zegok nonbaitetik hartua, nor- 
baiti aditua.

A.- Ideien aldetik jauzi han
dia dago «Emily»tik hona,
ez?
P.P.- Ez zekiat, eni azken hau 
ez zaidak narrazio iruditzen. 
Jende askok esaten zidak ea 
zergatik ez dudan narrazioa 
idazten, baina nik idazten dut 
idatzi nahi dudana. Ni ez nauk 
sekula jarriko, bueno, familia 
bat pentsatu behar diat, izena 
honela edo hala, honi emanen 
zioat bere pertsonalitatea, honi 
ere bai, nik hori egiteko ez diat 
balio, orduan nik hau idatzi 
diat. «Emily»tik hona, ez zekiat, 
neretzat liburu berri bakoitza 
erditze berri bat duk, beste ba
tzuk usten diate bigarrenerako 
gehiago ikasi dutela. Agian iza- 
nen dituk bi gauza guztiz des- 
berdinak. Ideologia aldetik ba
da jauzi pixka bat hala ere, 
agian azken hau «Emily»ren 
mundu ikuskeraren antipode- 
tan zegok, hori nere ikuspegia 
duk.

A.-Gauza nabaria duk la-

nean zehar kontradizioak 
badirela, moralaren aurka 
beste balore batzuk hobes- 
ten direlarik.
P.P.- Bai, liburu horretan kon- 
tradizioak milaka, problema 
hori duk, bizitzak ez dik kon- 
tradiziorik, baina bizitza inter- 
pretazten saiatzen baldin ba- 
haiz, hör sortzen duk kontradi- 
zioa. Ni ixilik bizi baldin banaiz 
eta ene bizia. egiten badut, hör 
ez zegok moralik, ni ene bizi
tza interpretatzen hasten ba
naiz bai ordea, eta artea beti 
duk morala, eta hitza duk beti 
morala. Azienda batek moralik 
ez dik ezagutzen, baina guk 
bai. Nietzschek dio: «Ez zegok 
munduan fenomenorik morala 
duenik, horren interpretazioak 
zekarrek morala, nik hori si- 
nesten diat». Liburuan apo ba
tek gizartearen interpretazio 
bat egiten dik eta morata egi
ten dik. Hori garbi azaltzen 
diat liburuan, kontradizioena 
uste diat garbi dagoela.

Libumn mnta kndia duten bigá
Artea eta bizitza

Bizitza ezin duk adierazi hi- 
tzaren bidez, ez pinturaren bi- 
dez, ez ezeren bidez, bizitza 
egiten duk bizi eta kitto. Asko
tan esaten duk poesia batean 
emazia bat adierazten dela bai
na emazia bat ezin duk adiera
zi, hik obra bat egiten baldin 
baduk gaur bizi duan zerbaiti 
buruz, bizi duan horren frus- 
trazio bat duk. Pintura eta ar- 
tea beti duk plajia bat, kopia zi- 
kin bat, imajin edo bibentzia 
batena, edozeinena.

Ez da deus adierazi beha
rrik, artea duk gizona benetaka 
bizitzatik apartatzen duena bi
zitza komunikatu nahi izatea 
duk bizitza bera ukatzea, nik 
garbi zeukeat nik egiten duda
na fikzia hutsa dela, ez direla 
ezertan laguntzen nere bizi-

tzan, alderantziz, bizitza uka- 
tzen, nik ez diat egingo nik egi
ten ditudan txorrada hauen de- 
fentsa, nik bizi nahi diat eta ki
tto.

Mitoak

Pertsonaren armonia zegok 
nolabait esateko bakardadean 
edo arruntasunik sentzilloe- 
nean, mitoak beti desegin egi
ten dik pertsona bat edo bere 
bizimodua lehengo gaitza mi- 
toa zela bazekiagu, eta arain 
beste jainka eta mitoak sortzen 
ari gaituk, beti badiagu zer sal- 
batu, eta neretzako horrek bizi
tza usteltzen dik erabat. Nere
tzako bizitza bakoitzak bere 
bailan eta arruntasunean bizi- 
tzeko egin duk. Armonia bila- 
tzeko dekadentzia eta mitoa 
desegin behar dira.

A.- Liburuan gauza asko asu- 
mitzen da, badira ideia anitz 
baina ideologia ukatzen da, 
intuizioen^ aide ageriz. Asu- 
mitzen duzu gizarteari eta 
irakurleari kasu honetan ate 
pila bat bersten diozula libu
ruan hain kritika zabala egi- 
nik?
P.P.- Nik ene esperientzia kon
tatuko diat. Ni ere ibili nauk gi- 
zartean beste asko bezala, gau
za askotan sarturik, eta ez ze
kiat noia iritsi naizen neure bai- 
tara, hori helburua da, pertso- 
nei eska edo dakiekeena, be- 
ren baitara itzultzea. Nik hori 
erreibindikatzen diat, gizarteko 
mito askoren atea hertsiz, ar- 
monian irabaziz. Beraz ateak 
hertsi edo ireki ere bai.

A.- Ideologia ukatzen baldin 
bada ere makina bat ideia 
ageri da, ez ote zaizu irudi
tzen ikuspegi OSO partziale- 
koak direla asko?
P.P.- Hitza beti da partziala. 
Nik asumitzen diat liburu ho
nen partzialtasuna eta nik egi
ten eta esaten dudan guztiaren 
partiialtasuna.

A.-Oso nabarmen gelditzen 
da egilearen eta protagonis- 
taren arteko harremana. Hi- 
retzat bizitzaren eta literatu- 
raren artekoa noia konpon
tzen da, baldin hala behar 
badu behintzat?
P.P.-Nik garbi zeukeat nere 
gorputzak zer nahi duen, nere 
gorputzak nahi dik literatura 
eta mundu fiktizio eta faltsu 
hau ukatu eta bere bizia egin, 
armonia naturalera iristeko. 
Esan diat artearen helburua be
har lukeela artea bera ukatu 
eta bizitzara itzultzea.

A.- Horretarako arteaz balia- 
tu behar ordea?
P.P.-Bueno, hala duk, balia- 
tzen nauk baina, kontradizio 
bat duk.

I.CAMINO
A.GOSTIN



KOMIKIAREN GEROA LIBURU FORMATOAN DAGO, HISTORIO LUZEETAN

Mikel Mardones: «Bizi guzian 
(omikia egitea gauza tristea da»

Bilboko Zurbaran auzokoa da Mikel. 
Hogeitabat urte eta Aizu aldizkariaren 
hastapenetatik, orain arte ibili izan da 

komikiekin kolaboratzen. Komikia ondo 
dagoela baino ilustraziogintzarako grina 

agertzen du azken aldi honetan.

Gaztetxo zela komikiare- 
kin hasi zenean, oso di- 
bertigarri iruditzen zi- 

Izaion, bere lanak argtiralauak 
ikustea. Geroago planteiatuko 
zaio ekonomi arazoa,«6 í z í  ere 
egin behar dela». Poliki poliki 
Lehiaketa desberdinetan bere 
lanak aurkeztuz, sari bat baino 
gehiago jaso izan du. Orain lau 
urte inguru, «86an edo, ñire 
marrazki lan guztiak karpetan

sartü eta hau besapean hartu
ta, ¡purbeltzera joan nintzen. 
Berrogehitazortzi orrialdeko 
komiki tomo bat egitea propo- 
satu zidaten». Baietz esan eta 
egin. oEgia esateko, zabor hu- 
tsa zen», garai hartan ez omen 
zegoen prestaturik honelako 
lan luzerik egiteko.

Komikia marrazkilari klasi- 
koen irtenbideetariko bat ei da. 
«Nork egiten du gaur egun ma-

rrazki klasikoa? komikilariek». 
Gaur egungo pintura ez da kla
sikoa, hau da, errealista. Nor- 
malean abstraktura jotzen dela 
dio. «f/o komikilariaren irten- 
bideak? Komikiak edo eta ilus- 
trazioak egitea».

M arrazki teknikaren 
menderatzea

Komiki lana gogorra da, 
dioskunez. 4zugarrizko buru 
haustea da, komikiak murgil- 
tzen zaituen gurpil horretan 
sartzea». Komikilaritzak eska
tzen duen, prozesu zehatza ar
gi daki Mikelek zein den. «Le- 
üenik eta behin historio osoa 
idatzi behar da, gidoi osoa era
bat finkatu eta bukatu arte ez 
da marrazki bat bera ere egin 
behar». Halere berak ez omen 
du inondik inola hórrela hin- 
tzionatzen, mik normalean 
ideia bat buruan dúdala, ma- 
rrazkiak egiten ditut eta gero, 
gidoia bertan akoplatzen dut. 
¡rudiarekiko joera gehiago dut, 
narratibarekiko baino».

Erabiltzen dituen gaiak oso 
personalak dirá -Fernán komi- 
kilariak gaineratzen du erro- 
mantizismo korrosibotzat defi- 
nituko lukeela-, éohemioak 
edo. Dekadenteak». Umorezko 
komikiak ez ditu gehiegi maite, 
ez eta komiki futurikoak deitu- 
takoak. Zuri-beltzaren teknika 
du oinaritzat. iJColorea erabil-

tzen ikastea beharrezkotzat jo- 
tzen dut, baina garrantzitsua- 
goa da marrazki teknika men
deratzea. Marrazkiaren erreali- 
zazioa onak ematen dio kalita- 
tea komikiari». Maila honetan 
kriterio akademikoak dituela 
aitortzen du, perfekzionismora 
jo behar dela gaineratuz,

Ilustrazíogintza nahíago

Komikiaren formatuak sarri
tan mugatua senti arazi du be
re burua. Nahigo du ilustrazio- 
giníza. xllustraziogintzak grafi- 
koki posibilitate gehiago ema
ten du, oso gustoko dut». Komi
kia ondo dago, «6ama bizi gu
zian komikia egitea tristea da». 
Tristea omen da ere merkatua
ren eskakizunetara makurtzea. 
Baina «benetan balorea behar 
da esateko nahi dudana egingo 
dut nahiz miserian bizi».

Komikiaren geroa, liburu 
formatoan ikusten du, tomoe- 
tan. «Aldizkarietan atera ohi di
ren kapitulu sueitu horiek ez 
dute zereginik. Jendeak histo- 
rioa haseratik bukaerara iraku- 
rri nahi du, ez zatika». Eta he
men primizia botatzen digu. 
«Orain, Kultur Txou-ko lehiaice- 
tara bidali dudan komikia, las- 
ter histori luze bat izango dena- 
ren froga da. Akabatutako jen
dearen inguruan izango da».

LOREA AGIRRE

BALDIN BADA IZENBURU BAKAR GISA, IRUNGOEK 2. LP-A KALERATU BERRI OIHUKA-REKIN

 ̂?aldin Bada: «Direktoaren osagarriaren 
)eharrak sortarazi du disko berri hau»

Ibilaldia 86ko «Zirt-zart» hark, 40 printzipaleen 
8. postura eraman omen zituen, baita estraineko 

LPa grabatzeko aukera eman ere. Azken 
honetan ez dago horrelakorik ordea, Mattin 

bateriazaleak Donostiako taberna batean kontatu 
digunaren arabera, Irungo Moskutik momentuz 

ospa eginda izandako bisitan.

L arogeitabostean sor- 
tutako talde irundarrak 
aldaketa franko izan di

tu bere lehen LPtik, «Lur az- 
pian bukatuko duzue» hartatik, 
hona. Izan ere, azken bi urteo- 
tan bateriajolea nahiz teklatu- 
zalea taldean jotzeari utzi zio
ten. Lehenengoaren hutsunea 
Mattin gure solaskideak bete 
zuen, bigarrenarena ordea be
re horretan utzi zuten »abesti 
zaharrak zein egindako be- 
rriak teklaturik gabe moldatuz,

beste soinukera desberdina lor
tu dugula. Ez hobeto ez gaiz- 
kiago beste emaitza bat da bes
terik ez*.

Lantze handiagoa

Beraz, orain taldearen «no- 
minaxn aipatu Mattin baterian, 
Xanti baxuan, Dani kitarran 
eta ahotsa eta kitarraz Katu ge- 
nituzke. Finean, indar gehiago 
eta birmoldaketa horrek eka- 
rrarazitako kantuen lantze

handiagoa, «musika estiloekin 
ere jokatzen dugu, lehenago 
genuen reagge, ska ela rock & 
roll pila bat (madero takataka 
perro eta horrelako gauza sin- 
pleak), orain musika gehiago 
sartzen dugu molde horietatik 
piskat atereaz, eta letrak ere 
gahiago landuz». Seriotasuna, 
heldutasuna eta musikarekln 
jolasten dute orain, nonbait, 
ubatez ere direkto horri aplika- 
tzeko, gero zuzen-zuzeneko 
majoago bat lortuz: abesti berri 
eta zaharrak batera bermolda- 
tuta eta indar gehiago lortuta».

Oraingo disko honetan ez 
dute inongo instrumentu bere- 
zirik sartu, zuzeneko bi kitarra, 
batería eta baxua primatu dire
la. ttAarreko diskoaren soinua, 
trikitixa eta horrelakorik ez da
go landuta, nahiz eta beste ins- 
trumentuok, txalaparta, ataba- 
la eta, jotzen badakigum. Erre-

sumena hauxe: «Iberduero-ri 
bakarrik ematen diogu lana». 
Diskoa beraz fidel eta naturala- 
goa egokitu zaie, zuzenekoari 
zor zaion fideltasuna gordeaz.

Droga eta kateak

Bi hilabete lehenago graba- 
turiko maketa lagungarri zute- 
la, otsailaren 16ean sartu ziren 
irundarrak grabatzera, handik 
lau hilabetera emaitza: «Baldin 
Bada» izen bereko Lp hau. *Ez 
genuen kantarik nabarmendu 
nahi eta gainera izenburu ho
nekin Baldin Bada berri baten 
itxura ematen da, hala bait 
da*. Kantaz kanta errepaso bat 
eginez abiada handixeagoa su
ma dezakegu, «Beldurra» beza
lako abesti motelik ere topa ba- 
daiteke ere. Gaiei dagokienez, 
denetarik baina beti kritika zo- 
rrotzari leku emanez, batzutan 
gauzak esplizitoki esanaz eta 
besteetan ez, »hauetan hain zu
zen bilatzen dugu jendeari kan
ta aditzen duen bakoitzean es- 
plikazio ezberdin bat sortu da- 
kiom. Droga eta heroinaren in- 
guruko arazoekin lotutako le
trak dira nagusi, baita arrantza- 
leen sufrimendua edota presoe- 
kiko elkartasuna adierazten du
tenak. Kateak hain zuzen ditu
gu protagonista diskoaren azal 
beltzean, taldekideen aurpegi 
eta «atzekaldeak» soilik argitsu 
azaltzen diren azaiean. «Dagoe
neko apustutan ari dira, Mos- 
kun batez ere, ea nori dago- 
kion zein».

JOXAN OlZ



D A N T Z A

M AILA BIKAINEKO PARTAIDETZA URRIA FAS AJAN JOKATUTAKO GIPUZKOAR ERAKO EUSKAL
HERRIKO AURRESKULARI TXAPELKETAN

lamon Sanchez irundarrak Sarriegiren txapela 
eskuratu sei urteren ostean

Maiatzaren lehenengo igandean jokatu zen 
Pasaian «Gipuzkoar erako Euskal Herriko 
Aurreskulari Txapelkela»ren hamargarren 

edizioa. Hamalau partaide, eta hauen artean 
1984. urtetik hona irabazle suertatu den Mikel 
Sarriegi. Aurtengoan ordea, Ramón Sanchez 
irundarrak bereganatu du txapela, aipaturiko 
Mikel Sarriegi eta Telmo Esnalen auretik. Bi 

lehenengoekin solastatu gara gu.

H erriak nik baino usteka- 
be handiago hartu du, 
ez bait dira honetarako 

ni bezain ondo prestatu». Mikel 
Sarriegirenak dira honako hitz 
hauek, aurreko urtean, orrio
tan, txapela gaitzeko zorian ze
goela azaldu zuen beasainda- 
rrarenak. Denborak, Ramon 
Sanchez irundarrari txapela 
eman, eta sei urietan garaile

Ramon Sánchez eta M ikel Sarriegi, txapelketa inguruko gorabeherak eztabaidatzen.

izan denaren hitzak baieztatu 
ditu.

Ramon Sanchez, garai ba
tean Irungo Kemen taldean ari- 
tu eta Donostiako Argia dantza 
taldean dihardu egun. Aurretik 
beste zenbait txapelketa esku
ratu baldin baditu ere, Zarau- 
tzekoa kasu, seigarren agerral- 
dian lortu du Euskadiko txapel
keta bereganatzea. Aurrekoe- 
tan, hirugarrena izan da lortu 
duen sailkapenik bikainena, 
eta aurtengoan, irabazteko es- 
perantzarik gabe dantzatzeak 
ematen duen lasaitasunak 
eman dio bere ustetan garaipe- 
na.

Hamalau dantzarí

Beste hamabi izan ziren bi 
hauekin batera Pasaian jokatu- 
tako txapelketan parte hartu 
zuten dantzariak. Dantzari ko- 
purua urri hau izan da haln zu
zen ere punturik kezkagarrie- 
na, «Ez dut uste bakarrik ha- 
malau aurreskulari daudenik 
•dio aurtengo irabazleak-, dan- 
tzariak prestatu eta parte hartu 
beharko lukete. Euskadiko 
Txapelketan aurkezte soilak 
erakargarri beharko luke 
izan».

Aurkezten den dantzari ko- 
purua urria izatea kezkagarria



baldin bada, are eta kezkaga* 
rriagoa gertatzen da dantzari 
gazteak ez aurkeztea. «¿)onfzo* 
ri on bat sortzeko denbora as
ko behar do, hondatzeko ordea 
urte bete boino ez. Gure des- 
graziarik handiena hori da, 
planifikaziorik ez dagoenez, 
hamozazpi urterekin dantza 
uzten dute gozteek», era hone- 
tara arrazoitzen du Ramaon 
Sanchez irundarrak dantzari 
gazte eza.

Bai Mikei eta bai Ramon kez- 
katurik ageri dira aurreskulari 
kopuru urri honekin, eta bat 
datoz arazo honen arrazoia 
azaltzerakoan; «.Dantzak gizar- 
tean daukan prestigioaren isla- 
da da hou*. Arazoa beraz, dan- 
tzarena da, ez Ixapelketarena.

Birrantolaketaren 
beharra

Euskal Herrian dantza talde 
ugari egonik ere, behin eta be- 
rriz zalantzan jartzen da hauek 
erakusten duten maila, eta ge
ro eta ikuskizun gutxiago anto- 
latzeaz gain, antolatzen direne- 
ta joaten den jende kopurua 
ere gutxitzen ari da. Horri 
aurre egitea, dantzaren mun
duan dabiltzan guztien lana de
la aitortzen du Ramon Sanche- 
zek, *dantzaren kalitatea igo 
eta zaintzea dantzarien ardura 
da. Guk dugu egungo egoera- 
ren errua, eta guk konpondu 
behar dugu».

Aurreskulari txapelketari eta 
gainontzeko dantza agerraldiei 
merezi duten ospea eman nahi 
baldin bazaie, dantza mun- 
duaen «birrantolaketa» beha
rrezkoa ikusten dute bi dantza
ri hauek. »Talde bakoitzak bere 
funtzioa du, eta hortik atero- 
tzea erokeria bat da. Bakoitzak 
bere gaitasuna zenbatekoa den 
neurtu behar du, neurtu ez 
izan horrek galdu du dantza, 
eraman du gaur egun dagoen 
egoerara». Mikel Sarriegi bat 
dator irundarrak esandako hitz 
hauekin, eta egoera argitu na-

hiar hain pzaguan duen Bea- 
sainî o ka<!ua aipatzen du, »mai- 
¡(I ptiliui ornknt̂ i dugun urteak 
run dim hmnn pgun, ohol za- 
litii h n i r - n  iiiiiiu’fin herrian ber
tan (iiil/rarpkin nahikoa du- 
gu».

Kalitate bikaina

Berriro ere harira bueltatuz, 
dantzari kopurua urria izan 
arren, maila bikaina erakutsi 
du aurtengoan txapelketak, le
hen hamar lehiakideen arteko 
aldeak oso txikiak izanik. «Gu 
jarraitzeak -dio aurreko urtee- 
tako irahnzleak- maila igotzea 
eknrri fhi« Knntutan eduki be- 
harn .hjjn, aiirtpngo txapelke- 
tan li'hfn hamarrelan .sailkatu 
direnen artean. zortzi aurrek(j 
urteelako azken saioan izan di
rela. Honek, zail egiten du dan
tzari berriak aurkeztea. Sarrie* 
giren iritziz, beraiena izan dai
teke horren errua, «azfcen ur
teetan sarritan esan didate txa- 
pelketa utzi eta gazteei lekua 
emateko». Irundarra ordea ez 
da iritzi honetakoa, «ez dugu 
txapelketa utzi behar, gozteek 
bota behar gaituzte. Hamabost 
urterekin lehen aldiz aurkeztu 
eta azken saiotik at geratu nin
tzen. gerora lehen hamarren 
artean sarlu eta denboraren 
poderioz txapelketa irabatea 
lortu dut. (iazteak ez daitezela 
lehen urtean desanima».

Txapelketaren sistema berak 
ere, partaide guztiek dantza 
bakar bat burutu (desafioa ale- 
gia) eta hortik lehen kanpora- 
keta gainditzen dutenak hauta- 
tu, jende gaztea desanima de- 
zakeela aipatzen du Mikel Sa- 
rriegik. «Dantza bakar batekin 
zaila da haulaketa egitea. Eza- 
gunak garenekin epai mahaiak 
ziurrago jokatzen du, eta ondo
rioz, ia jende bera pasatzen da 
urterò azken saioara».

Bapatekotasuna landu 
behar

H.il.i f'rr, Alila ikusten dute

Ramon Sanchez, txapeldun berria. 
txapelketa sistema berri bat 
ezartzea, *hori, txapelketaren 
garrantziarekin bat dator Ber- 
tsolari txapelketaren garrantzi 
berekoa izango balitz gurea, 
aurretik kanporaketa bat egi
tea posible litzateke, baina ho
nela ez».

Arestian aipatu bezala txa
pelketa goi maiiakoa izanik 
ire, dantzarien bapatekotasu
na beharrezkoa ikusten du ira- 
bazle irundarrak. Antolatzai- 
leek aurtengoan egindako be- 
rrikuntzak, dantzariek lau zor- 
tziko ezberdinen artean aukera 
ahal izateak alegia, ez du hone- 
lakorik onartzen. «¡nprobisatu 
beharra dago, aurreskulari 
orok Gipuzkoako dantzak on
do menderatu behar ditu. In- 
probisatzen ez dakien bertsola- 
ria ez da txapelkletara joa
ten...».

Honekin batera, epaimahaia- 
rentzako erizpideak finkatu eta 
epaia emateko orduan arinta- 
suna eskatzen dute bi dantza
riek. *Lehenik eta behin ikerke- 
ta bat egin eta gero erizpideak 
finkatu behar dira. Honela, 
erizpideak finkatuta egongo 
balira, epaimahaikide bakoi

tzak puntuaketa eman, beste 
pertsona batek bildu eta txa
pelketa bukatu bezain pronto 
epaia ematea posible litzate- 
ke».

Helburu guzti hauek lortze- 
ko, dantzarien arteko elkarta- 
suna eta epaimahai-dantzarien 
arteko harremana beharrezkoa 
ikusten ditu Mikel Sarriegik. 
«ße/?ar bada dantzariek antola- 
tzaileek baino erru handiagoa 
dugu, baina ez dago inolako 
harremanik». Gai honen ingu
ruan hitzegiteko, txapelketa 
aurretik Euskal Dantzarien Bil- 
tzarrak bilera baterako eginiko 
deialdiari, dantzari bakar batek 
erantzun zion, geroko kexuak 
alperrikakoak.

Kontuak kontu, hamaikaga- 
rren txapelketak aurtengo Ixa- 
pelduna eta, zergatik ez, Mikel 
Sarriegi izango ditu besteak 
beste faborito nagusi bezala. 
fTxapela irabazi gabe sei urte- 
tan aurkeztu baldin banaiz, 
noia ez naiz ba datorrenean 
aurkeztuko?». Bukaerako 
hauek, Ramon Sanchezen hi
tzak dira, noia ez.

MIKEL ARRIETA



M U N D U A R E N  Z A B A L E T I K  K U L T U R A

HOGEITAMABOST URTEKO KANTAGINTZAIHARDUERAREN LEKUKOAREKIN
HONDARREKO MINTZALDIAN

Clenmor-en azken agurra
E kainaren  3an, B retain iako  K araez (C arhaix ) h e rrian , 4 . 

b re tan ia rra ren  besta  nazionalean , G len m o r k an tariak  b e re  azken 
em anald ia bo ta  du. B retain ia  zu tik  em aten  ho rtzez  e ta  haginez 
aritu  denari b ere  b izi guzian , om enald i h unk igarri bat eskaini 

zaio . 2000 lagunek  txaloka zu tik  agu ru te  du te  luzaz.

Ez du nolanahikoa bere ildoa utzi. Pu- 
bliko gazte abertzaleari azken deiadarra 
zabaldu dio azken kantuan, errepikatzen 
zuela ukabila airean: FL-ARB-ren himnoa. 
Bardo zahartua, otalore azau bat eskuan, 
irriz zegoen: gaztetasuna Bretainia zaha* 
rrari eskainiz, nolaz ez itxaropenraen hai- 
zea sendi...

Glenmor-ekin hitz egin ahai izan dugu:

begiak urrutian, profeten bilo eta bizar 
zuri iuzeen artean, bere ahots nekatuak 
geroarl mintzo zirudien.

ARGIA.— Egun, ekainaren 3a, az
ken aldiko kantatzen duzu hemen Ka
raez herrìan...

Glenmor.— Kantagintza uzten baitut, 
erran nahi dut ez dúdala nik ofizioa uz*

«  ^ nuen oraino 30 urtez segitu nauen publiko  
miresgarri hori. Damu dut uztea. egin da taulen 

Triste naiz pixka bat, baina ene denbora iragan da. 
---------- Agur betirako eta bukatua da. ^  ^ --------------

ten, ofizioak nau uzten, zeren eta ez bai
tut gehiago hartarako osasunik. Ofizio ho
ri eremaiten delarik, osasun batetaz segur 
behar da izan, segur behar da izan hor 
aurkituko zarela, zuri itxaroten ari dela
rik norbait. Zoritxarrez, ene osasunak ez 
dit gehiago holako aukerarik uzten, eta 
!an horren abandonatzera bortxatua naiz.

A.— Bretaniako bardoa bezala asko- 
tan aurkeztu zaituzte, borrokan eta 
berpizten ari den Bretania baten iku- 
rra, hori izan da plazaratu nahi izan 
duzun mezua?

G.— Badakizu, ofizio hori egin dut Bre- 
taniarentzat borrokatzeko. Duelako 35 
urte hasi nintzen. Kantagintza erabili dut 
borrokarako tresna bat bezala, beste ba- 
tzuek kazetagintza erabiltzen duten beza
la, edo beste zerbait eginez, beste batzu 
Bretaniako mintzairaren zerbitzari diren 
bezala. Bakoitzak bere harria ekartzen 
dio etxegintza orokorrari. Nik nerea kan- 
taren medioz ekarri dut. Bide bat izan da 
publiko baten bultzatzeok gure ideien en- 
tzutera.

Uste dit Bretanlan kantagintza detona- 
dore bat izan dela, ondorio aski garrantzi- 
tsuekin. Zeren età Bretaniako mugimen- 
dua ieporaino sartzen ari zen, populua 
ideia bretolnetara ezin eramanez ari ziren



intelektual batzuek moldatu kapera ba- 
tzuetara. Herriak halabaina mass-media 
handi horien influenlia jasaiten uzen eta 
horren aurka gure ahalak, mugimendu 
bretaniarraren ahalak, oso mugatuak zi
ren. Behar zen beraz media horietarik pa*

*  satu jendearen hunkitzeko.
Gure lehen borroka hori izan da; kanta- 

gintzaren profesionalki eramaitea, media 
handietarik pasatzeko gisan, eta ondorioz 
gure ideien ezagutarazteko. Bretaniako 
kantarien garaipen handia izan da hori. 
Herri guzientzat adierazgarriak izan dira, 
Bretaniak denetan bide hori urrarazi du. 
«Bardismoaren» modelo hori frantses esta
tuko eskualdeetara hedatu da eta denen- 
tzat ondorio onekoa agertu da. Uste dut, 
bai, kanta borroka bide bat dela. Ez da 
ahantzi behar ere, ni sortu naizen he- 

«  rrian, ahozko ohiturak garrantzi oso han
dia izan duela, eta duela; hitzak gure 
etxean idatziak baino gehiago balio du, 
hitzak ideiak sararazten ditu, aldiz ida-

*  tziak gutxi. Hitz egin behar da beraz, eta 
uste dut hitzaren gizona bilakatuz, poesia- 
ren gizona, Bretaniarentzat, aldizkari edo 
liburuetan idatziak direnek baino gehiago 
egin dugu.

A.— Oldartea, jazarketa, zure hitze- 
tan nabari dira ere. Nolako baloretzat 
daukazu gaur?

G.— Ez da gure borroka «bretaniar par* 
tikularismo» deitzen duten hortara ekarri 
behar. Ez dugu nonbaiteko ideia bat hola 
baieztu: Gure borroka, azken finean, jen- 

. dearen alderako borroka da. Defenditu 
dugun balroea da, nonbaiteko jendea, 
sortu den gizakia, mundu guztiari ekar- 
tzen dizkion abertasun pertsonalekin. 
Bretanian sortua izatea de bretointasun 
baten jabea izatea, kultur aberastasun 
erraldoi baten jabe iztea, munduari es
kaintzen ahalko ditugunak gero. Galtzen 
ba ditugu, gure haurrei ez badiegu ema
ten, mundu guztiari Bretaniako kuhur ba- 
lorearen eskeintzeko ez baldin bagara 
gai, erran nahi du Bretaniak ez duela izai- 
terik gehiago.

Behar zen beraz borroka bat ereman 
leku batean finkatua den jendearen aide. 
Sustrairik gabeko jendea, jende hila dela- 
ko. Saiatu gara erakusten bretonei, beren 
lurrean erroak bazituzteia.

Baina borroka hori denen aiderako bo
rroka da: euskaldunen aide, flandiarren 
aide.... Zeren eta denetan ez da minoria- 

, rik baizik. Egia erran eremu unibertsale-

•<Aski triste naiz kantari ofizio honen 
uzteagatik, gauza asko banituen oralndik 
egiteko».

na, minoritarioena da. Ez da besterik,

A.— Zer erran nahi zenuke, molde 
berezi batez, egun honetan?

G.— Aski triste naiz kantari ofizio ho
nen uzteagatik, osasunak abandonatzen 
nauelakoan. Gauza asko banituen orain- 
dik egiteko. Hor nuen oraino 30 urtez se- 
gitu nauen publiko miresgarri hori. Damu 
dut uztea, egin da taulen gaineko aide 
majiko hori, bihotz onez utzi. Triste naiz 
pixka bat, baina ene denbora iragan da. 
Agur betirako eta bukatua da.

LUCIEN ETXEZAHARRETA

Zipr is t inak

JEAN GENETEN «ELLE» 
ANTZERKILANA 

PARMAKO 
ANTZERKIJAIALDIAN

□ Badira hogei urte baino gehiago «Colle- 
tivo» antzerki taldea, Italiako interesga- 
rrienetakoa, Parmako antzerki-jaialdia an- 
tolatzen duela. Aurten, Jean Genet-ek 
1955.ean idatzi eta orain artean tauiaratu 
gabeko «Elle» antzerki-lana izan da ekin- 
tzarik ikusgarriena. Vatlcanoko Aita San- 
tuaren inguruan garatzen da historia eta, 
Italian horrek arazoak sor litzazkeelako 
edo, sarrera debekatu egin zitzaien 18 ur
tetik beherakoei.

ARTE-FILMEEN BIGARREN 
BIENALA PARISEN

□ Museoetako erakusketen osagarri gisa 
sortu ziren hasiera batean arte plastikoen 
inguruko filme gehienak baina egun, ar- 
te-merkatuak oro har izan duen pizkun- 
dearen ondorioz, bide eta abiadura berria 
hartzen ari dira. Horren lekuko, Pariseko 
Beaubourg Zentroak antolatu berri duen 
«Aricaren gaineko fiimeen nazloarteko 2. 
Bienala». Ehun eta larogei filme eta bideo 
izango dira bertan ikusgai.

.IPARTXIKIA HEGO 
HANDIAREN BILA»

□ Argentina, Tierra de Fuego, Ushuaia. 
munduko herririk australena, turismo gi- 
den arabera. Eta munduko azken mutur 
horretara ailegaturik, bertako pardoxa 
guztiak agertu nahi izan ditu Vicent Colin 
antzerkigile frantziarrak «Petit Nord cher
che Grand Sud» lanarekin; «Isolamendua- 
ren ideia interesatzen zait. Ushuaia irtee- 
rarik gabekoa da. Ezin daiteke harunlza- 
go joan», Estreinua Ushuaian bertan izan 
da eta ondoren Frantzian aurkeztuko da.

Zur  eta lur

#  La Vida es un largo rio
tranquilo. Frantzian egundoko 
arrakasta erdietsi zuen fiime ho
nek. Batetik Estatu Frantsesko 
Ipar Iparraldean egin zuteiako. 
Gehienetan bertokoei ez zaie ka
su haundirik egiten depresio 
ekonomikoan daudelako, hortaz 
ez daukate ‘glamour' dizdiratsu- 
rik eskaintzeko. Bestetik egin 
zuena ‘Cafe Theatre’ delako 
mundutik jalgia delako, hangoa 
gainera. Hirugarrenik medio gu
txi eta irudimen haundiz egin 
zuelako opera prima hau. Lille 
inguruko jendea oso harro dago 
filme honetaz, azkenean dira 
protagonista. Ez dago txarto, ba
rre batzu egiteko.

#  Kurosawaren ametsak.
Olerki gisa idatzi ditu istorioak. 
Alegi misteriotsu gisa idatzi ere. 
Beti ere kezka moderno bat go- 
goan daukala, hots, deuseztapen 
nuklearra. Larogei urte daukan 
zuzendari japoniar honentzat pa- 
radisurik ederrena geure arba- 
soek zeukatena, naturaren pode
rioz, bitartez eta errespetuz bizi- 
tzea. Ederra eta izugarria, ikara- 
garria.

‘MONTREALGO JESUS’ 
EDONONGO ETA BERTOKOA

Zuzendaria: Denys Arcand. Aktoreak: Lothaire Bluteau, Cathe
rine Wilkening, Johanne-Marie Tremblay. Musika: Yves Laferrie- 
re. Argazkia: Guy Dufaux. Produkzioa: Roger Frappier eta Pie
rre Gendron. Kanada 1989. Jatorrizko Izena: Jesus de Montreal.

Satira hutsa 89-ko Canneseko epaimahaiak saritu zuen Montreal- 
go Jesus filmea. Hainbat aldetatik har daiteke filme hau hain dira 
ugariak botatzen dizkion keinuak gizarteari. Filme-girotzean jo
tzen duenak hurbiltasuna dela esango genuke. Ederto azpimarra 
jarrita badago ere non eta Montrealen jazotzen dela, bertoko kon- 
traesanekin, gaia unibertsala dela luzatuko genuke. Gertutasun 
hori gorpuzten da aktoreak pelikulan garatzeko duten eran. Eta 
pelikulako abiapuntua show bat montatzea bada, età show hori 
egiteko behar den jendea noia biltzen den ikusten da, hortaz ikus- 
le gisa prozedura osoa Ikusteko aukera ematen digula. Gertutasun 
hori gauzatzen da aktoreen naturaltasunean. Lagun kuadrila bat. 
Garatzen ikusten ditugunak,

Bestalde bikainki eroanda dago aktore-ikusle dialektika. Hasie- 
ran aktoreak dira ikusie (gurekin batera filmea ikustean), ondoren 
heurek bilakatzen dira aktore filme-barruko ikusleak bustitzea di
tuztela. Eta eszena batzuetan, izan ere showa aurrera eroatea de- 
bekatzen zaienean, ikusleak protagonista izatera buitzatzen dituz
te aktoreek. Harrigarria zera da, zein airoski daroatzaten aldaketa 
guztiak. Dialektika honekin segituz gero, showean defenditzen di- 
tuzten gizarte-baloreak aktore gisa, eguneroko bizitzan ere defen
ditzen segitzen dituzte Montrealgo biztanle gisa.

ERMINE M. BELAUSTEGIGOITIA

Zine Klubak

•  Azkoltiko Gaztetxeko Zine 
Kluba txit sendo dabil eta zinez 
txalogarria da. Alemaniako ' zi- 
kloaren barruan, ‘Expresionismo 
eta errealitate soziala’ gaipean 
ekainaren 17rako, igandez, 
Pabst zuzendari ereduegilearen 
Die Dreigroschenoper edo-ta 
hiru sosetako opera. Azpititulu- 
rlk egon ez arren orduko narra- 
zlo era ezagutzeko (argitzeko 
erak batez ere) aukera sanoa.

•  FAS-ekoak ere seguru ari di
ra. Ekainaren 18an, Los Dientes 
del Diablo, 1960koa, Nicholas 
Ray zuzendari zenduaren esku
tik, Anthony Quinn zoragarriare- 
kin. Ikasturteko azken ikustaldia 
hauxe.

•  Bilboko Artederretako Mu- 
seoaren eskutik Ekainaren 19 
eta 20ean Atzo, Gaur eta Bihar 
Vitorio de Sicca zuzendari italia- 
rrarena.

•  Donostlan, ‘Printzipal’ are- 
toan, Thomas I’Imposteur Coc- 
teauren zlkloan, 20,30tan, Ekai
naren 20ean.

•  Arrasaten, El Verano de 
Aviya Eli Cohenena. Ekainaren 
21ean.

Iku sk izunak

•  Ekainaren 17an, igan- 
dez, ZumarragaBn Dantzari 
Txiki Eguna izango da; goi- 
zeko lie tan  partaide guz
tiak Geltokiko Enparantzan 
elkartu eta herrian zehar 
dantza taldeen amanaldiak 
hasiko dira. Amaitzeko, 
arratsaldeko 5etan Udal pi- 
lotalekuan Dantza Jaialdia 
burutuko da.

^ r t e a

#  Hilaren ISean Oñatz 
Dantza Taldeak Oñatiko Herri 
Ikastolan ikuskizuna eskainiko 
du eguerdiko 2,30etatik 5ak 
bitartean. Igandez aldiz, Ekai- 
nak 17, Foru Enparantzan ari* 
tuko dira arratsaldeko 6,15eta- 
tik aurrera.

Be iau r rean
izatekoak

#  Tomaya-Japongo Hirurtekoan parte hartu aurretik, Ekai
naren 8an inauguratuko da Donostiako Okendo Kultur Etxean 
Ricardo Ugarte margolariaren azken lanen sintesi ebolutiboa 
agertzen duen erakusketa.

#  Getxoko Andrà Marin, Jauregialde 1 helbidean Bideglltz 
ikasketa-erakusketa zabaldu dute Aingeru Pagai eta Amaia Ester- 
nesen lanak erakutsi eta saltzeko.

#  Zarauzko Sanz Enea erakusgelan Euskadiko IV. Zeramika 
Bienala ikusgai izango da Ekainaren 22tik Uztailaren 7a bitar
tean.

#  Tapia, Arocena, Bizkarrondo eta Graceneak osatzen duten 
«UR» kolektiboaren lanak ikusgai izango dira Donostiako San Té
lame museoan, Uztailaren lehena bitartean.

#  Ekainaren I5etik 25era bitartean Andeaingo Urigain Kultur 
Etxean Eduardo Arreseygoren pintura erakusketa zabalik izango 
da.

Iku sk izunak

#  Ekainaren 16ean Aran- 
tzarte Dantza Taldeak emanai- 
dia eskainiko du Igorren, ber
tako jaiak ospatzen direla eta, 
gaueko 9etatik aurrera.

#  Alkartasuna Euskal Dan
tza Taldeak emankizuna iraga
rri du Ordiziako plaza nagu- 
sian hilaren 16rako, gaueko 
10,30etan hasteko.

•  Arrasaten Haur Dantza- 
rien Eguna burutuko dute hila* 
ren 17an. Ekitaldi nagusiak 
Herriko Plazan izango dira, 
eguerdi partean eta arratsalde
ko 5etan.

®  Hilaren 22anSestaoko pi- 
lotalekuan Errioxar Joten 
XXIV. Jaialdia egingo dute, 
gaueko 10,30ak aidera haste
ko.

m-rra

ßertsoak

Plaza sa ioak

•  Datorren larunbatean, h¡- 
lak 23, Usurbilgo Kale Zahar 
auzoan jaiak ospatzen direnez, 
bertso saioa iragarri dute gaue- 
ko lO.SOelarako honako lau 
bertsolari hauekin: Millan Te- 
lleria, Jokin Sorozabal, Mikel 
Mendizabal eta Arozarena. Gal 
jartzaile lanean Inaxio Usarrai- 
de arik'o da.

•  Ekainaren 24an, berriz, 
Belauntzak ospatuko ditu ber- 
tako festak. Hau honeia izanik, 
arratsaldeko Setatlk aurrera 
bertso jaialdia prestatu dute 
Herriko Plazan boskote xele- 
bre honekin: Andoni Egaña, 
Sebastian Llzaso, Anjel Mari 
Peñagarikano, Lazkao Txiki 
eta Jokin Sorozabal.

•  Ekainaren 28an bestaide, 
jaiak Zarauzko San Pelaio 
auzora joango dira, eta bertan 
bost bertsolari hauek kantatu- 
ko dute: Sebastian Llzaso, An
doni Egaña, Mañukorta, Millan 
Telleria eta Jokin Sorozabal. 
Gaijartzaile lanak Joxerra Gar- 
tziak burutuko ditu.

HIRUMENDIZALEEI
OMENEZKOBERTSOAK

ÄEKren aldeko bertso saioa izan zen joan den ostiralean Astiga- 
rragan. Bertan giro alaia eta freskoa nagusitu zen, eta saio erdi al- 
dera, Iñakl Murua eta Andoni Egaña bertsolariei, Himalayan berrl- 
ki heriotza aurkltu duten bl mendizale euskaldun eta aragolarrari 
buruzko bertsoak osatzea egokltu zitzaien. Bi lagunek gogoan 
edukltzeko sel bertso hauek kantatu zituzten:

EGANA

Zoriona ta desgraziakin 
hauxe da hau kontrastea 
askotan ustel tokatzen zalgu 
guk egindako ustea.
Ez ote dugu penagarria 
ez ote dugu tristea, 
zorionaren bila joanda 
heriotza trabestea (bis).

Buelta emanda zorigaitzak 
atzetik zazta puñala, 
hara kolpetik non getditu zen 
hiru holen eginahala.
Nik pentsatzen det nere lagunak 
arrazoi puska duela, 
beren ametsa ta hllobia 
berbera izan zirela (bis).

Zenbaitentzako txoroak dira 
ta zenbaitentzako ero, 
holakorikan ez det uste nik 
jakina da honezkero.
Baina maikorik isuritzerik 
Inork ez beza espero, 
beren atseden eta pakea 
nonbait topatu ezkero (bis).

MURUA

Himalaiako mendi galnean 
zer zoritxar litekian, 
ari zitzaigun horma igotzen 
sasolan bete betian.
Eta hil ziran gauza bat behintzat 
ba dut une egokian, 
hil zlradela gutxieneko 
malteen zuten tokian (bis).

Haiek joan dira ta tristuran 
arren ez gaitezen amll, 
guk badakigu jator zirala 
naturazale ta umil,
Segurasko esango dute 
egon gaitezela trankil, 
naturazale ziraden eta 
naturarekin dira hil (bis).

Natura zuten askatasuna 
berarentzako morrontza, 
kale zuloko bizimodua 
benetan urri ta hotza.
Mendi gallur bat lortze hutsa zen 
bizi guztirako poza, 
bizia dugu holakoentzat 
jolasa ta heriotza (bis).

BOTA PUNHUBA

Plaza sa ioak

•  Ekainaren 29rako, festak 
pixka bat aparte utziz, saio 
aparta dago Asteasun gaueko 
lOetan herriko pelotalekuan, 
Bertso lanetan, Anjel Mari Pe
ñagarikano, Sebastian Lizaso, 
Xabier Euskitze, Iñaki Murua, 
Mañukorta eta Mikel Mendiza
bal arlko dira.

#  Ekainaren 30ean, «V Me
morial Lucio Gabiria Alustlza» 
omenaldian bertso saioa galan- 
ta izango da Zumarragan. 
Bertan bertsolari hauek hartu- 
ko dute parte: Mikel Mendiza
bal, Andoni Egaña, Jon Lopa* 
tegi, Anjel Mari Peñagarikano, 
Xabier Euskitze eta Jon Enbei- 
ta. Saioa gaueko lO.SOetan 
izango da Zelai Aristi zinema 
aretoan.

Kontze r iuak

#  Ekainaren 15ean Pota
lo taldeak kontzertua eskaini- 
ko du Egiako Gaztetxean, 
gaueko 9,30elan basita.

#  Igorreko jaietako ekital- 
dien artean, hilaren 15ean, os- 
tiralez, Akelarre taldearen 
kantaldia izango da.

#  Igorreko jaien inguruan 
baita, Ekainaren 16an Ma- 
rranzana eta Tahúres Zur
dos taldeak arituko dira; goi- 
zaldeko l,30etan Berakatz 
Bandek hartuko du testigoa.

#  Herrerako frontoian, Do- 
nostian, Baldin Bada eta La- 
banak arituko dira hilaren 
23an, gaueko 10,30etatik 
aurrera.

#  Ekainaren 16an, larunba- 
tez, Delirium Tremens tal
dearen kontzertua iragarri du
te Oiartzungo Enre aretoan, 
gauerdi aidera. Hilaren 23an 
aldiz Mutrikuko Beheko Pla- 
zan izango dira, gaueko Hak 
aidera.

An izezk izunak

#  Ekainaren 22tik 25era bitartean Donostian, Intxaurrondo- 
ko Maria Auxiliadorako antzokian III. antzerkia eta auzoa zikloa 
egingo dute. Hilaren 22an Cobaya taldearen Trikitrak obra, 23an 
Tanttakaren Flaminio, 24ean Tarima taldearen Gaspar book eta 
azkenik 25ean Bosko zaieak taldearen Casado de día soltero de 
noche lanak iragarri dituzte aipatu antzokian.

#  Donostiako Buenavista parkean Gorakada taldearen Zirkoa 
iragarri dute Ekainaren 22rako, ostirala.

#  Hilaren 17an Kukubiltxo taldeak Umeak gara, eta zer? an- 
tzeztuko dute Arabako Eltziegoko igerilekuan, arratseko Tetatik 
aurrera. Ekainaren 22an aldiz Donostiako Herrera auzoan arituko 
da, Tarzania Olinpic Elefante Taldea obra antzeztuz.

#  Gorakada taldeak Zirkoa anzeziana taularatuko du hilaren 
22an, arratsaldeko Setatik aurrera.

#  Ekainaren 16an Bizi Alai lana antzeztuko du Bihar txotxon- 
gilo taldeak Larrabetzuko ikastolan.

#  Geroa taldeak bere azken lana antzeztuko du, Durango. 
Amets bat alegia, Ekainaren 16an Otxandioko Udal Pilotalekuan, 
gaueko 9etatik aurrera. Hilaren 23an aldiz Bakioko Zubiarralden 
izango dira, obra berdina antzezten.

#  Ekainaren 16ean Maskarada taideak Akerlarru antzeztuko 
du La Arboledan, AEKanpadako ekltaldlen barne. Hilaren 22an 
berriz Andoaingo plazan, gaueko lOak jo aurretik, eta azkenik 
23an Bermeoko Herriko Plazan, gaueko 10,30ak pasata.

#  Sanbhu antzerki taldeak Dos, uno y ninguno lana taularatuko 
du Ekainaren 16an Andoaingo Goiko Plazan, gaueko 1 letan.

Kontzer iuak

#  Oskorri taldeak kontzer
tua eskainiko du Donostiako 
Sagiies auzoan larunbatez, hi- 
lak 23, San Juan suak erre on* 
doren.

#  Mikel Laboak eta M-ak
taldeak kantaldia eskainiko 
dute hilaren 22an Arrasateko 
Montero parkean.

0  Euskadiko Orkesta Sinfo- 
nikoak Denboraldiko XII, kon
tzertua eskainiko du Ekaina
ren 19an Gasteizko Jesus Guri- 
dl musikaeskolan, arratseko 
8etan hasita.

0  Londoneko Phllarmonia 
Orchestrak kontzertua eskaini
ko du Donostiako Victoria 
Eugenia antzokian Ekainaren 
19an, asteartez.

•  UsurbIIen Mikel Laboa 
iragarri dute Ekainaren 16ra- 
ko, gaueko 10,30ak aldera pi
lotalekuan.

Mendi
ibiialdiak

#  Sakana: Sakanako mendi- 
goizaleek Euskal Herriko orien- 
tabide martxan izango dira ekai
naren 17an.

#  Pagoela (Zarautz); Ekaina
ren 16 eta ITan Pirineotara 
abiatuko dira. Irteera fraileetako 
aurrean izango da goizeko boste- 
tan eta Lac de Boius-Artigesetik 
abiatuz Midi dÓssau mendira iris
tea pentsatzen dute. Igandean 
berriz Formigai aidera joko dute.

0  Analtasuna (Azkoitia): Ekai
naren 17ean, igandean beraz, In- 
tza-Tuturre-Mall-Amezketa ibilbi- 
dea egiten ahaleginduko dira.

#  Tabira (Durango); Larunbat 
eta igande honetan, ekainaren 
16 eta 17an, Eskaladaren Eguna 
ospatuko dute Picos de Europa 
mendikatean.

#  Itsas-mendi (Pasaia Doniba- 
ne): Ekainaren 17an ez dira ino
ra abiatuko hainbat sari banatu- 
ko bait dute orain arieko ibilal- 
dietan parte hartu duten mendi- 
zaleen artean.

URRIOKO SAKANAKO 
HAITZULOETAN ZEHAR

iarako haitzuloetatik kilometro batera, Urrio errekatxoa bi eba- 
kidunen artean sartzen da oldarka, ikusten oso zaila den zintzur 
bitxia zizelatuz. Ehun metrotako altuera duen harri-ertz zuzen ba
ten behekaldean, errekatxoa lur azpian izkutarazten duen karai- 
tzezko bloke eskergez estalitako sakan baten pasabide estuena 
ikus daiteke.

Errekaren ezkerraldean, hogeitamarren bat metrotako orratz 
bat ageri da, oso ebakia, alderik aide konkrezio ugariko zulo txi- 
kia duelarik. Aukera asko dago bertan eskalatzeko bai hegoalde- 
ko ertzetik bai mendebaldeko alderditik ere. Hala ere, esan beha- 
rra dago, harria bustita egoten dela gehienetan urtean zehar, le- 
kua ospel xamarra bait da.

Urriobeherako haitzuloak oso leku interesgarriak ikertzeko 
aukera eskaintzen dio espeleólogo berriari. Egia esateko, ez dago 
haitzulorako sarbide errazik, karaitzezko ebakiduraren inguruko 
aiderdia aldapatsu eta irristakorra delako. Dena den, Urrio erreka- 
txoaren ezkerreko ertza (Man) menperatzen duen gandor arbolez- 
tatuaren bideari jarraitu eta handik higidura handiko harri-ertza- 
ren gainean dagoen lepo antzeko batera heltzea arinagoa da. Le
po hau arakate-abiapuntutzat harturik haitzuioko sarrera desber- 
dinak banan banan aurkitu ahal izango ditugu.

Hegoaldeko sarreraino iristeko (kaskoa eta argia beharrez- 
koak), harri tartean aurrera joanez hegoaldera jo eta altuera pix- 
kat galdu ondoren amildegi bazterretik, ezkerraldetik jaisten den 
ertz zeihar nabaria hariu behar da, hortik haitzulo sarreran egin 
bide duten zabalgune batera helduz.

Galeria nagusia oso pendiz irristakorreko tunel batez osaturik 
dago eta arrastaka igaro beharreko barnebide estu eta bitxi bat 
du, berrogeitamarren bat metro geroago iparraldeko sarrerara 
ateratzen dena. Garbi ikusten ez den bidezidor bat igotzen da bes
te aldetik lehen atera garen lepora. Beste alderditik joanda, bide
zidor hau iparraldeko sarbiderik egokiena da, baina ondo jakin 
behar da, ordea, basoan zein bidegurutze hartu, 250 metro ingu
ruko ahueran.

' KEPA MAULE

Mendi
ibiialdiak

#  Euskalduna (Andoain): Cor
pus festa aprobetxatu ezinean, 
andoaindarrek bi egunez moztu 
dute lehendik egokituta zuten 
egutegia. Gauzak hórrela, Can- 
franc, Anayet eta Portalet men- 
date ingurura pentsatua zuten 
trabesia ekainaren 16 eta 17ra 
baino ez da mugatuko.

#  Uzturre (Tolosa): Uzturre 
mendi elkarteko antolatzaileek 
honako ibilaldi hau prestatu dute 
iganderako, hil hontako 17rako 
alegia: Zunbeltzeko Benta-Dulan- 
tza-Urederra-Bakedano.

#  Besaide (Arrasate): Elkarte
ko mendigoizaleek Euskal Fede- 
razioak antolatutako ekintzetan 
hartuko dute parte igande hone
tan, ekainak 17, eta beraz, 
Orientazio Ibilbidean ariko dira 
beste zenbait elkarteren antzera.

#  Ordizia: Ordiziako lagunak 
Larraitz-San Miguel mendi ibilal* 
dia burutuko dute ekainaren 
17an.

keenak egiten dituen fotokopiadora dugu.

Kontsulta gaitzazu!

Serapio Mugica, 20 
Tfnoa. 39 91 57 
20.016 Donostia

Í ZINKUNEGI
O P T I  K A

HERNANI.4  2 0 0 0 4  DONOSTIA T elf .4 2 Oft 24

HAR EZAZU
•
•

N IK  ER E  H A R P ID E D U N  IZA N  N A H I D U T •
•

IZEN-DEITURAK.............................................................................  •
H ELB ID EA .......................................................................................  I
H ERR IA .............................................................D .P........................  1

ASTERÒ
ZURE ETXEAN

BETE H ERR IA LD EA ...................................................T LF........................  1

•

TXARTELA KOBRAKETARAKO DATUAK ••

BAN KU/AURREZKI KUTXA ..........................................................  •
SUKURTSALA.................................................................................  •
KONTUAREN ZEN BAK IA ...............................................................  I

•
•

LEHENBAIT
LEHEN



16 A  S  T  E  G

Iku s itakoak
ikusita

Publizitatearen
internazíonala

Europa Merkatu Bakarraren 
aurrean: komunikazioaren es- 
zenario berriak” izeneko ihar- 
dunaldiek komunikologo one- 
netako hainbat bildu dute ares- 
tian Madrilen. P. Schlesinger, 
G. Richer!, D. Schiller, R. Ron- 
cagliolo eta A. Matterlart, bes
teak beste. Eztabaida guztien 
nahitanahiezko abiapuntua 
prispuntua, agian) izan da pu- 
blizitatea, eta honetaz interes- 
garriena Matterlarí-ek esan du.

Txiietik kanporatua izan on
doren Parisen bizi den irakasle- 
honek publizitatearen garran- 
tziaren hiru erakusle aipatu di
tu: lehenik eta behin, medio 
ezberdinen finantziabidean 
aurrea hartu du publizitateak, 
gainera erreferentzia gisa eza
rri da, berez irauten duen ko
munikazio modua bihurtuz 
(Irauitza Frantziarraren biga
rren mendeurrenean ospakizu- 
nak, adibidez, publizista bati 
agindu zitzaizkion), eta azke
nik, produkzioa kontsumoare- 
kin, hots ikusentzulegoarekin, 
errekontzillatzeko joera eraku 
tsi du publizitateak.

Honela, industria publizita- 
rioaren paper berria sortu da, 
paper politikoa. Politikoa den 
guztia gaitzezten duten Publi
zisten publizitatea, komunika
zioaren ideologia bilakatu da, 
'zerbitzu publikoa"ren doktri- 
nari kontra egiteko. 'Estatu gu
txiago, merkatu gehiago" oihu- 
katzen dutenen aurka, 'Estatu 
gutxiago, gizarte gehiago” dio
ten ahotsak ere badira; etika 
profesionalaren ordez, etika 
soila aldarrikatzen dute.

R.M. MARTÍN SA B Á ^

Espainiako Telekomunikazio Sailak 
lldai Telebisten berri jasotzen dihardu

Probintziako Arduraduna PTB-ko tresneríaren datu teknikoak jasotzen.

Oraindik ere Berrionuevok 
Udal Telebistei buruz ‘Real De- 
kreturik’ argitaratu ez badu 
ere, Bizkaia aldean eskua sar
tzen ari dira Probintziako Te- 
lekomunikaziokoak. Harriga
rria izanik ere. Katalunia al
dean udal telebistek badauka- 
te hainbat federazio, elkarte 
eta ia-ia babes instituzionala. 
Pientziako Telebistara hurbil
du zen Probintziako Teleko- 
munikabideetarako arduradu- 
nak erantzun zuenez, «hemen 
Katalunian baino serioagoak 
gara». Jaun hau, hirugarren al
diz, laguntzaile batekin berto
ko tresneriaren xehetasunak 
jasotzera etorria zen. Baina ja- 
sotzearekin batera hiru ordu 
laurdenez luzatu zuen bisita. 
Batetik «ea segitzeko asmorik

daukazuen» galdetu zien 
PTB-ko arduradunei. Ondoren 
»txiringitoa kenduko al du
zue». Ezezko borobila. Alfonso 
Sanchez Martinez jaunak or- 
duan •'hortaz segitzeko asmoa 
badaukazuela argi dago». Ba- 
rrionuevo Ministroak dekretua 
atera arte ezer ez zela egingo 
ziurtatu zuen Probintziako Te- 
lekomunikazioetarako Ardura- 
dunak.

Oraingoz ere PTB egiten ari 
dena legehauste administrati- 
botzat jotzen da, 31/87ko Te- 
lekomunikabideetako Ordena- 
zioaren arabera, legehauste la- 
rritzat gainera, igazko aktak 
hiru egunetan telebista ixtea 
agintzen zuela. Guzti hau Zen- 
traleko Baimen ofizialik ez 
daukatelako. Baimen hau ez

edukitzeagatik eta legehauste 
larria izateagatik (33. Artiku- 
luaren arabera) 10 milioitako 
isuna eta tresneria kentzearen 
mehatxupean daude
PTB-koak.

Probintziako Telekomunika- 
zioetarako Arduradun eta la
guna hiru ordu laurdenez luza- 
tu ziren. Berton bertokoak 
zeudela. Bat grabatzen ari zen, 
eta horri mehatxu egin zion. 
Beste kazetari batzu ere ba- 
zeuden; argazkilari batek ar
gazkia hartu zuen, Alfonso 
Sanchezek »zu ez zara oso 
urrun iritsiko!» luzatu ziola.

Arduradunak aurreratu 
zuen bezala »hemen serioa
goak gara!».

É U

Airean erantzun

Juanan 'Boti' Aranburu:
«PTBn Udaletxeko bandoak baino 

sinesgarriago izan nahi dugu»
Plentziako Telebistak Udal filosofia daroa, Udale- 
txetik  h errira  e ta  herritik  U daletxera harrem anak  
estutuz. Ez da o rdea osoki ‘udal’ telebisía, honeta- 
tik u rtean  150.000 pezeta  jaso arren , b eh a rrak  es- 
taltzeko milioi bat b eh a r bait du. Lokala U dalarena 
da, e ta  baita  honen  sostengua ere.
PTB-ko sortzailea, diru-ekarlea e ta  zuzpertzailea 
dugun ‘Boti’ A ranburu P lentziako zinegotzia ere 
badugu.

A S T H G I R O A

B.A.— Gu ez gara isildu. Ñire 
lema da Udaletxeko bando ba
tek baino sinesgarritasun 
haundiagoa edukitzen saiatu 
behar dugula. Beti ere kontras- 
tatuz, objetibitatearen izenean 
ahalegintzen gara jakina.

22

ARGIA.— Udalarekin ha- 
rreman estuak dituzue?
B.A.— Bai, baina ez dugu po- 
litika mailan Udaletik dependi- 
tu nahi, udal telebistei gertatu 
ohi zaien modura, horrexega- 
tik diot ‘udal fiiosofian’ ari ga- 
rela.

A.— Udal zerbitzua hortaz?
B.A.— Horixe bera. Udal zer
bitzua bai, baina burujabedu- 
na, independientea.
A.— Ñola gauzatzen da udal 

zerbitzu hori?
B.A.— Geuk ez dugu eritzirik 
emalen. Ahotsa eta aukera 
ematen diogu istilu-iturriari 
eritzia plazaratzeko. Orduan 
alkatea, zinegotzia edo dato
rren datorrelako herritarra 
mintzatzen da.

A.— Besteek hartzen dute 
esatekoaren zeín esanda- 
koaren ardura?
B.A.— Hala da. Edonor onar
tzen dugu, edonork daukalarik 
ere iritzia emateko eta berba 
egiteko aukera; beti ere birao- 
ka hasten ez zaigunean eta gu 
errespetatzen gaituen heinean.

A.— Ñola erantzuten dute 
Udaletxeko arduradunek?

A .~  Emaiguzu albiste isti- 
iutsu baten adibidea.
B.A.— Igaz eskualdeko esko- 
larekin istilua sortu zen, Le- 
moiz eta Plentziako alkateen 
artean. Ezinezkoa gertatu ze- 
nez une berean eta hemen al- 
kateok elkartzea, Lemoizko al- 
katea grabatu genuen lehenik. 
Itxaron genuen harik eta biga- 
rrena grabatu arte. Bigarrenak 
ez zekiela Lemoizkoak esanda- 
koaren berri. Ostean Plentzia- 
koari aukera eskaini eta ondo
ren bi eritziak montatuta aide-

ratu genituen. Guk egindako 
eran, alkateok batera hemen 
aurrez-aurrezka aritu nahi ez, 
biak eman ahal izan genituen.

A.— Horrek lagundu zien 
eztabaidan, baitirudi hasa- 
rretuta zebiltzala...
B.A.— Nahiz eta elkarri gau
za gogorrak bota, hasarreal- 
diak hilabetez baino ez zuen 
iraun. Ostean dena lehen le* 
gez.

A.— Plentziarrek parte har
tzen al dute PTBn?
B.A.— Partehartze mota bi 
dago. Zeozerretan zaletuak, 
rugbykoak adibidez. Norabait 
doazenean kamara hartu eta 
grabatu, guk hara joan behar 
barik. Bestea, kritikak egozten 
dizkigutenak dira. «Aizue, az- 
kenengo saioa asperraren as- 
perra» esalen digutenelari- 
koak. Aholku-emaile direnak.

A.— Aholku horiei jaramon 
egiten diezue?
B.A.— Izandako akalsen zu- 
zenketak krilika horiei esker 
burutu ditugu. Era horretarako 
kritikak jasotzen ditugu. Ikusle 
horiek nahikoa egiten dute 
PTB ikusiz gero.

A.— Gerorako norabide-
rik?
B.A.— Hiru mila biztanledun 
herri batentzako hau lujoa da, 
telebista txiker hau manten- 
tzea; ez dago albiste nahiko- 
rik, publizitatea egitea murriz- 
tuegia. Aurrera egiteko eskual- 
deka ibili beharko luke. Getxo 
eta Sopelaldetik proiektuak 
datozkigu. Horiekin telebista 
batean urtu eta Uribe-Kostal- 
derako proiektu bakarra erdi- 
tu. Hortik lihoake irtenbidea, 
esparru zabalagoan eta elka-

i  rren baliabideak batuz.w
ERMIÑE M. BELAUSTEGIGOITIA

IZENBURUA: EUROPAKO 
EKONOMI ELKARTEAREN 
AURREAN.
EGILEA: M IKEL 
NABARRO.
ARGITARATZAILEA:
UDAKO EUSKAL 
UNIBERTSITATEA.

Espainiar Estatua eta 
Europako Ekonomi Elkar- 
tearen arteko prolematika 
ekonomikoa aztertzen du 
Mikel Nabarrok UEUk argi- 
taratutako liburu honetan. 
Batik bat, Espainiar Esta- 
tuak EEErekin bizi duen 
atxikimendu prozesuak 
ekarri eta ekarriko dituen 
ondorioak dira aztergai har
tzen direnak. Halere, 
EEEren egitura, egitasmo 
eta orain arteko balantzeen 
azalpenak ere egiten dira, 
ondokoei testuinguru ego- 
kia ezartzearren. Gai honi 
buruz ez euskaraz eta ez es- 
painieraz halako libururik 
ez dagoela kontutan hartu
ta, meritu haundia du Naba- 
rroren saioak.

Hasierako hiru kapitu- 
luak EEEri buruzko sarrera 
luzea dira, integrazio eko- 
nomikoaren teoriarekin ba-

tera Elkartearen historia, 
antolamendu eta erakun- 
deen errepasoa eginez. Ho
rren ondotik, arlo desberdi- 
nak atalka aztertzen dira 
(zerbitzuak, zergak, ga- 
rraioa, moneta, aurrekon- 
tuak, arrantza. nekazaritza, 
etab.). Guztietan gutxigora* 
behera eskema bera erabil
tzen da guztietan: alor ba- 
koitzean EEEk duen fun- 
tzionamenduaren azterke- 
ta, orain arte hartutako era
baki eta abian jarritako 
ihardueren azalpena, bero- 
rien balantzea, eta azkenik, 
Espainiar Estatuaren atxiki- 
menduak erakarriko dituen 
ondorioak. Ahal delarik, 
Komunitate Autonomoare- 
kiko eragina ere aztertzen 
da.

Gaien azalpena guztiz es- 
kematikoa da, zenbaitetan 
gehiegi, seguru aski temati- 
karen zabalak behartuta. 
Trinkotasunak tarteka argi
tasun falta ekartzen du.

ALDIZKARIAREN IZENA:
JAZTEN.
EZAUGARRIAK:
AED-REN ALDIZKARIA. 
1990-KO APIRILA. 2. 
ZENBAKIA. 300 PEZETA.

«Biziko bagara jantzi be- 
harra daukagulako» lema- 
pean argitaratzen du AEDe- 
ko arrasatear koadrila ke- 
mentsuak «Jazten» aldizka- 
ria. Soziolinguistikaz, eta 
orohar euskararen normal- 
kuntzarekin loturiko gaie- 
taz arduratzen da bigarren 
zenbakia kaleratu berri 
duen aldizkaria.

Badirudi aldizkariaren 
xedea, gogoetak eskaintzea 
eta aldi berean gogoetarako 
joera sortaraztea dela. Zen
baki honetarako irakaskun- 
tza aukeratu dute gogoeta- 
gune, eta lau artikuluz egi- 
turatu dute haien proposa
mena.

Puntako arg ita lpenak
(Iruñeko «Xalbador» liburudendak emandako datuak) 

LITERATURA
1.— «Generala bere laberiontoan», G. García Márquez. Itzultzailea, 

Xabier Mendigaren. Elkar.
2.— «Bihar. Haur idiotak. Aurrerakuntzaren aurrelaria», Joseph 

Conrad. Itzultzailea, Xabier Galarreta. Txertoa.
3.— «Ifarraldeko orduak», Joseba Sarrionandia. Elkar.
4.— «Poza eta gero», José Luis Otamendi. Susa.
5.— «Tene Lehiaketa 1990», Debako Kultur Elkartea. Elkar.

OROTARIKOAK
1.— «Sixties», J.M. Velez de Mendizabal. Elkar.
2.— «Euskal Historiografía». Jakin.
3.— «Eraikuntza hiztegia», UZEI. Elkar.
4.—«Administrazioko hizkera eta terminologiaz jardunaldiak», 

HAEE-IVAP. Eusko Jaurlaritza.
5.— «Euskal artearen historia. Erromanikoa», askoren artean. Kri* 

seilu.

Mollá eta Palanca balen- 
tziarren lan luzeago baten 
laburpen itzulia eskaintzen 
zaigu aurrena. Berau da 
orrialde gehienak beregana- 
tzen dituena, eta modu sis- 
tematizatu batez harrotzen 
ditu irakaskuntza eta hiz- 
kuntzaren normalizazioa- 
ren artean egon daitezkeen 
harreman eta eragin mota 
guztiak.

Carmelo Basoredok, «Ira- 
kasle izatea irakaskuntza 
ertainetan» idazlanean, hi- 
ruzpalau proposamen be
rriak egiten ditu, arazoak 
sektore barrutik ezagutzen 
dituenaren argitasunez.

Irakasle Elkartearen arti- 
kuluan, hizkuntz ereduen 
baliagarritasuna kolokan ja
rri ondoren, euskara hutsez- 
ko ereduaren beharra azpi- 
marratzen da, berorren ga- 
rapenean gurasoek duten 
hil ala biziko pisua nabar- 
meneraziz.

Aldizkariaren aitaponte- 
ko itxura duen Sánchez Ca
rrion «Txepetx»en artiku
luak ezin zuen huts egin. 
Lan labur bezain intuizio ar- 
gikoa, adin bakoitzean hau- 
rrak edo gaztetxoak eskola- 
tik zer jasotzen duen adie
razten duena.

IZENBURÜA:
GERRAOSTEKO
LITERATURA.
EGILEA: ELKAR LANEAN. 
ARGITARATZAILEA:
LABAYRU. GAUONTZA 
SORTA.

Ikastaroetan bildutako hi* 
tzaldi sorlak argilaratzen 
darrai Labayru Ikastegiak.

Oraingoan «Gerraosteko Li* 
teratura»ri heldu zaio txan- 
da. Bost gai, hitzaidi baña. 
1956ko belaunaidia (Txema 
Larrea): Jon Andoni Irazus* 
taren elaberrigintza (Gotzon 
Garate): Bizkaiko euskal an
tzerkia (Augustin Zubika- 
rai); Gerraosteko poesigin- 
tza (Aitor Etxebarria); eta 
Salbatore Mitxelenaren 
idazlanak (Igone Etxeba-

rria).
Lan puntual bezala Ínte

res berezikoak dira Gotzon 
Garate eta Augustin Zubika- 
raik idatzitakoak, berrita- 
sun aldetik behintzat. Ikas- 
taroek behar izaten dituzte 
berritasun gutxiko azalpen 
jenerikoagoak ere, eta ho- 
rretara bidé datoz besteak.

JOSU LANDA

Mamiak ha rrotzen

T estigan tza  p oetik oaren  balioa , tesi doktoral m odura

S i ?
IZENBURUA: VIOLENCIA 
VASCA: METAFORA Y 
SACRAMENTO.
EGILEA: JO SEBA  
ZULAIKA.
ARGITARATZAILEA:
NEREA.

Antropologia eta etnogra
fia itxura eraberritu batez 
azaltzen ari zaizkigu gaur 
egun. Disziplina horiek izan 
ditzaketen muga-anbigueta- 
teak direla eta, zientzia eta 
literaturaren arteko bezala 
praktikatzen dira gero eta 
maizago... inkestak eta poe
sia, filosofia eta politikaren 
arteko bezala. Gure uniber- 
tsitateetako antropologoek 
errealitate hurbileko gaiei 
heltzeko azken aldian ager
tu duten zaletasuna kontu
tan hartuta, badirudi diszi
plina horren definigaiztasu- 
nak abantaila ezin hobeak 
eskaintzen dizkiola ikerla- 
riari.

«Basque Violence: Meta
phor and Sacrament» tesi 
dolorala, 1982an aurkeztu 
zuen Joseba Zulaikak Prin- 
ceton-go Unibertsitatean. 
Haren itzulpen moldatua da 
oraingo «Violencia vasca: 
metàfora y sacramento» 
hau. Debako Itziar auzora 
mugatzen du ikerketa, eta 
Zulaikaren jaioterrian 70. 
hamarkadan izandako bio- 
lentzia poHtikoa aukeratu 
du gai bezala. Bere hitze
tan, «biolentzia horren mito 
eta metaforak argitu» nahi 
izan ditu.

Iharduera bat argitzeko 
erabiltzen sinboloa noiz den 
metafora eta noiz sakra- 
mentua, egileak berak aitor- 
tzen du erizpide erabaki- 
tzailea erabat subjetiboa de
la. Bi hitzen arteko aidea 
enfatikoa da, eta beraz sub
jetiboa. Subjetibotasun eten- 
gabe horren ondorioz, kon- 
klusioak ez dira enuntzia- 
tzen, sujeritzen baizik.

Biolentziaren inguruko 
aipamen, datu-bilketa eta 
gogoetak, parafernalia erii- 
jiosoaz hornitu ditu Zulai
kak, ia modu obsesibo ba
tez. «Conversion espiritual», 
«sacrilegio», «ángel protec
tor» eta antzeko hitzek sa- 
kramentuaxen kategoria en- 
fatizatura eramaten ditu az- 
tertutako metafora asepti-

koak. Enfasis hori pejorati- 
boa denentz eztabaidatu li
teke, baina irakurle batzu- 
ren arteko inkesta azkarrak 
funtsik gabe utz lezake ez
tabaida antzua. Antzekoa 
gertatzen da beste zenbait 
deskripzio enfatizaturekin. 
ETAkideak «héroes» diren 
bezala, salatariak «víctimas 
propiciatorias» gisa aurkez- 
ten ditu. Azkenean, biak ab- 
solbitzen ditu, arrazoi senti
mental hutsetan oinarrituz.

Behin eta berriro esaten 
da Itziargo herritarrak dire- 
la ikerketako protagonistak, 
eta bertan azaltzen diren is- 
torioen pertsonaiak haiek 
badira ere, nabarmenagoa 
da egilearen beraren pre
sentzia protagonista bezala. 
Liburuaren hasierako par
tean ageri diren datu eta 
testigantza askori egokiera 
eskasekoak eritzi diet iker- 
ketaren helburu adierazie- 
tarako (Tene Mujikarekin 
izandako elkar hizketa ka
su). Guzti horien atzetik, in- 
telektualaren erakutsi nahia 
antzeman dut nik behintzat. 
Zernahi kasutan, Zulaikak 
berak bizitutako esperien- 
tziek tarteka izugarri me- 
diatizatzen ditu beste per- 
tsonaietako testigantzak. 
Joseba Zulaikaren testigan
tza bezala, liburua Ínteres 
haundikoa da.

Behin baino gehiagotan 
aipatzen da aide batekoek 
zein bestekoek liburua kriti- 
katuko dutela beldurra, aski 
kontra edo aski alde egon
go ez dela aitzakiaz. Azke- 
nerako, beldurra baino de
sio pianta hartzen dute esal
di horiek. Eta horretatik be
hintzat libro da, liburu hau 
ez bait da aski belijerante, 
belijerantzia politikoak es
katzen duen neurrian be
hintzat. Testigantza pertso- 
nal baten islada da. eta ho
rretatik dario daukan Ínte
res bizia.

Hasieran esandakoari be
rriro lotuz, zaila da liburu 
honi buruz eritzi argirik 
azaitzea. Puntu askotan, zer 
pentsatu ez jakite hori are 
nabarmenagoa da. Ehiza, 
jokua edo bertsolaritza alde 
batetik, eta bestetik biolen
tzia politikoaren arteko sin- 
bologi loturen kapituluan, 
esate batera. Poesia egin 
nahi izan balu, xarma haun
dikoa litzateke. Zientzia 
egin nahi izatekotan, barre- 
garri samarra eta aski arbi- 
trarioa. Errigore falta naba- 
riagatik, hobe pentsatzea 
poesia gehiago dela bestea 
baino, azken finean liburua 
oso gustagarria bait da. Ha
si eta bukatu irakurtzen den 
horietakoa.

JO SU  LANDA



K-ULTUR KRONIK■A'

E m itza  berrien sasoian
RTEROudaren alaria argi- 

■  talpen eta ekoizpen be-
I rrien sasoia bilakatzen 

baldin bada, aurtengoa 
marka guztiak hausteko- 

tan ageri da. Aste honelako kronikaren bi- 
lartez, heldu zaiguna eta hellzear dauka- 
gunaren laburpena egileko parada profila- 
tuko dugu, euskal kulturgintzako emaitza 
berrien nolakoaren ikuspegi orokorra jaso- 
Izeko.

Musikaren alorra izan ohi da udaberrian 
jori agertzen dena, udalko festa egun eta 
jaialdiei begira diskoen argitalpenerako ga-

rai aproposena den neurrian. «Akelarre», 
«Egan» eta «Emon Behi Bi» taldeen elepeak 
ditugu berbena girokoen artean arrakasta- 
Isu, honez gero hiruak kaiean. Plazaratu 
gabe oraindik, baina irrikaz espero den 
laugarrena Tapia eia Leluriarena da, triki- 
liaz molde oso ezberdinetako sorpresak 
ekarriko dituena.

Rockaren esparrua izan ohi da ordea sal- 
mentarik handienekoa, eta horrekin bate
ra ez da makala egunolan dalorkiguna. 
«M-ak» laldearen plasliko berria gogor eia 
Gor plazaratu da «Os Resentidos» galegoe- 
kin batera eginiko kontzerluez aurkeztua.

Baina segidan datoz baita ere: estreinalu 
aurretik ospetsu bihurtu den «Negu Go- 
rriak» laldearena —bideo-klip eta guzti—, 
rap doinuez; «Delirium Tremens»en beste 
bat —«Hiru aeroplano»—; eta aipamen be
reziak jasoko dituen hurrengoa, Mikel La- 
boaren omenez rock talde ezberdinen ar
tean grabatu duten «Txerokee» diskoa. 
Hauekin batera, ezin aldebat utzi, besleren 
artean, «Baldin Bada», «Ke de Ke» eia «La- 
banak» taldeenak ere.

Iparraldean ere kanlurako bolada dule, 
Ipar-Rock 90 edizioa burutzenari dela, eta 
Niko Elxarten eta «Guk» laldearen diskoen



argitalpenekin. Udaran sartu bezain laster, 
jazzaldiek hartuko dute lekukoa gogotik 
segidan.

INKMAK, musikak bezala,

Z udaberria du urtare be- 
roa. Zestoako eta Lekei- 
tioko zine eta bideoalditan 
ikusentzuteko izan dire

nak ditugu adibide garrantzitsuenak. Zes- 
toan maiatzean agertutako 20 bideo eta 4 
fiimek eta Lekeition ekainaren 17a bitar
tean erakutsiko diren 31 bideo eta 7 fiimek 
arrêta berezia merezi dute, nahiz eta jaial- 
di horietarik kanpo lan horiek preziatzeko 
parada gutxitxo izango dugun tamalez. Jo
se Julian Bakedanoren hitzak gogoan ukan 
beharko lirateke: "oso interesgarriak irudi-

per-San jende oso ona izan dela eta dagoe- 
la, baina zoritxarrez behin dexenteko mal
ia lortu eta gero arazoak ditugula: edo 
profesionalizatu edo eta bertan behera 
utzi».

Errodaia inportanteak amaitzen ari dira, 
datorren udazkenerako pantailetan izango 
ditugunak. ^Terranova» filmeak Patxi Bis- 
kert du protagonistetako bat; »Karlistadak» 
pelikularen ostean, Tuduri zinegilea «Santa 
Kruz apaiza» filmearekin aritu da; eta An
gel Amigoren beste produkziorik ere tar
tean badago, errodatzen amaitu berria; 
«Invierno en Lisboa».

Antzerkigintza halaber, toki eske dator 
garai honetan. «Ttanttaka»k *Kontuz, mai
te zaitut» obra estreinatu zuen, eta bestetik

txaloak jaso ditu *Kukubiltxo»ren «Orrea- 
ga» antzeslanak. Hirugarren bat ere bada 
galdu ezinezkoa, oraintsu estreinatua gai- 
nera: «Maskarada» faldearen «Marx Brot- 
hes abokatuak» izenekoa —sketch umore- 
tsuak eta zuzeneko musika, tabernarako 
modukoa—. «Maite Agirre» kolektiboak Ita
liako Turin hirian egundoko arrakasta izan 
du «Phantzart» lanak, Zuberoko pastoral 
egiturak baliatu dituenak. Eta hain zuzen 
pastoral berria espero dugu Zuberoan uz- 
tailerako, Jean Louis Davantek izkiriaturi- 
ko «Urruztoiko Abadia» testuaz.

OMIKIA gero eta Ínteres

K biziagoa pizten ari da. 
Gernikako «Kultur Txou» 
elkarteak laugarren urtez 
antolatu ditu bere ihardu- 

naidiak —ekainaren 17a bitartean ikus
gai—. Lan monografikoen bilketak, solasal- 
diak eta zine emanaldiak aparte, aurten
goan 73 lan berriren bilduma jaso dute 
gernikarrek euskal komikigintzaren testi- 
gantza bat gehiago eskainiz. Komiki argi- 
talpenen arloa, TMO aldizkari gazteleraz- 
koaz kanpo, erre samarra ageri den arren, 
ilustratzaile eta gidoilariek ez dute amore 
ematen.

Eta azkenik, literaturari ere errepaso la
bur bat emango diogu kronika honi amaie- 
ra eman aurretik, oporretarako liburu be
rri zenbait agertuko bait da hilabete hau 
bükatu baino lehen. Juan Mari Lekuonaren 
poesia liburua daukagu Elkar argitaldaria- 
ren eskutik —«Mimodramak ela ¡ko- 
noak»—\ Erein argitaletxeak bi iragarri di
tu: Pako Aristiren hirugarren nobela 
—<(Krisalida»— eta Patziku Perurenaren 
testu kritikoak —«Harripilatan ezkutatzen 
zeneko apo tipiaren burutazioak»—.

Koldo Izagirreren «Balizko Erröten Erre- 
suma» poesia liburuaren arrakasta dugu 
aipagarri berriro. Susa argitaldariak libu
ruaren lehen edizioa agortzear dauka, sei 
hilabeteren buruan agortuko den lehen 
poesia liburua izaki. Baina »Balizko»k aipa- 
men berezia merezi izateko beste arrazoi- 
rik ere badago; Estatu espainoleko Premio 
Nacional de Literaturan finalista geratu 
zen duela aste batzu, sari horretako finalis- 
ten artean euskal liburu bakarra. Koldo 
Izagirre bi alditan izan da honez gero fina
lista, «Euzkadi merezi zuten» nobelagaz eta 
«Balizko»rekin orain. Hirugarrenean saria 
eskuratuko ahal du!

GORKA ARRESE

Hobe bi eml^äri bat lam itea baino
USKALDUNON Egunkaria

E kaiean jartzeko herriz herri 
gero eta indar handiagoz 
aurrera doan ekimenaren 
barruan bati baino gehiago- 

■| entzun diot egunkari «bakarra» behar dugu
la euskaldunok.

Bat ezinbesteko jotzen dudalarik, neronel 
nahiago nituzke bi egunkari bakar bat baino 
Joseba Arregik esana duen moduan diru ara- 
zorik ez badago —eta biak maila berean la
guntzen baldin badira— irakurle gehlagoren- 
gana iritsiko lirateke bi egunkari bakar bat 
baino.

ßegibistakoa da. Euskaltzale eta abertzale 
guztion helburu baldin bada euskararen nor- 
malkuntza, zer gauza hobeagoa, hizkuntz 
normalkuntzaren ikuspegltik, ahalik eta ira- 
kurlerik gehienak erakartzea baino! Jaurlari
tzak enkargatutako ClESen azterketa argia 
da puntu honetan: irakurle gehiago harrapa- 
tuko lireteke bi egunkariren bidez bakar ba
ten bidez baino.

Nórmala da bihotzak agintzea «egunkari 
bakarra» behar dugula euskaldunok, hainbes
te urte hären gabezian bizi izan garenean.

Gaia pittin bat arakatzeak, ordea, berehala 
erakusten digu askoz ere aukera hobeagoa 
daukagula «euskaraz bizi» helburua betetzeko 
birekin batekin baino.

ClESen azterketan 12/13.000 erosle poten- 
tzial lituzke gehien irakurriko litzatekeen 
egunkari bakar batek. Bi egunkari izanez ge
ro berriz, 10/12.000 erosle lituzke zentro-ez- 
kerrekoak eta 7/9.000 zentro-eskuinekoak. 
Hau da, hipotesirik onenean 8.000 erosle ge
hiago izango lirateke bi egunkari izanez gero. 
Hipotesirik kaskarrenean berriz 7.000 erosle 
gehiago izango lirateke, ClESen arauera, bi 
egunkari kontutan hartzen dituen eskenale- 
gian.

ENBAKIAK aide batera,

Z eman dezagun une batez ez 
dagoela egunkaririk erda- 
raz. Nork esango luke 
«egunkari bakarra» behar 

dela erdaraz? Nork esango luke «egunkari pu
blikoa» behar duela erdarak? Berehala hasiko 
lirateke kazetari guztiak purrustan. Eta arra-

1NAK[ URIA 
(ARGIAKO kazetaria)

zoi lukete. «Prentsaren askatasuna» demokra- 
ziaren balio beharrezko jotzen duen edonork 
defendituko du hiritarrak eskubidea duela na
hi duen egunkaria erosteko, «Prentsaren as- 
katasuna»ren izenean ez da demokraziak na
gusi diren herrietan gobernuaren egunkaririk 
onartzen. Gizarte aske bat egituratzeko or
duan ez da batere osasuntsua komunikabi- 
deak gobernuaren kontrolpean izatea.

Nork irudika dezake «El País», «ABC», «El 
Mundo» eta «El Independiente» desagertarazi 
eta Madrilgo gobernuaren kontrolpean egon
go litzatekeen egunkari bakar bat? Francoren 
garaiak ekarri beharko genituzke gogora ho
rretarako.

Hemen berriz «egunkari bakarra» eta «pu
blikoa» behar dugula diote batzuk. Hain zu
zen ere «Egunkaria Sortzen» gizarte iniziatiba 
zabal batez egunkarirako bidea egiten hasi 
bitartean egunkaria egiteko baldintzarik ez 
zegoela zioten berberak.

UNDUKO errespeto guztia

M merezi dute euskara gaurko 
bizi baldintzetan aurrera 
atera dadin ahalegintzen di
ren guztiek. Aide horretatik 

nire zorionik beroenak «Egunkaria Sor- 
tzen»en eraginez bada ere martxan jarri di
ren ekimen guztiei!

Baina errespetoa guztientzat izan dadila! 
Ez dezagun esan aurrena «bi proiektu» daude 
eta ondoren «egunkari bakarra behar dugu» 
egunkari gubernamental justifikatzeko eta 
bestea zapuzteko.

Bi proiektu baldin badaude —ofizialki

«Egunkaria Sortzen» baino ez dago, baina 
Amatinok esan duenez bi daude, «Egunkaria 
Sortzen» eta Jaurlaritzarena— biak lagundu 
beharko dira maila berean eta ez bat lagundu 
eta bestea ito.

Errespetoa merezi du irakurlegoak eta ho
nek, ClESen azterketaren arauera, %63,5ak 
uste du berdin berdin subentzionatu behar di
rela argitara eman daitezkeen egunkari guz
tiak. Ikerketa berean ondorioztatzen da %7,6 
batek bakarrik nahiko lukeela gobernuak 
erabat finantziatutako egunkaria. Aldiz, 
%46,6 batek subentzionatutako egunkaria 
nahiko luke baina Jaurlaritzaren inolako kon- 
trolik gabekoa.

AURLARITZAK ezin du ira-

J
kurlegoaren gogoz kontra- 
ko egunkari «bakarra» argi- 
taratu. Egin dezake, baina 
horixe genuke egunkaria 

porrotean amiltzeko biderik zuzenena.
Lehengo asteko ARGlAn Amatinok zioen 

moduan Jaurlaritzak Abenduan edo Urtarri- 
lean beste egunkari bat argitara ematen badu' 
bi egunkari izango ditugu euskaraz.

Ez da gutxi! Egunkari baten bila abiatu gi- 
nen «Egunkaria Sortzen* proiektuarekin eta 
etorkizunean bi egunkari izateko aukera age
ri zaigu. Pozteko modukoa da baldin eta, ira- 
kuriegoak nahi duen moduan, berdin berdin 
laguntzen badira biak.

Hori da nere ustez euskaltzaleak galdatu 
behar diona Jauriaritzari: bi proiektu baldin 
badaude biak «berdin berdin» laguntzea. Ez 
du merezi bi proiektu edota bi egunkariren 
arteko lehian aritzeak; gure arteko sesioak 
erdararen garaipena baitakar epe ertain eta 
luzera begira. Hobe bi egunkari bat zapuztea 
baino!

Jaurlaritzak erabakitzen badu «Egunkaria 
Sortzen» proiektuaz gain beste egunkari bat 
ere beharrezko dela, izan dadila ongi etorria.

Bestela bada, hör dago «Egunkaria Sor- 
tzen»ek Belokiren kazetari taldeari eta Admi- 
nistrazioari luzatutako elkarrizketa eskeintza.

Oraingoz ordea, egunkaririk ez dagoen bi
tartean, jarrai dezagun «Egunkaria Sortzen» 
orain arte bezala, horixe bait dugu bermarik 
egokiena egunkaria kaleratu dadin.

